
Xalq qəzeti
№ 140 (30256) 8 iyul 2023-cü il, şənbə ündəlik ictimai-siyasi nəşr

Təsis i  Azərbaycan Res ublikası Prezidentinin İşlər İdarəsi və qəzetin redaksiya heyəti1 1 -cu ildən ıxır

Xalqın qəzeti!

Prezident İlham Əliyev:
Biz beynəlxalq təşkilatlarda fəal çalışırıq, ilk 
növbədə, Birləşmiş Millətlər Təşkilatında və 
İslam Əməkdaşlıq Təşkilatında bir-birimizə 
dəstək veririk. Azərbaycan özünü müdafi ə 
etmək fürsətinə malik olmadığı təşkilatlarda 
belə, bizim Albaniya kimi qardaş ölkəmiz var.

Günün sözü

v e b -s a y t :  w w w . x a l q q a z e t i . a z

Albaniya Azərbaycandan 
Avropaya enerji körpüsüdür

Azərbaycan–Albaniya arasında diplomatik 
münasibətlər qurulandan sonra bu dost və tərəfdaş 
ölkələrin ikitərəfl i münasibətləri uğurla inkişaf 
edib. İqtisadi əlaqələrin davamlı inkişafı, ticarət 
dövriyyəsinin artırılması hər zaman diqqətdə 
saxlanılıb.  

Azərbaycan və Albaniya Avropa ölkələrinin enerji təchizatı-
nın diversifikasiyasında və enerji təhlükəsizliyinin təminatında 
strateji rol oynayan Trans-Adriatik boru kəməri (TAP) layihə-
sinin üzvləridir. Cənub Qaz Dəhlizinin genişlənməsi, Azərbay-
canın dəstəyi ilə yerli qazpaylayıcı sistemin qurulması  TAP-ın 
Albaniya üçün faydalarını artıracaq perspektivlərdir. Korça 
şəhərinin qazlaşdırılması layihəsi ilkin texniki-iqtisadi əsaslan-
dırılma mərhələsindədir. Qaz şəbəkəsinin qurulacağı təqdirdə 
nəinki ölkənin enerji balansı şaxələnəcək, həm də Balkan re-
gionunun enerji təhlükəsizliyinin gücləndirilməsində hər iki ölkə 
birgə iştirak edəcək. Həmçinin SOCAR-ın Albaniyada fəaliy-
yətinə və enerji əməkdaşlığımıza töhfə verəcək bir sıra yeni 
layihələr üzrə də hazırda intensiv məsləhətləşmələr aparılır.  

(ardı 10-cu səhifədə)

Naxçıvanın blokadası Zəngəzurun 
Ermənistana verilməsi ilə başlanmışdı

Ermənistan Varşavadan 
əliboş qayıtdı

Əvvəlcə, ermənilərin yardım almaq istədiyi 
fond barədə bəzi məqamları xatırladaq ki, 
İrəvan rəsmilərinin kimdənsə küsməyə və ya 
inciməyə haqqı olmadığı aydınlaşsın. 

Avropa İttifaqı və bu beynəlxalq təşkilatın nəzdində 
olan müxtəlif təsisatlar Rusiyanın perspektiv planlarını 
nəzərə alaraq,  NATO-nun Şərqə doğru genişləndiril-
məsini təşviq edir və bu istiqamətdə müxtəlif addımlar 
atırlar. Həmin addımlardan biri də təxminən iki il əvvəl 
atılmışdır. Belə ki, 2021-ci ildə Avropa İttifaqı  tərəf-
daşlarının müdafiə qabiliyyətini artırmaq məqsədilə  
Avropa Sülh Fondu adlı təsisat yaradılmışdır. Oraya 
toplanan vəsait bilavasitə Rusiyanın təzyiqlərindən 
əziyyət çəkən ölkələrə “texniki yardım” adı ilə  verilir. 

Belə  yardımlar Ukrayna, Moldova və Gürcüsta-
na verilmişdir. ünki bu ölkələrin zorən müharibəyə 
cəlb edildiyini Avropada və dünyada bilməyən yoxdur. 
Xatırladaq ki, Ukraynaya ayrılan yardım sonradan bir 
neçə dəfə artırılmışdır. ünki Ukrayna, sözün həqiqi 
mənasında,  ədalətli müharibə aparır və öz ərazi bü-
tövlüyünü bərpa etmək üçün kimdənsə maddi və ya 
texniki yardım istəməyə tam haqqı var. Avropa İttifaqı-
nın rəsmiləri  bu həqiqətləri məhz lazımınca qiymət-
ləndirirlər. Burada qeyri-adi heç nə yoxdur. 

Ancaq son günlər bu istiqamətdə  qeyri-adi bir  
faktla rastlaşdıq. Belə ki, ermənilər Avropa Sülh Fon-
dunun Ermənistana texniki yardım göstərməkdən 
imtinası ətrafında riyakarcasına ajiotaj yaratdılar. 
Daha doğrusu, burada ajiotaj adlandırılacaq, anlaşıl-
mayacaq heç nə yoxdur. İşğalçı, terrorçu, təxribatçı, 
qarətçi, bütün qonşularına qarşı ərazi iddialarından əl 
çəkməyən, dünyanın müxtəlif ölkələrində yüzlərlə ter-
ror törədərək,  iyrənc “nüfuz” qazanmış Ermənistanın 
Avropa Sülh Fondundan dəstək istəməsinin özü ab-
surd  idi. Bu, sadəcə, dilənçilik əlamətidir ki,  kökü  də 
ermənilərin  genindən – qaraçılığından gəlir. 

(ardı 9-cu səhifədə)

Rəsmi qarşılanma mərasimi 

Azərbaycan Respublikasına rəsmi səfərə gələn Albaniya Respublikasının 
Prezidenti Bayram Beqayın iyulun 7-də rəsmi qarşılanma mərasimi olub.

Hər iki ölkənin Dövlət bayraqlarının 
dalğalandığı meydanda Albaniya Pre-
zidentinin şərəfinə fəxri qarovul dəstəsi 
düzülmüşdü. 

Azərbaycan Respublikasının Pre-
zidenti İlham Əliyev Albaniya Respub-
likasının Prezidenti Bayram Beqayı 
qarşıladı.

Fəxri qarovul dəstəsinin rəisi Alba-
niya Prezidentinə raport verdi. 

Prezident Bayram Beqay Azərbay-
can əsgərlərini salamladı.  

Azərbaycan və Albaniya prezident-
ləri fəxri qarovul dəstəsinin qarşısın-
dan keçdilər.    

ardı 2 ci səhifədə

Prezidentlərin təkbətək görüşü 

İyulun 7-də Azərbaycan Respublikasının rezidenti İlham Əliyevin 
Albaniya Respublikasının rezidenti Bayram Beqay ilə təkbətək görüşü 
keçirilib.

Əgər Qarabağın Azərbaycan ərazisi 
kimi tanınması kriminallașdırılsa...

Rəsmi qarşılanma mərasimi 

(əvvəli 1-ci səhifədə)
Albaniya Respublikasının və Azərbaycan Respublikasının Dövlət himnləri 

səsləndirildi. 
Azərbaycan nümayəndə heyəti Albaniya Prezidentinə, Albaniya nümayəndə heyəti 

isə Azərbaycan Prezidentinə təqdim olundu.
Fəxri qarovul dəstəsi hərbi marşın sədaları altında Azərbaycan Prezidenti İlham 

Əliyevin və Albaniya Prezidenti Bayram Beqayın qarşısından keçdi.
Dövlət başçıları rəsmi foto çəkdirdilər.

Geniş tərkibdə görüş

İyulun 7-də Azərbaycan Respublikasının Prezidenti İlham Əliyevin və Albaniya Respublikasının Prezidenti Bayram 
Beqayın geniş tərkibdə görüşü olub.

Qonaqları salamlayan rezident İlham Əliyev dedi: 
– Cənab Prezident, hörmətli qonaqlar, bir daha xoş gəlmi-

siniz. Cənab Prezident, rəsmi səfərinizlə bağlı Sizi qəbul et-
məyimdən çox məmnunam. Əvvəlcə mənim ötən il Albaniyaya 
səfərim zamanı göstərilmiş qonaqpərvərliyə görə minnətdarlı-
ğımı ifadə etmək istəyirəm. Şadam ki, biz çox sıx dostluq mü-
nasibətləri qurmuşuq və ölkələrimiz arasında yüksək səviyyə-
də siyasi dialoqun olduqca yaxşı dinamikası var. Əlbəttə, bu, 
ölkələrimiz arasında əlaqələrin möhkəmləndirilməsi baxımından 
mühüm amildir. Mən bu münasibətləri əla adlandırardım və bu, 
beynəlxalq təsisatlarda qarşılıqlı dəstəkdə, enerji və iqtisadi in-
kişaf sahələrində praktiki fəaliyyətdə özünü göstərir. 

Biz artıq Sizinlə ikitərəfli gündəliyimizə, regional məsələlərə, 
təhlükəsizlik mövzusuna və əməkdaşlıq məsələlərinə dair fikir 
mübadiləsi apardıq. İndi isə nümayəndə heyətlərinin iştirakı ilə 
dialoqumuz davam edəcəkdir. 

ox məmnunam ki, hazırda Azərbaycanla Albaniya yaxın 
dost və qardaş ölkələr olaraq bir yerdə işləyir, əməkdaşlığımızın 
perspektivləri həqiqətən də çox parlaqdır. ünki burada bizim 
dostluğumuz, qarşılıqlı maraq və gələcəklə, eləcə də ikitərəfli 
münasibətlərin irəli aparılması və əməkdaşlığın gücləndirilməsi 
ilə bağlı aydın baxış kimi möhkəm təməl var. Əlbəttə, əməkdaş-
lığın əsasını təşkil edən mühüm amil enerji sahəsinin inkişafı 

məsələləridir və biz artıq Sizinlə bu məsələyə toxunduq və nü-
mayəndə heyətlərinin iştirakı ilə bu görüşdə də bu müzakirəni 
davam etdirəcəyik. ünki bizim bu istiqamətdə daha çox plan-
larımız var və bu məsələlər mənim Albaniyaya səfərim çərçivə-
sində, həm də digər rəsmi şəxslər səviyyəsində müzakirə edilib. 

Cənab Prezident, bir daha Azərbaycana xoş gəlmisiniz. 
rezident Bayram Beqay dedi: 

– Möhtərəm Prezident, əziz dost. 
Bu gün Sizinlə burada, gözəl Bakı şəhərində görüşməyim-

dən çox məmnunam. Eyni zamanda, Sizə mənə və nümayəndə 
heyətinə göstərilən çox isti qonaqpərvərliyə görə dərin təşəkkü-
rümü bildirirəm. Əminəm ki, görüşlərimizin intensivliyi iki ölkə 
arasında qardaşlıq ruhuna əsaslanan dostluq və əməkdaşlıq 
əlaqələrini gücləndirməklə bağlı sadiqliyimizi və birgə iradəmizi 
bir daha təsdiq edir. Son illərdə bu əməkdaşlıq həm siyasi, həm 
də iqtisadi sahədə dinamik şəkildə inkişaf edib. Sizin də qeyd 
etdiyiniz kimi, bizim əla münasibətlərimiz var və çalışmalıyıq ki, 
iqtisadi sahədə də münasibətlər əla olsun. Şəxsən Sizin ölkələ-
rimiz arasında əlaqələrin tarixinin yeni səhifəsinə sadiqliyinizi və 
töhfənizi yüksək qiymətləndirirəm. Bu il biz diplomatik münasi-
bətlərin qurulmasının 30 illiyini qeyd edirik. 

Bir daha təşəkkürümü bildirirəm.                                

Azərbaycan və Albaniya prezidentləri mətbuata bəyanatlarla çıxış ediblər 
İyulun 7-də Azərbaycan 

Respublikasının Prezidenti İlham Əliyev 
və Albaniya Respublikasının Prezidenti 
Bayram Beqay mətbuata bəyanatlarla 
çıxış ediblər. Əvvəlcə dövlətimizin başçısı 
bəyanatla çıxış etdi.  

rezident  
İlham Əliyevin bəyanatı
– Hörmətli cənab Prezident.
Hörmətli qonaqlar.
Xanımlar və cənablar.
Cənab Prezident, Azərbaycana xoş 

gəlmisiniz. Sizi rəsmi səfər çərçivəsində 
qəbul etmək imkanından olduqca məm-
nunam. Biz dəfələrlə, həm Bakıda, həm 
Tiranada görüşmüşük. İndi isə yenidən 
Bakıda rəsmi səfər zamanı görüşürük. 

Biz Albaniya Prezidentinin rəsmi səfə-
rinə çox böyük önəm veririk. Əminəm ki, 
səfər ölkələrimiz arasında sıx ikitərəfli 
münasibətləri gücləndirəcək. Mən, həm-
çinin bu fürsətdən istifadə edərək, ötən 
il Albaniyaya səfərim zamanı mənə və 
nümayəndə heyətimə göstərilmiş qo-
naqpərvərliyə görə, cənab Prezident, 
Sizə təşəkkürümü bildirmək istəyirəm. 
Mən, həmçinin qeyd etmək istəyirəm ki, 
ötən il Albaniyanın Baş nazirini iki dəfə 
qəbul etdik və bu ilin martında Prezident 
Azərbaycana işçi səfərə gəlmişdi. Təkcə 
bu səfərlər əlaqələrimizin nə qədər sıx, 
dialoqumuzun nə dərəcədə fəal olduğu-
nu nümayiş etdirir.

Biz dostluq və qarşılıqlı dəstəyə əsas-
lanan ikitərəfli əlaqələrimizdə çox xüsusi 
dinamika yaratmışıq. Biz beynəlxalq 
təşkilatlarda fəal çalışırıq, ilk növbədə 
Birləşmiş Millətlər Təşkilatında və İslam 
Əməkdaşlıq Təşkilatında bir-birimizə 
dəstək veririk. Eyni zamanda, biz Azər-
baycanın olmadığı təşkilatlarda ölkəmizi 
dəstəklədiyinə görə Albaniyaya çox min-
nətdarıq. tənilki Frankofoniya Sammi-
tində Azərbaycana verdiyi dəstəyə görə 
mən cənab Prezidentə və Albaniya hö-
kumətinə artıq öz minnətdarlığımı bildir-
dim. O vaxt Frankofoniya təşkilatının üzv 
dövlətlərindən biri yekun sənədə bir bən-
di əlavə etmək və qəbul etdirməyə cəhd 
göstərdi. Bu, anti-Azərbaycan mahiyyəti 
olan bənd idi.

Albaniya həmin bəndi bloklayan ölkə 
oldu. Həmin addım dostluğun, eləcə də 
ölkələrin ərazi bütövlüyü və suverenliyi 
kimi beynəlxalq hüququn əsas prinsiplə-
rinə qəti sadiqliyin təzahürü oldu. Hətta 
Azərbaycan özünü müdafiə etmək für-
sətinə malik olmadığı təşkilatlarda belə, 
bizim Albaniya kimi qardaş ölkəmiz var 
və o, bu dəstəyi verdi. Buna görə biz çox 
minnətdarıq.

Bu gün biz, əlbəttə, ölkələrimiz ara-
sında gələcək siyasi münasibətləri, bey-
nəlxalq təşkilatlarda birgə fəaliyyətimizi 
müzakirə etdik. Eyni zamanda, birmənalı 
olaraq gündəliyimizdə duran ticari, iqtisa-
di məsələləri, sərmayə imkanlarını nəzər-
dən keçirdik. Mən bir daha vurğuladım ki, 
Azərbaycan sərmayədarları Albaniyada 
istər turizm, istər kənd təsərrüfatı və ya 
hər hansı digər sahədə sərmayə layihələ-
rini ciddi araşdırmağa hazırdırlar. Hesab 
edirəm ki, gələn aylarda bizim bu haqda 
daha çox məlumatımız olacaq və həmçi-
nin münasibətlərimizdə yeni səhifə açı-
lacaq. Bu vaxta qədər əməkdaşlığımızın 
əsas meyarı enerji sektoruna aid olub. 
Həmin əməkdaşlıq nəinki ölkələrimiz, o 
cümlədən böyük sayda digər ölkələr, xü-
susən də Cənub Qaz Dəhlizinin hissəsi 
olan TAP üçün əhəmiyyətlidir. Həmin boru 

kəməri Albaniyanın ərazisindən keçir. 
Hazırda o, enerji təhlükəsizliyinin mən-
bəyidir, Azərbaycan və Avropa İttifaqının 
qaz təchizatı sahəsində fəal işini, eləcə 
də Avropa İttifaqı ilə Azərbaycan arasın-
da imzalanmış Enerji sahəsində Strateji 
Tərəfdaşlıq sənədini nəzərə alsaq, bütün 
bunlar, təbii ki, ölkələrimiz arasında sıx 
əməkdaşlıq üçün mühüm meyarlardır. 

ünki bir çox Avropa ölkələri üçün enerji 
təhlükəsizliyi, həmçinin Cənub Qaz Dəh-
lizi vasitəsilə təmin edilir. Həmin ölkələrin 
sayı artır. Avropa İttifaqı bazarına Azər-
baycanın təbii qaz ixracı artır. Həcmlər 
artır və onun coğrafiyası genişlənir.

Bu ilin sonunadək biz Avropa İttifaqı-
na üzv olan daha çox sayda ölkələrin 
Azərbaycandan təbii qazı alacağını göz-
ləyirik. Həmçinin əvvəlki təmaslarımızda 
müzakirə olunan mövzulardan biri Alba-
niyanın qazlaşdırılması layihəsi idi və 
sınaq layihəsi seçilmişdi. Bu gün bizə 
nümayəndə heyətlərinin üzvləri tərəfin-
dən məlumat verildiyi kimi, işlər cədvələ 
uyğun gedir və ilin sonunadək  bizdə ar-
tıq bu layihənin texniki-iqtisadi əsaslan-
dırılması olacaq. Bundan sonra isə ümid 
edirəm ki, biz dərhal investisiyalara baş-
layacağıq. Bu, qazpaylayıcı şəbəkəsini 
qurmaq üçün Albaniyaya yatırılacaq xalis 
Azərbaycan investisiyası olacaq. Həmçi-
nin biz infrastrukturumuzu Albaniyadan 
qonşu ölkələrə necə genişləndirəcəyimizi 
də müzakirə etdik. 

Bizim indi Tiranada səfirliyimizin ol-
ması məni çox sevindirir. Bu, həmçinin 
mənim Albaniyaya səfərim zamanı qə-
bul edilmiş qərar idi və Bakıya qayıdan 
kimi növbəti gün qərar qəbul edilmişdir. 
Tiranadakı səfirliyimiz artıq öz fəaliyyə-
tinə başlayıb. Bu, ikitərəfli əlaqələrimizi 
inkişaf etdirmək üçün çox güclü qarşılıqlı 
siyasi iradənin mövcud olduğunu göstərir 
və tərəfimizdən qəbul edilən qərarların 
hamısı icra olunur. 

Əminəm ki, cənab Prezidentin bu-
günkü səfərinə də eyni məsələni şamil 
etmək olar. Biz müntəzəm görüşlərin 
keçirilməsi barədə razılığa gəldik. Hər 
bir görüşdə biz hansı işlərin görüldüyünə 
nəzər salacağıq və gələcək addımlarımı-
zı planlaşdıracağıq. 

Bir daha, cənab Prezident, xoş gəl-
misiniz. Sizə Azərbaycanda yaxşı vaxt 
keçirməyi arzu edirəm. 

* * *
 Sonra Albaniya Prezidenti bəyanatla 

çıxış etdi.

rezident Bayram  
Beqayın bəyanatı

– Təşəkkür edirəm, hörmətli Prezi-
dent.

Möhtərəm Prezident Əliyev, səmimi 
qarşılamaya və qonaqpərvərliyinizə görə 
təşəkkür edirəm. Azərbaycanda olmaq 
və bir daha dostum Prezident Əliyev-
lə görüşmək məndə böyük məmnunluq 
hissi doğurur. Bu il ölkələrimiz arasında 
diplomatik əlaqələrin qurulmasının 30-cu 
ildönümü qeyd olunur. Hesab edirəm ki, 
bu əlaqələrdən fərəhlənmək üçün bizim 
bir çox səbəbimiz var. Bu əlaqələr bu gün 
həmişəkindən daha yaxşı səviyyədədir. 
Buna görə bu əlaqələri daha da güclən-
dirmək üçün zəruri töhfə verdiyi üçün 
Prezident Əliyevə minnətdarlığımı bildi-
rirəm. tən il Prezident Əliyev Tirananı 
ziyarət etdi və bu, Azərbaycan Preziden-
tinin Albaniyaya ilk səfəri idi.  

 Mən məmnunam ki, səfərin təsiri 
dərhal öz əksini tapdı. ox çəkmədi və 
Azərbaycan parlamenti Tiranada səfir-
lik açmaq barədə qərar qəbul etdi. Eyni 
qaydada Albaniya da 2023-cü ildə Ba-
kıda səfirliyin açılması ilə bağlı analoji 
qərar qəbul etdi. Hər iki qərar ölkələri-
mizi bir-birinə daha da yaxınlaşdıracaq, 
artıq mükəmməl olan əlaqələri, yüksək 
səviyyəli siyasi dialoqu daha da güclən-
dirəcək, eləcə də iqtisadi əməkdaşlığı və 
digər məsələləri daha da təşviq edəcək. 

Bizim dostluğumuzun 30 illiyini qeyd 
etmək üçün bir çox səbəblərimiz var. 
Mən iki ölkənin yaxınlaşması istiqamə-
tində atılmış bəzi başqa uğurlu addımları 
Prezidentin diqqətinə çatdırdım. Mayda 
Albaniya ilə Azərbaycanın iqtisadi, səna-
ye və texnoloji əməkdaşlıq üzrə birgə işçi 
qrupunun iclası keçirildi. Bu işçi qrupu hə-
yati əhəmiyyət kəsb edən digər sahələr-
də də əlaqələri daha da dərinləşdirmək 

baxımından mühüm addım hesab olunur. 
Bu səbəbdən, bu işçi qrupun əsasında 
2024-cü ildə Bakıda keçiriləcək birgə 
hökumətlərarası komissiyanın yaradıl-
masına dair razılıq konstruktiv ruhun və 
iki ölkə arasında mövcud olan anlaşma-
nın aydın təcəssümüdür. Bundan əlavə, 
bu ilin ilk ayında mənim təcrübələrin, 
ölkələrimizin və planetin gələcəyinə dair 
qabaqcıl baxışların mübadiləsi baxımın-
dan digər mühüm təşəbbüs olan Qlobal 
Bakı Forumunda iştirak etmək imkanım 
oldu. Prezident Heydər Əliyevin 100 illi-
yində Azərbaycanın inkişafı və gücləndi-
rilməsinə dair müstəsna baxışı ölkənizə 
səfər edən hər kəs tərəfindən hiss olunur. 
Onun Azərbaycan üçün etdikləri tarixin 
yaddaşında əbədi yaşayacaq və ölkəni-
zin gələcək inkişafına xidmət edəcək. 

Möhtərəm Prezident Əliyev, Albaniya 
və Azərbaycan enerji sektorunda əmək-
daşlıqla bir-birinə sıx bağlıdır. TAP artıq 
birləşmiş uğur hekayəsidir. Albaniyanın 
TAP-dan faydaları həm iqtisadi baxı-
mından, həm də regional enerji çıxışı və 
qovşağı kimi strateji əhəmiyyətinin güc-
lənməsi baxımından çox olub. Adriatik-İ-
onik qaz kəməri Albaniyanın regionda 
qazpaylayıcı kimi roluna daha çox töhfə 
verəcək. Mən Albaniyanın Azərbaycanla 
sıx əməkdaşlıq şəraitində ölkənin qazla 
təchiz olunması çərçivəsində qəti addım-
lar atmağa hazır olduğunu Prezident Əli-
yevin bir daha diqqətinə çatdırdım.

Albaniyanın qaz tranziti ölkəsi olma-
sı artıq reallıqdır. Albaniyanın qaz qəbul 
edən və nəql edən ölkə olması məqsə-
dini qarşımıza qoymuşuq. lkəmiz buna 
nail olmağa və əməkdaşlığı daha da də-
rinləşdirməyə sadiqdir. Mən Prezident 
Əliyevə bildirdim ki, Albaniya Azərbayca-
nın regional enerji layihələrinin inkişafına 
artmaqda olan diqqətini alqışlayır və bu, 
Qərbi Balkan ölkələrini daha da yaxınlaş-
dıracaq. Eyni zamanda, bu, onların enerji 
təhlükəsizliyini gücləndirəcəkdir.

Bir az əvvəl biz, həmçinin xarici si-
yasətimizə dair vacib məsələlərə toxun-
duq. Mən Prezidentə bildirdim ki, ötən 
həftə Vaşinqtonda Azərbaycan və Ermə-
nistan arasında keçirilən görüşləri diqqət-
lə izləyirdim. Albaniya Cənubi Qafqazda 

etibarlı tərəfdaşlar və beynəlxalq təşki-
latların vasitəçiliyi ilə uzunmüddətli sül-
hün bərqərar olunmasını dəstəkləyib və 
dəstəkləyəcəkdir. Prezident Əliyevə de-
dim ki, Albaniya hər zaman Azərbaycanın 
ərazi bütövlüyünü və BMT Təhlükəsizlik 
Şurasının qətnamələrinin icrasını dəstək-
ləyib. Hətta Qərbi Balkan regionunda da 
dialoq vacibdir ki, biz bir-birimizə keçmi-
şin kini deyil, gələcəyin imkanları baxı-
mından yanaşaq. Mən Qərbi Balkanlarda 
regional sabitliyin zəruri element olması 
ilə bağlı əminliyimi ifadə etdim. Serbiya 
və Kosovo mübahisənin həlli və arala-
rında yeni əməkdaşlıq ruhunun yara-
dılması ilə bağlı danışıqlarında iştirak 
edən tərəflərdir. Tərəflərin öz aralarında 
və beynəlxalq forumlarda irəli sürdükləri 
arqumentlərə hörmət dayanıqlı sülhün 
bərqərar olması üçün istiqamətverici 
məqamlar olmalıdır. Münaqişə əvəzinə fi-
ravanlıq – bu, ikitərəfli və regional tərəqqi 
üçün kompas olmalıdır. Bu, nə qədər tez 
baş versə, bizim xalqlarımız ondan bəh-
rələnəcək.

Biz Prezident Əliyevlə birlikdə Uk-
raynadakı müharibəni müzakirə etdik. 
Ukraynanın bərpasına həsr edilmiş kon-
fransda ölkələrimizin iştirakı Ukraynanı 
dinc və inkişaf etmiş görməyimizlə bağlı 
iradəmizin göstəricisidir. Bu məqamda 
biz bir daha Ukraynanın ərazi bütövlü-
yünə dəstəyimizi ifadə edirik. Ağır dövrdə 
kömək göstərilməsi xalqlar və dövlətlər 
tərəfindən unudulmayan jestdir. 2019-cu 
ilin noyabrında baş vermiş faciəvi zəl-
zələdən sonra Azərbaycanın Albaniyaya 
olan dəstəyi də həmin qəbildəndir. Mən 
Prezident Əliyevə həmin çətin günlərdə 
yanımızda olduğuna görə bir daha təşək-
kürümü bildirdim. Əsl dost dar gündə ta-
nınar.

Albaniya və Azərbaycan arasında 
əməkdaşlıq həm də beynəlxalq təşkilat-
lar çərçivəsində özünü əks etdirir. Mən 
Prezident Əliyevə əminliyimi ifadə etdim 
ki, əməkdaşlığın hazırkı çox yaxşı tempi 
gələcəkdə də saxlanılacaq. Albaniyada 
tezliklə Azərbaycan mədəniyyət həftəsi 
təşkil ediləcək. Əminəm ki, bu ay Alba-
niyanın şəhərlərinin dünyanın hər yerin-
dən gələn turistlərlə dolu olan bir vaxtda 
Azərbaycan mədəniyyət həftəsi bayram 
ab-havasında keçəcəkdir. Bu isə mədə-
niyyətin xalqları və ölkələri nə dərəcədə 
yaxınlaşdırdığının təzahürü olacaqdır. 

Turizmə gəldikdə, ölkələrimiz bu 
sahəni prioritet və iqtisadiyyatın çox va-
cib sektoru hesab edir. Bu səbəbdən 
əməkdaşlığın inkişafı və turizm baxı-
mından Azərbaycanın sərmayə qoyu-
luşu arzuolunandır. Viza rejiminin ləğvi 
xalqlarımızın yaxınlaşdırılmasının daha 
bir yoludur. Qeyd etdiyim kimi, Prezident 
Əliyev vədlərini reallığa çevirən şəxsdir 
və o, bu gün mənə söylədi ki, bu, tezliklə 
həll ediləcəkdir. Təşəkkür edirəm, cənab 
Prezident. 

Hörmətli Prezident, əziz İlham, Sizin 
Tiranaya səfərinizdən sonra ölkələrimiz 
qarşılıqlı xoş niyyət və əməkdaşlıq ru-
hunda vədlər və sadiqlik ifadələrini konk-
ret fəaliyyətə çevirməyə müvə əq olub. 
Sizin səfəriniz, mənim bugünkü səfərim 
və son dövrdə yüksək səviyyəli dövlət 
rəsmilərimizin həyata keçirdikləri digər 
səfərlər ölkələrimiz arasında münasibət-
lərin möhkəmləndirilməsinə müsbət tə-
kan verir. 

Cənab Prezident, yekunda icazə ve-
rin yüksək qonaqpərvərliyə görə bir daha 
təşəkkürümü bildirim. Bakıda olmaq 
həqiqətən də məmnunedicidir. Sağ olun.

RƏSMİ

Ali qonağın şərəfinə

İyulun 7-də Azərbaycan Respublikasının rezidenti İlham Əliyevin və 
birinci xanım Mehriban Əliyevanın adından Albaniya Respublikasının 

rezidenti Bayram Beqayın və birinci xanım Armanda Beqayın şərəfinə 
rəsmi lanç verilib.

Azərbaycanın və Albaniyanın 
birinci xanımlarının görüşü

İyulun 7-də Azərbaycan Respublikasının birinci xanımı Mehriban 
Əliyevanın Albaniya  Respublikasının birinci xanımı Armanda Beqay ilə 
görüşü olub.

Ulu öndər Heydər Əliyevin məzarını ziyarət

Azərbaycan Respublikasında rəsmi səfərdə olan Albaniya Respublikasının 
Prezidenti Bayram Beqay iyulun 7-də Fəxri xiyabana gələrək xalqımızın 
Ümummilli lideri, müasir müstəqil Azərbaycan dövlətinin memarı və qurucusu 
Heydər Əliyevin xatirəsini ehtiramla yad edib, abidəsi önünə əklil qoyub.

Ulu öndərin ömür-gün yoldaşı, 
görkəmli oftalmoloq-alim akademik Zə-
rifə xanım Əliyevanın da xatirəsi ehti-
ramla anılıb, məzarı üzərinə tər güllər 
düzülüb.

Şəhidlərin xatirəsinə ehtiram
Azərbaycan Respublikasında 

rəsmi səfərdə olan Albaniya 
Respublikasının Prezidenti Bayram 
Beqay iyulun 7-də Şəhidlər xiyabanını 
ziyarət edib.

Burada ali qonağın şərəfinə fəxri 
qarovul dəstəsi düzülmüşdü.

Şəhidlərin əziz xatirəsini ehtiram-
la yad edən Prezident Bayram Beqay 
“Əbədi məşəl” abidəsinin önünə əklil 
qoydu.

Daha sonra Bakının ən hündür 
nöqtəsindən paytaxtımızın mənzərə-
sini seyr edən Albaniya Prezidentinə 
Şəhidlər xiyabanının tarixi və şəhərdə 
görülən abadlıq-quruculuq işləri barə-
də məlumat verildi.

Albaniyanın birinci xanımı Xalça Muzeyində olub

Albaniya Respublikasının birinci xanımı Armanda Beqay iyulun 7-də 
Azərbaycan Milli Xalça Muzeyi ilə tanış olub.

Muzeydə qonağa xalqımızın qədim 
xalçaçılıq sənəti, onun tarixi, adət-ənənə-
si haqqında məlumat verilib. Bildirilib ki, 
Azərbaycan xalçaçılıq sənətinin əsas bə-
dii istiqamətlərini əks etdirən muzeyin kol-

leksiyası nadir gözəlliyin, istifadə olunan 
materialların, toxuma texnikasının, xalça-
lara məxsus zərif və dərin bədii xüsusiy-
yətlərin harmoniyasını nümayiş etdirir.

Diqqətə çatdırılıb ki, “qızıl fond”unu 

xovlu xalçalar təşkil edən muzeyin kollek-
siyasında xovsuz xalçaların da nadir nü-
munələri saxlanılır. Burada Azərbaycanın 
7 əsas xalçaçılıq məktəbinin - Bakı, Quba, 
Şirvan, Gəncə, Qazax, Qarabağ və Təbriz 
məktəblərinin xalça nümunələri nümayiş 
olunur. Xalçalar xalqın həyat və məişətini 
əks etdirən, insan, heyvan, quş, bitki orna-
mentləri ilə zəngin olan sənət əsərləridir.

Qeyd edilib ki, Azərbaycanın birinci 
xanımı, Heydər Əliyev Fondunun prezi-
denti Mehriban Əliyevanın böyük zəhməti 
sayəsində milli xalçaçılıq sənəti 2010-cu il 
noyabrın 16-da UNESCO-nun Qeyri-Mad-
di Mədəni İrsi Siyahısına daxil edilib.

Daha sonra Albaniyanın birinci xanımı 
Armanda Beqay muzeydə yerləşən “Zər-
gərlik fondu” ilə tanış olub. Burada Azər-
baycanın müxtəlif tarixi dövrlərinə aid qızıl 
və gümüş eksponatlar yer alır.

Muzeylə tanışlıqdan sonra qonağa xa-
tirə hədiyyələri təqdim olunub.

Maddi-mədəni irsimizlə yanaşı, muzey 
binasının orijinal görünüşü, qeyri-adi eks-
pozisiya zallarının quruluşu Albaniyanın 
birinci xanımında xoş təəssürat yaradıb.

Qoşulmama Hərəkatının nazirlər görüşü uğurla yekunlaşıb
İyulun 5-6-da Bakıda Azərbaycanın sədrliyi ilə keçirilən Qoşulmama 
Hərəkatının Əlaqələndirmə Bürosunun nazirlər görüşü uğurla yekunlaşıb.

Nazirlər görüşündə Qoşulmama Hərə-
katının üzv dövlətləri, Hərəkat yanında 
müşahidəçi statusu almış dövlətlər və 
beynəlxalq təşkilatlar, xüsusi qonaq qis-
mində dəvət olunan ölkə və təşkilatların 
təmsilçiləri daxil olmaqla ümumilikdə 93 
ölkə, 11 beynəlxalq təşkilat iştirak edib. 

Azərbaycan Prezidenti İlham Əliyevin 
sədrliyi və çıxışı ilə başlayan nazirlər gö-
rüşü zamanı Hərəkatın institusional inki-
şafı, xüsusən də müvafiq olaraq 2021-ci 
və 2022-ci illərdə Qoşulmama Hərəkatı 
Parlament Şəbəkəsinin və Qoşulmama 

Hərəkatı Gənclər Təşkilatının yaradılma-
sı, habelə Cənubi Sudanın Hərəkata yeni 
üzv qəbul edilməsi kimi Azərbaycanın 
2019-2023-cü illəri əhatə edən sədrliyinin 
uğurları xüsusi olaraq vurğulanıb. 

Tədbir zamanı, Hərəkatın gündəliyin-
də duran və əhatə dairəsinə aid bir çox 
məsələnin əks olunduğu sənədlər yekdil-
liklə qəbul olunub.

Nazirlər görüşü çərçivəsində Ulu ön-
dər Heydər Əliyevin 100 illiyinə həsr olun-
muş tədbir və Kolonializmin tamamilə 
aradan qaldırılmasına doğru  mövzusun-

da konfrans xüsusi marağa səbəb olub. 
Azərbaycanın sədrliyi ilə geniş mü-

zakirələr və qətiyyətli səylər nəticəsində 
iclasda Ümummilli Lider Heydər Əliyevin 
100 illik yubileyi ilə bağlı Anım Bəyan-
naməsi, Yekun sənəd, Bakı Bəyannamə-
si, Ev sahibi olan ölkəyə təşəkkür, eləcə 
də 2024-cü ildə Parisdə keçiriləcək Olim-
piya Oyunlarına dair Xüsusi Bəyannamə 
kimi mühüm sənədlər qəbul edilib.

Qəbul edilmiş yekun sənədlərin mət-
nləri ilə aşağıdakı keçiddə tanış olmaq 
mümkündür:

https: namazerbai an.org ministe-
rial-meeting-documents 

Albaniya Prezidenti və xanımı  
Heydər Əliyev Mərkəzində olublar

Azərbaycan Respublikasında rəsmi səfərdə olan Albaniya Respublikasının 
Prezidenti Bayram Beqay və birinci xanım Armanda Beqay iyulun 7-də Heydər 
Əliyev Mərkəzində olublar. 

Mərkəzin direktoru Anar Ələkbərov 
Albaniya Prezidenti Bayram Beqaya 
dünya memarlığının nadir incilərindən 
sayılan Heydər Əliyev Mərkəzi haqqın-
da məlumat verib.

Qeyd olunub ki, Mərkəzin fəaliyyəti 
Azərbaycan xalqının Ümummilli lideri 
Heydər Əliyevin dövlətçilik fəlsəfəsinin, 
irsinin dərindən öyrənilməsinə və tədqiq 
edilməsinə yönəlib. Mərkəzin həyata 
keçirdiyi layihələr, həmçinin Azərbay-
can tarixinin, mədəniyyətinin və digər 
milli sərvətlərinin beynəlxalq aləmdə 
təbliğinə xidmət edir.

Albaniya Prezidenti Bayram Beqay 
Mərkəzdə 1969-cu ildən 2003-cü ilədək 
Ulu öndər Heydər Əliyevin Azərbay-
cana rəhbərlik etdiyi dövrlərdə xidməti 
istifadəsində olan avtomobillərlə tanış 
olub.

Mərkəzdə yaradılmış Heydər Əliyev 
Muzeyi Albaniya Respublikasının Pre-
zidenti Bayram Beqayda böyük maraq 
doğurub. 

Qonaqlar “Azərbaycan inciləri” sər-
gisi ilə tanış olublar. Bildirilib ki, Azər-
baycanın tarixini və mədəniyyətini əks 
etdirən bu sərgidə ölkəmizin tükənməz 
təbii sərvətləri, çoxəsrlik tarixi, mədəni 
irsi ilə bağlı eksponatlar nümayiş etdi-

rilir. Azərbaycan milli geyimlərinin, qə-
dim sikkələrin nümayiş etdirildiyi sər-
giyə gələnlər burada müxtəlif dillərdə 
müqəddəs kitabları da görə bilərlər.

Prezident Bayram Beqay və birin-
ci xanım Armanda Beqay Kukla in-
cəsənətdə” sərgisinə baxıblar. Diqqətə 
çatdırılıb ki, ekspozisiyada nümayiş et-
dirilən sənət nümunələrinin əksəriyyəti 
tək nüsxədə hazırlanıb və yüksək bədii 
dəyərə malikdir. Həmin əsərlərin çoxu 
beynəlxalq kukla festivallarında qalib 
olub.

Qonaqlar “Azərbaycan xalçası - il-
mələrin rəqsi” adlı kolleksiya ilə də ta-
nış olublar. Bayram Beqay və Arman-
da Beqay Heydər Əliyev Mərkəzində 
“Klassik avtomobil sərgisi”ni ziyarət 
ediblər. Azərbaycan Avtomobil Fede-
rasiyasının prezidenti Anar Ələkbərov 
diqqətə çatdırıb ki, sərgidə avtomobilin 
yarandığı ilk dövrlərdən - X X əsrin son-
larından başlayaraq Almaniya, ABŞ, 
İtaliya, Fransa, Böyük Britaniya və keç-
miş SSRİ-də istehsal olunmuş avtomo-
billər nümayiş etdirilir.  

Ali qonaq Mərkəzin xatirə kitabına 
ürək sözlərini yazıb.

Sonda qonağa xatirə hədiyyəsi təq-
dim edilib.

Nizami Gəncəvi Beynəlxalq Mərkəzi ilə tanışlıq
Azərbaycanda rəsmi səfərdə olan Albaniya Prezidenti 
Bayram Beqay və xanımı Armanda Beqay iyulun 7-də 
Nizami Gəncəvi Beynəlxalq Mərkəzi ilə tanış olublar. 

Qonaqlara Nizami Gəncəvi 
Beynəlxalq Mərkəzi haqqında 
məlumat verilib. 

Bildirilib ki, Mərkəz Azər-
baycan Respublikası Prezi-
dentinin Sərəncamına əsasən 
dahi Nizami Gəncəvinin 870 
illik yubileyi münasibətilə 
2012-ci ildə Gəncədə keçi-
rilən xüsusi toplantıda təsis 
edilib. Azərbaycan Preziden-
tinin dəstəyi ilə fəaliyyətini 
genişləndirən Mərkəz müxtə-
lif ölkələrin keçmiş dövlət və 
hökumət başçılarını, nüfuzlu 

beynəlxalq ekspertləri bir ara-
ya gətirib. 

Diqqətə çatdırılıb ki, Ni-
zami Gəncəvi Beynəlxalq 
Mərkəzi 2013-cü ildən etibarən 
paytaxtımızda keçirilən və 
dünyanın üzləşdiyi problemlə-
rin müzakirə olunduğu Qlobal 
Bakı Forumunun əsas təşki-
latçısı kimi çıxış edir. Mərkə-
zin əsas məqsədi dünyada 
sülhün, dinc birgəyaşayışın, 
ədalətin bərqərar olunmasına 
töhfə verməkdir.

Mərkəzdə qonaqlara xatirə 
olaraq xalça, həmçinin cari ilin 
mart ayında Bayram Beqayın 
da iştirak etdiyi və Ulu öndər 
Heydər Əliyevin 100 illiyinə 

həsr olunmuş “Heydər Əliyev 
100: Həyatı və İrsi” mövzusun-
da keçirilən konfransın mate-
riallarının yer aldığı jurnal və 
albom hədiyyə edilib.



Əli Əsədov Tacikistanın iqtisadi  
inkişaf və ticarət naziri ilə görüşüb

İyulun 7-də Azərbaycan Respublikasının Baş naziri Əli Əsədov Tacikistan 
Respublikasının iqtisadi inkişaf və ticarət naziri Zavki Zavkizoda ilə görüşüb. 

Nazirlər Kabinetinin mətbuat xidmə-
tindən bildiriblər ki, görüşdə Azərbaycan 
Prezidentinin bu ilin aprelində Tacikistana 
dövlət səfərinin əhəmiyyəti vurğulanıb. 

Tərəflər iki ölkə arasında iqtisadi-tica-
ri, investisiya, mədəni-humanitar sahələr-

də qarşılıqlı fəaliyyəti nəzərdən keçiriblər. 
Bakıda Azərbaycan ilə Tacikistan ara-

sında ticari-iqtisadi əməkdaşlıq məsələləri 
üzrə birgə Hökumətlərarası Komissiyası-
nın 6-cı iclasının keçirilməsinin əhəmiyyə-
ti qeyd edilib.     

Cenevrədə Azərbaycanın  
ÜTT-yə üzvlüyü ilə bağlı növbəti müzakirə
İqtisadiyyat naziri Mikayıl Cabbarovun rəhbərlik etdiyi Azərbaycan 

nümayəndə heyətinin iştirakı ilə Cenevrədə Azərbaycanın ÜTT-yə üzvlüyü ilə 
bağlı yaradılmış İşçi Qrupun 15-ci iclası keçirilib.
Nazirlikdən bildirilib ki, iclasda İşçi 

Qrupun sədri Alparslan Acarsoy tədbirin 
Azərbaycanın ÜTT-yə üzvlük prosesi-
nin müzakirəsi baxımından əhəmiyyətini 
qeyd edib.

İclasda çıxış edən iqtisadiyyat naziri 
Mikayıl Cabbarov Azərbaycanın dayanıq-
lı iqtisadi artımı, ölkəmizin sosial-iqtisadi 
prioritetləri, ticarət sahəsinin inkişafı, bey-
nəlxalq ticarətə inteqrasiya və müvafiq 
qanunvericilik sahəsində aparılan isla-
hatlar, biznes mühitinin təkmilləşdirilmə-
si məqsədilə həyata keçirilən tədbirlər, 
 ÜTT-yə üzvlük məqsədilə görülən işlər 
barədə məlumat verib. 

Tədbirdə İşçi Qrupun hesabat layihə-
sinin müzakirəsi aparılıb. ÜTT üzvü olan 
ölkələrin nümayəndələri sənədin müvafiq 

bəndləri üzrə rəylərini bildirib, onların bu 
barədə sualları cavablandırılıb.  

“Xalq qəzeti” 

“Azərbaycan Respublikası gömrük orqanlarının vəzifəli şəxslərinin xüsusi geyim forması və fərqlənmə 
nişanları haqqında Əsasnamə”nin və “Azərbaycan Respublikası gömrük orqanlarının vəzifəli şəxslərinin 
xüsusi geyim formasının və fərqlənmə nişanlarının təsvirləri”nin təsdiq edilməsi haqqında” Azərbaycan 
Respublikası Prezidentinin 2012-ci il 8 may tarixli 622 nömrəli Fərmanında dəyişiklik edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq qərara alıram:

1. “Azərbaycan Respublikası gömrük 
orqanlarının vəzifəli şəxslərinin xüsu-
si geyim forması və fərqlənmə nişanları 
haqqında Əsasnamə”nin və “Azərbaycan 
Respublikası gömrük orqanlarının vəzifə-
li şəxslərinin xüsusi geyim formasının və 
fərqlənmə nişanlarının təsvirləri”nin təsdiq 
edilməsi haqqında” Azərbaycan Respub-
likası Prezidentinin 2012-ci il 8 may tarixli 
622 nömrəli Fərmanında (Azərbaycan 
Respublikasının Qanunvericilik Toplusu, 
2012,  5, maddə 415  2020,  12 (  
kitab), maddə 1473  2021,  10, maddə 
1116) aşağıdakı dəyişikliklər edilsin:

1.1. həmin Fərmanla təsdiq edilmiş 
Əlavə  – “Azərbaycan Respublikası göm-
rük orqanlarının vəzifəli şəxslərinin xüsu-
si geyim forması və fərqlənmə nişanları 
haqqında Əsasnamə” üzrə:

1.1.1. 1.2-ci bənd üzrə:
1. 1.2.1-ci yarımbəndə “yay gödəkcə-

si,” sözlərindən sonra “yaz-payız gödək-
cəsi, kapüşonlu gödəkcə,” sözləri əlavə 
edilsin

2. 1.2.2-ci yarımbəndə “şlyapa” sö-
zündən sonra “, beysbolka” sözü əlavə 
edilsin

1.1.2. 1.3-cü bəndin ikinci cümləsinə 
“döş nişanı” sözlərindən sonra “, tanınma 
döş nişanı, lövhəcik” sözləri əlavə edilsin

1.1.3. 2.2.1-ci və 2.2.2-ci yarımbənd-
lərə “furajka” sözündən sonra “, beysbolka” 
sözü, “demisezon gödəkcə” sözlərindən 
sonra “, yaz-payız gödəkcəsi, kapüşonlu 
gödəkcə” sözləri, “yubka” sözündən sonra 
“və şalvar” sözləri əlavə edilsin

1.1.4. 2.3-cü bənd üzrə:
1. 2.3.1-ci yarımbəndə “qısaqol 

köynək” sözlərindən əvvəl “beysbolka, 
üçdüymə köynək,” sözləri, “yubka” sözün-
dən sonra “və şalvar” sözləri əlavə edilsin

2. 2.3.2-ci yarımbəndə “şlyapa” sö-
zündən sonra “, beysbolka, üçdüymə köy-
nək” sözləri, “yubka” sözündən sonra “və 
şalvar” sözləri əlavə edilsin

1.1.5. aşağıdakı məzmunda 3.3-1-ci, 
3.4-1-ci, 3.5-1-ci və 3.6-1-ci bəndlər əlavə 
edilsin:

“3.3-1. Beysbolka:
3.3-1.1. ali, baş və orta rəis heyəti və 

kiçik heyət üçün yaz-payız beysbolkası 
yaz-payız gödəkcəsinin hazırlandığı tünd 
mavi parçadan tikilir, günlüklüdür, günbəz 
formalı və dairəvidir. Ali rəis heyəti üçün 
beysbolkanın günlüyünün üzərinə həmin 
heyət üçün müəyyən edilmiş qızılı rəngdə 
naxış tikilir. Dairənin hündürlüyü boyunca 
6 yerdən aşağıdan yuxarı mərkəzə doğru 
bərabər ölçülərdə ikitərəfli tikişlər gedir. 
Tikişlərin birləşdiyi təpə hissəsinin mərkə-
zinə düymə bərkidilir, yan və arxa hissələ-
rində 4 ədəd hava dəlikləri vardır. Dairənin 
ön tərəfinin ortasına Azərbaycan Respub-
likası Dövlət Gerbinin təsviri olan kokarda, 
arxa tərəfinə üzərində qızılı rəngli “G M-

RÜK” sözü toxunmuş, ölçünü nizamlamaq 
üçün iki hissədən ibarət yapışqanlı lent 
tikilir (şəkil 43-3, 49-1)

3.3-1.2. ali, baş və orta rəis heyəti və 
kiçik heyət üçün yay beysbolkası yaz-pa-
yız gödəkcəsinin hazırlandığı tünd mavi 
parçadan tikilir, günlüklüdür, günbəz for-
malı və dairəvidir. Ali rəis heyəti üçün 
beysbolkanın günlüyünün üzərinə həmin 
heyət üçün müəyyən edilmiş qızılı rəngdə 
naxış tikilir. Dairənin hündürlüyü boyunca 
6 yerdən aşağıdan yuxarı mərkəzə doğru 
bərabər ölçülərdə ikitərəfli tikişlər gedir. 
Tikişlərin birləşdiyi təpə hissəsinin mərkə-
zinə düymə bərkidilir, yan və arxa hissələ-
ri dəliklidir. Dairənin ön tərəfinin ortasına 
Azərbaycan Respublikası Dövlət Gerbinin 
təsviri olan kokarda, arxa tərəfinə üzərin-
də qızılı rəngli “G MRÜK” sözü toxun-
muş, ölçünü nizamlamaq üçün iki hissə-
dən ibarət yapışqanlı lent tikilir (şəkil 43-4, 
49-2)

3.3-1.3. ali, baş və orta rəis heyəti və 
kiçik heyət üçün qış beysbolkası kapüşon-
lu gödəkcənin hazırlandığı tünd mavi par-
çadan tikilir, içəri qatlanan qulaqlıqları 
vardır, günlüklüdür, günbəz formalı və 
dairəvidir. Ali rəis heyəti üçün beysbolka-
nın günlüyünün üzərinə həmin heyət üçün 
müəyyən edilmiş qızılı rəngdə naxış tikilir. 
Dairənin hündürlüyü boyunca 6 yerdən 
aşağıdan yuxarı mərkəzə doğru bərabər 
ölçülərdə ikitərəfli tikişlər gedir. Tikişlərin 
birləşdiyi təpə hissəsinin mərkəzinə düy-
mə bərkidilir. Dairənin ön tərəfinin ortasına 
Azərbaycan Respublikası Dövlət Gerbinin 
təsviri olan kokarda, arxa tərəfinin ortası-
na qızılı rəngli “G MRÜK” sözü toxunulur 
(şəkil 43-5, 49-3).”

“3.4-1. Plaş: 
3.4-1.1. ali rəis heyəti üçün boz rəngli 

parçadan tikilir, ikibortludur, hər iki tərəfin-
dən kəsmə yan cibləri, üzərində 6 ədəd 
plastmas düyməsi və eyni parçadan tikil-
miş bel kəməri vardır. Qadınlar üçün plaş 
birbortludur, 3 ədəd plastmas düymə ilə 
sol tərəfə düymələnir. Plaşın yaxalığında 
sağ və sol tərəflərdə ali rəis heyəti üçün 
müəyyən edilmiş sarı rəngli toxunma 
sünbül nişanı, çiyinlərində poqonlar, sol 
qolunda (qadınlarda sağ qolunda) ali rəis 
heyəti üçün müəyyən edilmiş qol nişanı 
vardır (şəkil 4, 5)

3.4-1.2. baş və orta rəis heyəti və kiçik 
heyət üçün tünd göy rəngli parçadan tikilir, 
ikibortludur, hər iki tərəfindən kəsmə cib-
ləri, üzərində 6 ədəd plastmas düyməsi və 
eyni parçadan tikilmiş bel kəməri vardır. 
Qadınlar üçün plaş birbortludur, üzərin-
də 4 ədəd plastmas düymə vardır. Plaşın 
yaxalığında sağ və sol tərəflərdə sarı me-
taldan hazırlanmış, diametri 20 mm olan 
yaxa nişanı, çiyinlərində poqonlar vardır. 
Plaşın sol qolunda (qadınlarda sağ qolun-
da) qol nişanı vardır (şəkil 19, 21).”

“3.5-1. Kapüşonlu gödəkcə – ali, baş 
və orta rəis heyəti və kiçik heyət üçün tünd 
mavi rəngli sukeçirməyən parçadan tikilir, 

boyunluğu dikdir, düzbiçimlidir və bortları 
zəncirbəndlə bağlanır. İsti içliyi, boyunlu-
ğunda içəri yığılıb-açılan kapüşonu, döş 
hissələrində hər iki tərəfdə düz yerləşdi-
rilmiş üstlüyü qatlanan və yapışqanlı döş 
cibləri, ətək hissəsində düz yan cibləri var-
dır. iyinlərində gödəkcənin parçasından 
hazırlanan taxılıb-çıxarılan poqonlar üçün 
basmadüymə ilə düymələnən kəmərciklə-
ri vardır. Kürəyi koketkalıdır. Koketkanın 
tikiş xəttindən 3 sm yuxarıda hündürlüyü 
6 sm olan, 27 sm-lik məsafədə yerləşən, 
işıqəksetdirən ağ rəngli “G MRÜK” sözü 
tikilir. Sol qolunda qol nişanı, sağ döş cibi-
nin üstündə tanınma döş nişanı, sol döş 
cibinin üstündə Azərbaycan Respublikası 
gömrük orqanının vəzifəli şəxsinin vəzifəsi 
və şəxsi qeydiyyat nömrəsi yazılan lövhə-
cik vardır (şəkil 4-1, 5-1, 26-1, 27-1).”

“3.6-1. Yaz-payız gödəkcəsi – ali, baş 
və orta rəis heyəti və kiçik heyət üçün tünd 
mavi rəngli sukeçirməyən parçadan tikilir, 
boyunluğu dikdir, düzbiçimlidir və bortları 
zəncirbəndlə bağlanır. Döş hissələrində 
hər iki tərəfdə düz yerləşdirilmiş üstlüyü 
qatlanan və yapışqanlı döş cibləri, döş 
ciblərinin yanında zəncirbəndlə bağlanan 
düz cibləri və ətək hissəsində zəncir-
bəndlə bağlanan düz yan cibləri vardır. 

iyinlərində gödəkcənin parçasından ha-
zırlanan taxılıb-çıxarılan poqonlar üçün 
basmadüymə ilə düymələnən kəmərcik-
ləri vardır. Kürəyi koketkalıdır. Koketkanın 
tikiş xəttindən 3 sm yuxarıda hündürlüyü 
6 sm olan, 27 sm-lik məsafədə yerləşən, 
işıqəksetdirən ağ rəngli “G MRÜK” sözü 
tikilir. Sol qolunda qol nişanı, sağ döş cibi-
nin üstündə tanınma döş nişanı, sol döş 
cibinin üstündə Azərbaycan Respublikası 
gömrük orqanının vəzifəli şəxsinin vəzifəsi 
və şəxsi qeydiyyat nömrəsi yazılan lövhə-
cik vardır (şəkil 10-1, 11-1, 28-1, 29-1).”

1.1.6. 3.8.2-ci yarımbəndin sonunda 
nöqtə işarəsi nöqtəli vergül işarəsi ilə əvəz 
olunsun və aşağıdakı məzmunda 3.8.3-cü 
yarımbənd əlavə edilsin:

“3.8.3. ali, baş və orta rəis heyəti və 
kiçik heyət kişi və qadın əməkdaşlar üçün 
kapüşonlu gödəkcə, yaz-payız gödəkcəsi, 
üçdüymə və ya ətəyi düz uzunqol köynək-
lə geyinilən şalvar tünd mavi rəngli parça-
dan, düz, manjetsiz tikilir. Şalvarın kəsmə 
yan cibləri və arxadan hər iki tərəfdə kəs-
mə cibləri vardır.”

1.1.7. 3.11.1-ci yarımbənd üzrə:
1. birinci cümlədə “uzunqol və qısaqol 

olmaqla, ağ” sözləri “qısaqol köynək ağ 
rəngli, uzunqol köynəklər isə ağ və açıq 
mavi” sözləri ilə əvəz edilsin

2. beşinci cümlədə “Ətəyi” sözü “Ka-
püşonlu gödəkcə və ya yaz-payız gödək-
cəsi ilə geyinilən açıq mavi rəngli uzunqol 
köynəyin ətəyi düz, uzunqol və qısaqol ağ 
rəngli köynəklərin ətəyi” sözləri ilə əvəz 
edilsin

3. doqquzuncu cümlədə “qolunda” 
sözü “ağ rəngli uzunqol və qısaqol köy-
nəklərin sol qolunda (qadınlarda sağ qo-

lunda)” sözləri ilə əvəz edilsin
4. onuncu cümlədə “Uzunqol” sözü 

“Ağ rəngli uzunqol” sözləri ilə əvəz edilsin
5. on birinci cümlədə “(şəkil 14-17) ” 

sözləri nöqtə işarəsi ilə əvəz olunsun və 
aşağıdakı məzmunda on ikinci cümlə 
əlavə edilsin:

“Açıq mavi rəngli uzunqol köynəyin 
sol qolunda qol nişanı, sağ döş cibinin üs-
tündə tanınma döş nişanı, sol döş cibinin 
üstündə Azərbaycan Respublikası göm-
rük orqanının vəzifəli şəxsinin vəzifəsi və 
şəxsi qeydiyyat nömrəsi yazılan lövhəcik 
vardır (şəkil 14-17) ”

1.1.8. 3.11.2-ci yarımbənd üzrə:
1. birinci cümlə aşağıdakı redaksiyada 

verilsin:
“baş və orta rəis heyəti və kiçik heyət 

üçün qısaqol köynək ağ rəngli, uzunqol 
köynəklər isə açıq mavi rəngli parçadan 
tikilir.”

2. beşinci cümləyə “rezinlidir” sözün-
dən sonra “, kapüşonlu gödəkcə və ya 
yaz-payız gödəkcəsi ilə geyinilmək üçün 
nəzərdə tutulan açıq mavi rəngli uzunqol 
köynəyin ətəyi isə düzdür” sözləri əlavə 
edilsin

3. doqquzuncu cümlədə “iki” sözü “üç” 
sözü ilə əvəz edilsin

4. onuncu cümlədə “Köynəyin” sözü 
“Ətəyi düz açıq mavi rəngli uzunqol köy-
nəyin sol qolunda qol nişanı, sağ döş ci-
binin üstündə tanınma döş nişanı, sol döş 
cibinin üstündə Azərbaycan Respublikası 
gömrük orqanının vəzifəli şəxsinin vəzifəsi 
və şəxsi qeydiyyat nömrəsi yazılan lövhə-
cik, ətəyi rezinli açıq mavi rəngli uzunqol 
və ağ rəngli qısaqol köynəklərin” sözləri ilə 
əvəz edilsin

5. on birinci cümlədə “Uzunqol” sözü 
“Ətəyi rezinli açıq mavi rəngli uzunqol” 
sözləri ilə əvəz edilsin

1.1.9. 3.11.2-ci yarımbəndin sonun-
da nöqtə işarəsi nöqtəli vergül işarəsi ilə 
əvəz olunsun və aşağıdakı məzmunda 
 3.11.3-cü yarımbənd əlavə edilsin:

“3.11.3. ali, baş və orta rəis heyəti və 
kiçik heyət üçün üçdüymə köynək açıq 
mavi rənglidir, qatlanan boyunluqludur, 
qısaqoldur və ətəyi düzdür. Yaxası üç adi 
kiçik düymə ilə düymələnir. Sol qolunda 
qol nişanı, çiyinlərində taxılıb-çıxarılan 
poqonlar üçün basmadüymə ilə düy-
mələnən kəmərcikləri vardır. Kürəyi düz-
dür, boyunluğundan 13 sm aşağıda hün-
dürlüyü 6 sm olan, 27 sm-lik məsafədə 
yerləşən, işıqəksetdirən ağ rəngli “G M-
RÜK” sözü tikilir. Sol döş cibinin üstündə 
Azərbaycan Respublikası gömrük orqanı-
nın vəzifəli şəxsinin vəzifəsi və şəxsi qey-
diyyat nömrəsi yazılan lövhəcik, sağ döş 
cibinin üstündə tanınma döş nişanı vardır 
(şəkil 16-1, 17-1, 34-1, 35-1).”

1.1.10. 3.13-cü bənd aşağıdakı redak-
siyada verilsin:

“3.13. Şərf – istiləşdirilmiş gödəkcə 
üçün tünd göy rəngli trikotaj, plaş üçün isə 
ağ rəngli ipək parçadan hazırlanır.”

1.1.11. aşağıdakı məzmunda 3.18-ci 
bənd əlavə edilsin:

“3.18. Xüsusi bel kəməri – qara rəngli 
göndən hazırlanır. Eni 4,5 sm, toqqası 5x6 
sm-dir. Üzərində qobur, fənər və gömrük 
nəzarəti zamanı lazım olan digər əşyala-
rın asılması üçün futlyarlar vardır (şəkil 
73).”

1.1.12. 4.1-ci və 4.2-ci bəndlərdən 
“plaş,” sözü çıxarılsın

1.1.13. 4.1.4-cü, 4.2.3-cü yarımbənd-
lər və 5.9-cu bənd ləğv edilsin

1.1.14. 4.1.10-cu və 4.2.9-cu yarım-
bəndlər aşağıdakı redaksiyada verilsin:

“4.1.10. şərf – palto üçün trikotaj par-
çadan hazırlanır, ağ rəngdə olur ”

“4.2.9. şərf – palto üçün trikotaj parça-
dan hazırlanır, ağ rəngdə olur ”

1.1.15. 5.1-ci bənddən “xüsusi bel 
kəməri,” sözləri çıxarılsın

1.1.16. aşağıdakı məzmunda 6.8-2-ci 
və 6.8-3-cü bəndlər əlavə edilsin:

“6.8-2. Tanınma döş nişanı – dairə-
vi formalı, aşağı hissəsi uzunsov, arxası 
yapışqanlıdır. Üzərində gömrük orqanı-
nın emblemi toxunmuşdur, qızılı rənglə 
“AZƏRBAYCAN RESPUBLİKAS N N 
G MRÜK XİDMƏTİ”, “AZERBA AN 
CUSTOMS SERV CE” sözləri və “1992” 
rəqəmləri yazılmışdır. Kənarları qızılı 
rəngli xətlə haşiyələnmişdir. Üçdüymə və 
ətəyi düz uzunqol köynəyin, yaz-payız gö-
dəkcəsinin və kapüşonlu gödəkcənin sağ 
döş cibinin üstünə yapışdırılır (şəkil 67-2).

6.8-3. Lövhəcik – hündürlüyü 30 mm, 
eni 80 mm ölçülü düzbucaqlı formasın-
da və arxası yapışqanlıdır. Üzərində qızılı 
rənglə Azərbaycan Respublikası gömrük 
orqanının vəzifəli şəxsinin vəzifəsi və şəxsi 
qeydiyyat nömrəsi yazılır. Kənarları qızılı 
rəngli xətlə haşiyələnmişdir. Üçdüymə və 
ətəyi düz uzunqol köynəyin, yaz-payız gö-
dəkcəsinin və kapüşonlu gödəkcənin sol 
döş cibinin üstünə yapışdırılır (şəkil 67-3).”

1.2. həmin Fərmanla təsdiq edilmiş 
Əlavə  – “Azərbaycan Respublikası göm-
rük orqanlarının vəzifəli şəxslərinin xüsusi 
geyim formasının və fərqlənmə nişanları-
nın təsvirləri” üzrə:

1.2.1. 4-1, 5-1, 10-1, 11-1, 14-1, 15-1, 
16-1, 17-1, 26-1, 27-1, 28-1, 29-1, 32-1, 
33-1, 34-1, 35-1, 43-3, 43-4, 43-5, 49-1, 
49-2, 49-3, 67-2 və 67-3 nömrəli şəkillər 
əlavə edilsin (əlavə olunur)

1.2.2. 73 nömrəli şəkil yeni təsvirdə 
verilsin (əlavə olunur).

2. Azərbaycan Respublikasının Na-
zirlər Kabineti bu Fərmandan irəli gələn 
məsələləri həll etsin.

3. Azərbaycan Respublikasının Döv-
lət Gömrük Komitəsi bu Fərmandan irəli 
gələn məsələlərin həlli üçün zəruri tədbir-
lər görsün.

İlham ƏLİYEV,   
Azərbaycan Res ublikasının  

Prezidenti
Bakı şəhəri, 7 iyul 2023-cü il

Azərbaycan Respublikası Prezidentinin 2006-cı il 9 avqust 
tarixli 444 nömrəli Fərmanı ilə təsdiq edilmiş “Azərbaycan 

Respublikasının Ailə, Qadın və Uşaq Problemləri üzrə Dövlət 
Komitəsi haqqında Əsasnamə”də dəyişiklik edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq qərara alıram:

Azərbaycan Respublikası Preziden-
tinin 2006-cı il 9 avqust tarixli 444 nöm-
rəli Fərmanı (Azərbaycan Respublikası-
nın Qanunvericilik Toplusu, 2006,  8, 
maddə 670  2007,  3, maddə 233,  
5, maddə 455,  8, maddə 768,  11, 
maddələr 1094, 1105  2008,  5, mad-
də 373,  11, maddə 970  2009,  12, 
maddə 983  2010,  2, maddə 83  2012, 

 5, maddə 420,  9, maddə 857  2013, 

 10, maddə 1154,  11, maddə 1331  
2019,  7, maddə 1232,  12, maddə 
1929  2020,  8, maddə 1036  2021,  
8, maddə 920) ilə təsdiq edilmiş “Azərbay-
can Respublikasının Ailə, Qadın və Uşaq 
Problemləri üzrə Dövlət Komitəsi haqqın-
da Əsasnamə”də aşağıdakı dəyişikliklər 
edilsin:

1 .  8.1-ci, 8.4-cü, 8.6-cı, 9.2-ci, 9.4-
cü, 9.7-ci və 9.18-ci yarımbəndlərdə “öz 
səlahiyyətləri daxilində” sözləri “fəaliyyət 
istiqamətlərinə uyğun olaraq” sözləri ilə 
əvəz edilsin.

2. 8.8-1-ci yarımbənddə “öz səla-
hiyyətləri daxilində” sözləri “fəaliyyət is-
tiqamətlərinə uyğun olaraq” sözləri ilə, 
“kütləvi informasiya vasitələrində” sözləri 
“mediada” sözü ilə, “açıqlanmasını” sözü 
“təşviqini” sözü ilə əvəz edilsin.

3 .  8.20-ci yarımbənddən “öz səlahiy-
yətləri daxilində” sözləri çıxarılsın.

İlham ƏLİYEV,   
Azərbaycan Res ublikasının  

Prezidenti
Bakı şəhəri, 7 iyul 2023-cü il

Hökumətlərarası komissiyanın iclası
Azərbaycan Respublikası və Tacikistan Respublikası 

arasında ticarət-iqtisadi əməkdaşlıq məsələləri üzrə 
birgə hökumətlərarası komissiyanın 6-cı iclasında 
iştirak etmək üçün Tacikistan Respublikası iqtisadi 
inkişaf və ticarət naziri, hökumətlərarası komissiyanın 
həmsədri Zavkizoda Zavki Aminin rəhbərlik etdiyi 
nümayəndə heyəti Azərbaycanda səfərdədir.

Nümayəndə heyəti Eko-
logiya və Təbii Sərvətlər Nazir-
liyinin rəsmiləri ilə birgə Fəxri 
Xiyabanda ulu öndər Heydər 
Əliyevin xatirəsini dərin ehti-
ramla yad edib, məzarı önünə 
əklil qoyub.

Görkəmli oftalmoloq-a-
lim, akademik Zərifə xanım 
 Əliyevanın da xatirəsi ehti-
ramla anılıb, məzarı üzərinə 
tər güllər düzülüb. Qonaqlar, 
həmçinin Şəhidlər Xiyabanını 
ziyarət edərək şəhidlərin xa-
tirəsini yad ediblər. 

Daha sonra Ekologiya və 
Təbii Sərvətlər Nazirliyində 
Azərbaycan Respublikası və 
Tacikistan Respublikası ara-
sında ticarət-iqtisadi əmək-
daşlıq məsələləri üzrə birgə 
hökumətlərarası komissiyanın 
6-cı iclası keçirilib. 

İclasda Azərbaycanla Ta-
cikistan arasında əlaqələrin 
bütün istiqamətlərdə uğurla 
inkişaf etdiyi, iki ölkənin bü-
tün beynəlxalq platformalarda 
səmərəli əməkdaşlıq apardığı 
bildirilib. Müxtəlif sahələrdə 

işgüzar əlaqələrin daha da 
genişləndirilməsi perspektiv-
ləri, o cümlədən iqtisadiyyat, 
sənaye və ticarət, kənd təsər-
rüfatı, nəqliyyat, təhsil, turizm, 
mədəniyyət və digər sahələrdə 
əməkdaşlıq məsələləri ətrafın-
da fikir mübadiləsi aparılıb.  

Müzakirələrdən sonra Ta-
cikistan-Azərbaycan ticarət-iq-
tisadi əməkdaşlıq məsələləri 
üzrə birgə hökumətlərarası ko-
missiyanın 6-cı iclasının proto-
kolu imzalanıb.

Q.QASIMOV,  
“Xalq qəzeti”

Heydər Əliyev və Süleyman Dəmirəlin 

açdığı  dostluq və qardaşlıq yolu

Azərbaycanda 1993-cü ildə siyasi hakimiyyətə qayıdan ümummilli lider 
Heydər Əliyevin müstəqil dövlətimizin Prezidenti kimi titanik fəaliyyətinin ilk 
illəri çağdaş siyasi tariximizə taleyüklü və öyünclü səhifələr kimi yazılmışdır. 
Ulu öndərin sovet dövründə ölkəmizə rəhbərlik etdiyi illər də hərtərəfli inkişaf, 
milli-mədəni intibah dövrü olmuşdu.

Dünya miqyaslı siyasət və dövlət 
xadimi zəngin idarəetmə təcrübəsi və 
xalqın yekdil etimadı ilə hakimiyyətə qa-
yıdandan sonra vaxtilə bünövrəsini qoy-
duğu irimiqyaslı işləri yeni tarixi şəraitdə 
– Azərbaycanın müstəqilliyi zəminində 
davam etdirmişdir. Ümummilli lider yeni-
dən hakimiyyətə gəlişi ilə suveren Azər-
baycan dövlətinin yaşaması, hərtərəfli  
inkişaf etməsi üçün lazım olan bütün 
addımları atmışdır.    

Politoloqlar haqlı olaraq göstərirlər 
ki, keçmiş sovet liderləri arasında yeni 
dövrün qüsursuz siyasi-ideoloji kursunu 
ərsəyə gətirən yeganə siyasətçi məhz 
Heydər Əliyev olmuşdur. Dövrünün 
xarizmatik dövlət xadimi və praqmatik 
siyasətçisi kimi tanınan Heydər Əliyev 
ümumbəşəri dəyərlərin daşıyıcısı mis-
siyasına yüksələn universal şəxsiyyət 
olaraq, regionun coğrafi sərhədlərinə 
sığmayaraq yenidən ümumdünya kon-
tekstinə çıxmışdır. 

Ulu öndər müstəqil Azərbaycanın 
Prezidenti seçildikdən sonra uzun illər 
qəlbində yaşatdığı arzusunu – qardaş 
Türkiyə ilə  münasibətləri nizama sal-
mağı və ən yüksək səviyyəyə çatdırma-
ğı da qarşısına ən önəmli hədəflərdən 
biri kimi qoymuşdur. Heydər Əliyev öz 
xalqının tarixi köklərinə bağlı olan nadir 
bir şəxsiyyətdir. O, bütün siyasi fəaliy-
yəti dövründə türk dünyasının gələcək 

birliyinə, bütövləşməsinə və vahid güc 
mərkəzinə çevrilməsinə böyük inam 
bəsləmişdir.

Müstəqil dövlətimizin lideri kimi Hey-
dər Əliyev dost Türkiyə ilə əməkdaşlı-
ğın genişlənməsinə, siyasi-iqtisadi və 
elmi-mədəni maraqların reallaşmasına 
xüsusi əhəmiyyət vermişdir. Eyni za-
manda, tarixi hadisələrin gedişi də Azər-
baycanın müstəqilliyi dövründə Türkiyə-
nin Cənubi Qafqaz siyasətində önəmli 
yerə sahibləndiyini təsdiqləmişdir. Tür-
kiyə üçün Cənubi Qafqazın, o cümlədən 
Azərbaycanın tarixən təsdiq olunmuş 
coğrafi və strateji üstünlüyü gündəmdə 
olmuşdur. 

Burada digər məsələ Türkiyənin öz 
geosiyasi mövqeyini dəyərləndirərək 
həm enerji, həm də nəqliyyat sahəsində 
Avropa ilə Yaxın Şərq, Cənubi Qafqaz 
və Mərkəzi Asiya arasında körpü və 
tranzit ölkə olmaq arzusunu gerçəkləş-
dirməyə başlaması olmuşdur. Bu ama-
lını həyata keçirmək üçün Azərbaycanla 
yüksək əlaqələrin qurulması olduqca 
əhəmiyyətli və vacib idi. Bu, həm də o 
demək idi ki, böyük enerji ehtiyatlarına 
malik olan Azərbaycan bu resurslarını 
Türkiyə vasitəsilə Avropaya təhlükəsiş 
şəkildə çıxara bilər. Mərkəzi Asiya res-
publikalarının enerji ehtiyatlarının Tür-
kiyəyə çatdırılması isə məhz Azərbay-
can vasitəsilə reallaşa bilərdi. 

Ümummilli lider Heydər Əliyev xalqın 
tələbi ilə hakimiyyətə qayıdandan sonra 
Azərbaycanın xarici siyasətini müstəqil-
lik, balanslaşdırma  daxili siyasətini isə 
sabitlik və azərbaycançılıq prinsipləri 
əsasında qurdu. Bu dönəmdə xaricə 
ilk rəsmi səfərini reallaşdıran Ulu öndər 
bu mötəbər missiyasına da Türkiyə-
dən başlamışdı. Dövlət başçısı Heydər  
Əliyevin Türkiyəyə 1994-cü il fevralın 
8-də başlayan və fevralın 11-dək davam 
edən ilk rəsmi səfəri paytaxt Ankarada 
aparılan danışıqlardan sonra Azərbay-
can Respublikası ilə Türkiyə arasında 
tarixi sənədlərin imzalanması ilə başa 
çatmışdı.

Əməkdaşlıq və qarşılıqlı yardım 
haqqında protokol, elmi, texniki, mə-
dəni və iqtisadi sahələrdə əməkdaşlıq 
haqqında saziş, dostluq və hərtərəfli 
əməkdaşlığın inkişafı barədə müqavilə, 
siyasi məsləhətləşmələr barədə, inves-
tisiyaların qarşılıqlı təşviqi və qorunma-
sı haqqında saziş və digər sənədlərin 
imzalanması az bir zaman kəsiyində 
müstəqilliyini təmin etmiş Azərbaycan 
üçün olduqca önəmli siyasi-diplomatik 
təminat idi. Bu sənədlər yeni iqtisadi 
münasibətlərin qurulmasında önəmli 
olmuş, xüsusən, 1994-cü il sentyabrın 
20-də imzalamış “Əsrin müqaviləsi”ndə 
Türkiyənin “Türk Petrolları Anonim Or-
taqlığı” şirkətinin iştirakına əsaslı şərait 
yaratmışdır. 

 Azərbaycan və Türkiyə dövlət rəh-
bərlərinin qarşılıqlı səfərləri bundan 
sonra da davam etdirilmiş, hətta di-
gər ölkələrlə müqayisədə bu səfərlərin 
müntəzəm xarakter alması hər iki döv-
lətin gündəmində olmuşdur. Heydər 
Əliyevin 1994-cü il iyunun 9-da yenidən 
Türkiyəyə, 1995-ci ilin iyulunda bu ölkə-
nin Baş naziri Tansu illərin, dekabrda 
isə Prezident Süleyman Dəmirəlin Azər-
baycana ilk rəsmi səfəri iki ölkə arasında 
dostluq və qardaşlıq münasibətlərinin 
genişlənib möhkəmlənməsində növbəti 
ciddi addımlar olmuşdur. 

Prezident Heydər Əlivev həmkarı 
Süleyman Dəmirəlin Bakı səfəri haqqın-
da deyirdi:  “Bu gün hörmətli dostumuz 
Süleyman Dəmirəl prezident kimi Azər-
baycana bizim dəvətimizlə ilk dəfə rəsmi 
səfərə gəlmişdir. Əvvəlki səfərlərdən bu 
səfərin fərqi ondan ibarətdir ki, Azərbay-
can artıq müstəqil bir dövlət kimi yaşa-
yır”.

Türkiyə prezidenti Süleyman Də-
mirəlin rəsmi səfəri zamanı imzalanmış 
bəyanatda BMT-nin rolunun gücləndiril-
məsinin, regiondakı münaqişənin ara-
dan qaldırılmasının və qlobal problem-
lərin həlli yollarının araşdırılmasına fəal 

təsir göstərməsinin vacibliyi vurğulan-
maqla yanaşı, Ermənistanın işğal etdiyi  
Azərbaycan torpaqlarını qeyd-şərtsiz 
azad etməsi tələbi də əksini tapmışdır. 

Ulu öndərin Azərbaycana rəhbərlik 
etdiyi illərdə dünya birliyinə inteqrasiya, 
müstəqil siyasi dəst-xətt daha da irəli 
getmiş və ölkəmizin dünyada tanıdılma-
sında mühüm rol oynamışdır.  Bu ten-
densiyada Türkiyə ilə əlaqələrin inkişafı 
Azərbaycanın nəinki diplomaik, eləcə də 
bütün sahələrdə apardığı kursun tərkib 
hissəsi olmuşdur. 

Azərbaycan Prezidenti Heydər Əli-
yev 1997-ci il aprelin 30-da İstanbulda 
keçirilən Qara Dəniz İqtisadi Əmək-
daşlıq Təşkilatının Zirvə toplantısında 
iştirak etmiş,  “Qara dəniz regionunda 
yeni imkanlar” mövzusunda  beynəlxalq 
biznes konfransında çıxışında  Qara 
dəniz iqtisadi əməkdaşlığını yüksək qiy-
mətləndirməklə, regiondakı mövcud si-
lahlı münaqişələrin davam etdirilməsini 
pisləmişdir. Səfər çərçivəsində Heydər 
Əliyev Türkiyə Prezidenti Süleyman 
Dəmirəl  ilə də təkbətək görüşmüşdür. 
Görüşlərdə ATƏT üzvü olan ölkələrin 
dövlət başçılarının Lissabon Zirvə görü-
şündə münaqişənin aradan qaldırılması 
üçün qəbul olunmuş prinsiplərin yerinə 
yetirilməsi məsələləri müzakirə mövzu-
su olmuşdur. 

İstanbul Zirvə toplantısının təəs-
süratları mətbuatın gündəmini tərk et-
məmiş Heydər Əliyev mayın 5-8-də 
Türkiyəyə yeni rəsmi səfərə getmişdir. 
Azərbaycan prezidenti bəyanatında 
səfərin əhəmiyyətini belə dəyərləndir-
mişdir: “Biz son illər tez-tez görüşürük. 
Ancaq hesab edirəm ki, bu rəsmi səfər, 
görüşlər zamanı əldə etdiyimiz nailiy-
yətlər əsasında Türkiyə–Azərbaycan 
əlaqələrini daha yüksək səviyyyəyə çat-
dırmaq imkanına malik olacağıq. Azər-
baycan Respublikası buna çox ehtiyac 
duyur”. Dövlət rəhbərlərinin – Heydər 
Əliyev və Süleyman Dəmirəlin mərasim-
dəki çıxışlarında Azərbaycan–Türkiyə 
münasibətlərinin davamlı və əbədi ola-
cağı vurğulanmışdır. 

Xəzərin enerji resurslarının dünya 
bazarlarına nəql olunması sahəsində 
aparılan danışıqlar Azərbaycan ilə Tür-
kiyənin davamlı işbirliyinə əsaslanmış-
dır. Neft strategiyasının uğurla həyata 
keçirilməsi regional sabitliyin möhkəm-
lənməsində həlledici rol oynamaqla 
qonşu dövlətlərlə, xüsusən Türkiyə ilə 
strateji münasibətlərin dərinləşməsində 
mühüm əhəmiyyət kəsb etmişdir. 

1998-ci il sentyabrın 7-də Bakıda 
İpək Yolunun bərpası üzrə Beynəlxalq 
konfransın işə başlamasını və İpək Yo-

lunun əhəmiyyətini  Türkiyə prezidenti 
Süleyman Dəmirəl  “Böyük İpək Yolu 
11 milyon kvadratkilometr ərazidə yer-
ləşən və 200 milyon insanı birləşdirən 
türk dünyasının tərəqqisi və zənginləş-
məsinin yeni vasitəsi olacaqdır”, - deyə 
dəyərləndirmişdir.

Azərbaycan prezidenti İstanbul sam-
mitindən 3 gün sonra, noyabrın 27-də  
Süleyman Dəmirəlin dəvəti ilə işgüzar 
səfərə getmiş, “Erroziya ilə müdafiə 
həftəsi”nin açılış mərasimində (30 no-
yabr 1999) iştirak etmiş, Süleyman Də-
mirəlin adını daşıyan İsparta Universite-
tində (1 dekabr 1999) olmuşdur.

İndi ən yaxın tarixi keçmişin sə-
hifələrini vərəqlədikcə, bir daha aydın 
olur ki, Süleyman Dəmirəl – Heydər Əli-
yev dostluq və qardaşlıq münasibətləri 
Azərbaycan və Türkiyə arasında zəngin 
dövlətçilik irsinin ən qiymətli inciləridir. 
Son otuz ildə ümumi və ortaq tariximizin 
dərindən təhlili göstərir ki, xalqlarımız, 
dövlətlərimiz, vətəndaşlarımız arasın-
da tarixi qardaşlığı qoruyan və təkamül 
etdirən yeganə düzgün yol məhz ortaq 
dəyərləri və ənənələri yaşatmaqdır.

Heydər Əliyevin müstəqil Azərbay-
can Respublikasına rəhbərlik etdiyi dövr-  
də Türkiyə bütün sahələrdə əlaqələrin 
qurulduğu və inkişaf etdirildiyi yeganə 
mötəbər ölkə olmuşdur. Bu tarixi uğurda 
isə Süleyman Dəmirəlin ölkəmizə, eləcə 
də onun liderinə həm baş nazir, həm də 
prezident kimi dost və qardaş münasi-
bəti xüsusi önəm daşımışdır.

Süleyman Dəmirəl – Heydər Əliyev 
münasibətlərinin tarixi bu gün həm də 
xalqlarımızın bir-birinə yenidən qovuş-
masının və birgə irəliləməsinin tarixdir. 
Bu münasibətlər qədim ənənələrimizi 
zənginləşdirən, ona yeni rənglər qatan 
və xalqlarımızın birliyinin möhkəmlən-
məsinə əvəzsiz töhfələr verən prosesin 
möhkəm özülüdür. Burada Heydər Əli-
yev və Süleyman Dəmirəl dostluğunun, 
qardaşlığının rolu misilsizdir.

Ortaq tariximizin əvəzsiz dəyərlərini 
xalqlarımıza, dövlətlərimizə miras qoyan 
bu iki türk liderinin açdığı və genişlən-
dirdiyi yol 30 il sonra tarixi torpaqları-
mız olan Qarabağın da xilasına yetişdi. 
Azərbaycan Prezidenti İlham Əliyev və 
Türkiyə Prezidenti Rəcəb Tayyib Ərdo-
ğan məhz bu ənənələrə sadiq qalaraq  
iki qardaş ölkə arasında münasibətləri 
“Şuşa bəyannaməsi” ilə tarixi müttəfiq-
lik zirvəsinə qaldırmışlar. Bu gün bu yol 
daha böyük hədəflərə doğru uzanır.

Namiq ƏHMƏDOV,  
“Xalq qəzeti”

2023  eydər Əliyev İli

İslam aləminin fəxr etdiyi dahi
Azərbaycanın ümummilli lideri Heydər Əliyev İslam aləmində çox nadir 
şəxsiyyətlərə nəsib olan mənalı və zəngin həyat yolu keçib, siyasi arenada ən 
yüksək zirvələri fəth edib. O, tarixdə müsəlman xalqlarının fəxr etdiyi dövlət 
xadimi və siyasətçi kimi qalacaq.

Bu fikirləri Misirin Benya Universiteti-
nin professoru Abdel Rəhman Saad söy-
ləyib. O bildirib: “Heydər Əliyevin 1994-
cü ildə Qahirəyə səfəri zamanı Misirin 
mərhum Prezidenti Hüsnü Mübarəklə 
görüşünü yaxşı xatırlayıram. Bizim döv-
lətimiz Azərbaycanın müstəqilliyini 1991-
ci ildə tanısa da, ikitərəfli əlaqələr məhz 
həmin görüşdən sonra inkişaf etməyə 
başladı, bundan sonra qarşılıqlı səfər-
lər həyata keçirildi. 2021-2022-ci illərdə 
Azərbaycana səfər etmiş Misirin xarici 
işlər nazirinin müavini Mehdi Fəthalla və 
dövlət naziri xanım Faizə Əbu ən-Nəcə 
yerli qəzetlərə müsahibəsində Heydər 
Əliyevlə görüşdən sonra ən xoş təəssü-
ratlarını bölüşmüşdülər.

Hazırda Qalyubiyyə vilayə-
tində dahi siyasi xadimin adını 
daşıyan park və onun burada 
ucaldılmış abidəsi, həmçinin orta 
məktəb ölkələrimizin və xalqları-
mızın dostluğunun rəmzinə çev-
rilib”.

Ulu öndər Heydər Əliyevin xa-
tirəsinin digər ərəb ölkələrində də 
əziz tutulduğunu qeyd edən misirli 
professor deyib: “Ərəb ölkələrinin 
liderləri Heydər Əliyevin zəngin 
siyasi təcrübəsinə valeh olurdu-

lar. Onun Səudiyyə Ərəbistanına səfəri, 
müqəddəs məkanları ziyarət etməsi bü-
tün İslam aləmində rəğbətlə qarşılandı. 

Mən Azərbaycanın Qahirədəki səfirli-
yində təşkil olunan tədbirlərdə mütəmadi 
iştirak etmişəm və hər dəfə azərbaycan-
lıların öz milli liderinə, onlara qüdrətli 
dövlət bəxş edən dahi şəxsiyyətə necə 
yüksək ehtiram göstərdiklərinin şahidi 
olmuşam. Bu gün ölkənizin əldə etdiyi 
nailiyyətlər, ən əsası, 2020-ci ilin müha-
ribəsində qazanılan Qələbə və ərazilərin 
işğaldan azad edilməsi Heydər Əliyevin 
layiqli varisi İlham Əliyevə miras qoydu-
ğu müdrik siyasi kursun nəticəsidir”.

“Xalq qəzeti

İordaniya mediası Ulu öndərdən yazıb
Iordaniyanın nüfuzlu rəsmi 

mətbuat orqanlarında “Heydər Əliyev 
İli” çərçivəsində ulu öndər Heydər 
Əliyevə həsr olunmuş məqalə dərc 
olunub.

Azərbaycanın İordaniyadakı səfirli-
yindən  bildiriblər ki, “Əl Ənbat”, “Addus-
tur”, “Nəbd əl balad”, “Cohina”, “Alsaa”, 
“Oroba”, “Məraya”, “Al Ordon” qəzet və 
informasiya portallarında dərc olunan 
məqalədə Ümummilli liderin Azərbay-
can–İordaniya əlaqələrinin qurulmasında 
və inkişafında rolundan ətraflı bəhs edilib. 
Müəllif tarixə ekskurs edərək önəmli Şərq 
ölkəsi sayılan İordaniya ilə Azərbaycan 
arasında münasibətlərin qurulmasında 
Ulu öndərin atdığı addımlarla bağlı faktla-
rı diqqətə çatdırıb. Yazıda vurğulanıb ki, 
1994-cü ildə İƏT-in Kasablanka Zirvə gö-
rüşü çərçivəsində Heydər Əliyev və Kral 
Əl-Hüseyn bin Talal arasında baş tutmuş 
tarixi görüş iki ölkə arasında dostluq və 
əməkdaşlıq əlaqələrinin əsasını qoyub, 
bu münasibətlər Azərbaycan Prezidenti 

İlham Əliyev və İordaniya Kralı  Abdul-
lah tərəfindən keyfiyyətcə və məzmunca 
yeni mərhələyə yüksəlib.

Xatırladaq ki, məqalənin müəllifi Türk 

Ağsaqqalları Birliyinin təsisçisi Ramin 
Əhmədovdur.

“Xalq qəzeti

Yaponiyada Ümummilli liderin xatirəsinə ağaclar əkilib

Azərbaycanın Yaponiyadakı səfirliyinin təşkilatçılığı ilə İto şəhərində 
ümummilli lider Heydər Əliyevin 100 illiyinə həsr edilmiş ağacəkmə mərasimi 
keçirilib.

Səfir Gürsel İsmayılzadə ümummilli 
lider Heydər Əliyevin həyat yolu barədə 
məlumat verib. G.İsmayılzadə Heydər 

Əliyevin Azərbaycan–Yaponiya münasi-
bətlərinə verdiyi dəyəri vurğulayaraq Cə-
nubi Qafqaz ölkələrindən ilk olaraq məhz 

onun Yaponiyaya rəsmi səfərə dəvət 
edildiyini və bu səfərdən sonra ikitərəfli 
münasibətlərin daha da inkişaf etdiyini 
bildirib.

İsmayıllı rayonu ilə qardaşlaşmış İto 
şəhərinin meri Tetsui Ono Azərbaycanın 
regionda lider dövlət olduğunu diqqətə 
çatdırıb. O, təmsil etdiyi İto şəhərinin 
Azərbaycan ilə dostlaşmış ilk Yaponiya 
şəhəri olduğunu söyləyərək dahi lider 
Heydər Əliyevin xatirəsinə ağacəkmə 
mərasiminin məhz İto şəhərində keçiril-
məsini böyük fərəh hissi ilə qarşıladığını 
vurğulayıb.

Sonra şam və sakura ağacları əkilib, 
üzərində Azərbaycan və yapon dillərində 
“Azərbaycanın ümummilli lideri Heydər 
Əliyevin xatirəsinə” sözləri yazılmış xa-
tirə lövhəsi quraşdırılıb.

“Xalq qəzeti

Nümayəndə heyəti Fəxri xiyabanı ziyarət edib
Ölkəmizdə səfərdə olan Tacikistan Respublikasının iqtisadi inkişaf və 
ticarət naziri, hökumətlərarası komissiyanın həmsədri Zavkizoda Zavki 
Aminin başçılıq etdiyi nümayəndə heyəti Fəxri və Şəhidlər xiyabanlarını 
ziyarət edib.

Əvvəlcə xalqımızın ümummilli lideri Heydər Əliyevin əziz xatirəsi ehtiramla yad 
edilib, məzarı önünə əklil qoyulub, güllər düzülüb.

Görkəmli oftalmoloq-alim, akademik Zərifə xanım Əliyevanın da xatirəsi yad olu-
nub, məzarı üzərinə tər güllər qoyulub.

Sonra Şəhidlər xiyabanına gələn qonaqlar ölkəmizin müstəqilliyi, ərazi bütövlüyü 
uğrunda şəhid olmuş vətəndaşlarımızın məzarlarını ziyarət edərək “Əbədi məşəl” 
abidəsinin önünə əklil qoyublar.

Qədim zamanlardan Oğuz türklərinin məskunlaşdığı, əzəli və tarixi torpağımız 
olan, indiki Ermənistan Respublikasının cənub-şərqində yerləşən Zəngəzur 
ərazisi Göyçə gölü hövzəsini və Azərbaycan Respublikasının cənub-qərb hissəsini 
əhatə edir. Qərbdən Zəngəzur, şərqdən Qarabağ dağları ilə sərhədlənən, qədim 
zamanlardan Azərbaycan ərazisində yaranan müxtəlif dövlətlərin tərkibində olan 
və əhali tərəfindən Zəngəzur mahalı kimi tanınan bu ərazinin bir hissəsi xanlıqlar 
dövründə Qarabağ, bir hissəsi Naxçıvan, qalan hissəsi İrəvan xanlıqlarının 
tərkibində olmuşdur. 

Mahal ərazisinə daxil olan torpaqlar 
el qaydası ilə Qarakilsə, Gorus, Qafan, 
Mehri, Zəngilan, Qubadlı, Laçın bölgələ-
rinə bölünmüşdür. X X yüzilliyin əvvəllə-
rində Şimali Azərbaycanın çar Rusiyası 
tərəfindən işğal edilməsindən sonra ölkə-
mizə məxsus digər torpaqlar kimi, əhalisi 
əsasən Azərbaycan türklərindən ibarət 
olan Zəngəzur ərazisinə də  müxtəlif yer-
lərdən xeyli erməni əsilli əhali köçürül-
müş, bununla da ərazidə ermənilərin sayı 
məqsədli şəkildə,  süni surətdə artırılmış-
dır.

1829-cu ildən Qarabağ əyalətinin tər-
kibində olan Zəngəzur ərazisinin hesa-
bına 1861-ci ildə Rusiya imperatorunun 
fərmanı ilə eyni adlı qəza – Zəngəzur qə-
zası yaradılmışdı. Ancaq, bir neçə il son-
ra, 1867-ci ilin dekabrında Yelizavetpol 
(Gəncə) quberniyası yaradılarkən Zən-
gəzur qəzası onun tərkibinə verilmişdi. 
1917-ci il Qafqaz təqviminin məlumatına 
görə, həmin vaxt qəza idarə sistemi fəa-
liyyət göstərən Zəngəzurun ərazisi 6742, 
92 kvadratverst idi. 1918-ci ildə Zəngəzur 
qəzasında mövcud olan 222 yaşayış məs-
kənindən 116-sı azərbaycanlılara məxsus 
idi. 1920-ci ildə Zəngəzurda yaşayan 224 
min 197 nəfər əhalinin 70 faizini Azərbay-
can türkləri təşkil edirdi. Ermənilərin dövlət 
siyasəti səviyyəsinə qaldırdığı etnik təmiz-
ləmə siyasəti nəticəsində bütün Ermənis-
tan Respublikasında olduğu kimi, ona 
sovet hökuməti tərəfindən hədiyyə edilən 
Zəngəzurda da əhalinin deportasiyası öz 
mənfi nəticələrini vermiş, orada azərbay-
canlılar yaşayan kəndlərin sayı 1931-ci 
ildə 87-yə, 1986-cı ildə 40-a enmişdi. 

X X yüzillik boyu buraya köçürülən və 
yaranmış vəziyyətdən istifadə edən ermə-
nilər Rusiya imperiyası dağıldıqdan sonra 
– 1917-ci ilin martından 1918-ci ilin ma-
yınadək Zəngəzur ərazisində türk-müsəl-
man əhaliyə qarşı böyük soyqırımları 
törətmiş, onlarca yaşayış məskənini da-
ğıtmış, əhalini deportasiya etmişlər. Bu 
qırğınlar 1918-ci il may ayının sonlarında 
Cənubi Qafqazda Azərbaycan, Gürcüstan 
və Ermənistan respublikalarının  yaran-
masından sonra da davam etdirilmişdir. 
Təkcə erməni quldurlarından Andronikin, 
Njdenin və Dronun dəstələrinin basqın-
ları nəticəsində 1918-ci ildə Zəngəzurun 
115 kəndi yerlə-yeksan edilmiş, əhalisinə 
divan tutulmuşdu. Bu qırğınlar zamanı 
3257 kişi, 2776 qadın, 2196 uşaq qət-
lə yetirilmiş, 1060 kişi, 794 qadın və 485 
uşaq yaralanmışdı. Beləliklə, bütün qəza 
üzrə 10068 nəfər müsəlman əhalisi öldü-
rülmüş və şikəst edilmiş, 50 mindən çox 
şəxs didərgin düşərək Azərbaycanın qon-
şu kəndlərinə pənah gətirmişdi.

Həmin dövrdən Azərbaycan Xalq 
Cümhuriyyəti imkan daxilində Zəngə-
zurda və Azərbaycanın digər yerlərində 
ermənilər tərəfindən törədilən qırğınlara 
son qoymaq üçün müəyyən tədbirlər hə-
yata keçirdi: 27 iyul 1918-ci ildə Zəngəzur 
komendantına qayda-qanunun bərpası 
üçün 50 min manat pul ayrıldı. 13 yanvar 
1919-cu ildə Cavanşir, Şuşa və Cəbra-
yıl qəzalarının da daxil olduğu Qarabağ 
general-qubernatorluğu yaradıldı. Bütün 
bunlara baxmayaraq,  Ermənistan öz tə-
cavüzkar hərəkətlərini davam etdirir, əra-
zidə yeni faciələr törədirdi. 

23 noyabr 1919-cu ildə Tiflisdə ABŞ 
nümayəndələrinin təşəbbüsü və vasitəçi-
liyi ilə Azərbaycanla Ermənistan arasında 
imzalanan 5 bənddən ibarət müqavilə-
nin 2-ci bəndində nəzərdə tutulurdu ki, 
“Ermənistan və Azərbaycan hökumətləri 
Zəngəzura gələn yolların düzəldilməsi və 
açılması, onlarla dinc hərəkətlər üçün tə-
sirli tədbirlər görülməsini razılaşdırırlar”. 
Müqavilənin imzalanmasından az sonra 
bu sənədin digər bəndlərinin şərtlərinə 
də əməl edərək Azərbaycan öz qoşunla-
rını Zəngəzurdan çıxardı, Ermənistan isə 
nəinki qoşunlarını Zəngəzurdan çıxarma-
dı,  əksinə buraya əlavə qoşun hissələri 
gətirdi və yerli müsəlman-türk əhaliyə 
qanlı divan tutdu. Ümumiyyətlə, 1920-ci 
ilədək törədilmiş milli qırğın və terror he-
sabına Azərbaycanın 9800 kvadratkilo-
metr  ərazisi Ermənistan tərəfindən zəbt 
edildi. O dövrdə Basarkeçər və Vedibasar 
mahalı,  Zəngəzur qəzasının bir hissəsi 
Ermənistanın əlinə keçdi.

Xalqımıza qarşı ermənilər tərəfindən 
törədilən soyqırımları Ermənistanda sovet 
hökuməti qurulduqdan sonra da davam 

etdirildi. Ona görə də, 1920-ci il aprelin 30-
da Azərbaycan SSR XKİK sədrinin müa-
vini Mirzə Davud Hüseynov tərəfindən 
Ermənistan hökumətinə nota göndərildi. 
Notada onlardan 3 gün müddətində Qa-
rabağı və Zəngəzuru öz qoşunlarından tə-
mizləmək, öz sərhədlərinə çəkilmək, mil-
lətlərarası qırğına və ədavətə son qoymaq 
tələb olunurdu. Ancaq, Anastas Mikoyan 
və digər erməni liderlərinin “Zəngəzurun, 
Naxçıvanın və Qarabağın Ermənistana 
verilməsi ermənilərin sovet hakimiyyətinə 
inamını və rəğbətini artıra bilər” ideyasın-
dan çıxış edərək, həmin ilin dekabrında 
Azərbaycan Sovet Rusiyasi tərəfindən 
Zəngəzurun böyük bir hissəsini Ermənis-
tana “bağışlamağa” məcbur edildi. 

Cənubi Qafqazda sovet hakimiyyəti 
bərqərar olduqdan sonra vaxtilə daşnak S.
Şaumyan və A.Mikoyan tərəfindən Zəngə-
zurla əlaqədar hazırlanmış planın gerçək-
ləşdirilməsinə başladılar. Ərazidə “etnik 
təmizləmə” siyasətinin həyata keçirilməsi, 
azərbaycanlıların deportasiya edilməsi, 
müxtəlif bəhanələrlə həbs olunmaları, gül-
lələnmələri, sürgünə məhkum olunmaları, 
beləliklə, bölgədə onların sayının azaldıl-
ması, ermənilərin sayının isə süni surətdə 
artırılması sahəsində fəaliyyətlərini geniş-
ləndirdilər. Zəngəzurun yuxarı və qərb his-
səsində möhkəmlənən və bütün bunlarla 
kifayətlənməyən ermənilər Zəngəzur ma-
halına məxsus digər torpaqların da ələ ke-
çirilməsi üçün canfəşanlıqla çalışır, bunun 
üçün hər cür vasitələrə əl atırdılar. Buna 
görə də onlar Zəngəzurun cənub hissəsini 
ələ keçirmək üçün məkrli planlar həyata 
keçirməyə başladılar. 

Ancaq, bütün bunlar Ermənistanın 
Azərbaycan torpaqlarını ələ keçirmək 
sahəsində iddialarını təmin etmirdi. Ona 
görə də, Zaqafqaziya MİK Rəyasət Heyəti 
18 fevral 1929-cu ildə qəbul etdiyi qərar-
la Naxçıvan bölgəsinə aid olan 10 kənd 
(657 kvadratkilometr ərazi) Ermənistana 
verildi. Zaqafqaziya MİK Rəyasət Heyəti 
həmin gün ermənilərin xeyrinə daha bir 
qərar çıxardı. Bu qərara görə, Mehridə 
yeni rayon yaratmaq bəhanəsi ilə Zəngi-
lan rayonunun Nüvədi, Ernəzir və Tuğut 
kəndləri də Ermənistana verildi. Bununla 
əlaqədar ZSFSR-sı Fəhlə, Kəndli, Qızıl 
Ordu və Matros Deputatları Sovetlərinin 
Mərkəzi Komitəsi Rəyasət Heyətinin 18 
fevral 1929-cu ildə M. Sxakayanın sədr-
liyi ilə keçirilən iclasda Azərbaycan SSR 
Cəbrayıl qəzasının Nüvədi, Ernəzir və Tu-
ğut kəndlərinin Ermənistan SSR-in Mehri 
qəzasına aid edilməsi haqqında məsələyə 
baxıldı. Həmin üç kəndin öz torpaqları ilə 
Ermənistan SSR Mehri qəzasının inziba-
ti idarəetməsinə verilməsi qərara alındı. 
İclasda iştirak edən 16 nəfərdən yalnız 6 
nəfəri azərbaycanlı idi. Həmin vaxt keçi-
rilən iclaslarda iştirak edənlərdən çoxu di-
gər xalqlara mənsub adamlar olduğu üçün 
istədikləri qərarları qəbul edə bilirdilər.  

1930-cu il sentyabrın 9-da Ermənistan 
SSR ərazisinin yeni inzibati ərazi bölgüsü 
yaradılarkən burada dörd rayon – Qara-
kilsə (2 mart 1940-cı ildən Sisyan, ərazi-
si 1719 kvadratkilometr), Qafan (ərazisi 
1245 kvadratkilometr), Gorus (ərazisi 752 
kvadratkilometr) və Mehri (ərazisi 664 
kvadratkilometr) yaradıldı. Beləliklə, Zən-
gəzur bir tarixi vilayət kimi ləğv edildi və 
Zəngəzur yer adının rəsmi sənədlərdə is-
tifadə olunmasına qadağa qoyuldu. Bu da 
son olmadı. 1938-1939-cu illərdə Ernəzir, 
Nüvədi və Tuğut kəndləri isə ermənilər ya-
şayan Astazurla birləşdirildi. Birləşdirilən 
Ernəzir və Tuğut kəndlərinin əhalisi zorla 
köçürülərək Nüvədi, Əldərə və Astazur 
kəndlərində yerləşdirildi. 

1969-cu ilin mayında isə ermənilər 
öz istəklərinə doğru daha bir addım at-
dılar. Həmin vaxt haqqında bəhs olunan 
qərar 26 noyabr 1968-ci ildə Azərbaycan 
KP MK-nin bürosunda müzakirə edildi 
və Azərbaycan SSR Ali Soveti Rəyasət 
Heyətinin 7 may 1969-cu il tarixli qərarı 
ilə hər üç kəndin (Ernəzir, Nüvədi, Tuğut) 
Ermənistana verilməsi aktı təsdiq etdi. Bu-
nunla da 18 min hektardan çox Azərbay-
can torpağı ermənilərə hədiyyə edildi.

SSRİ-nin dövlət aparatında yuva sal-
mış və yüksək vəzifələrə yiyələnmiş ermə-
nilərin müxtəlif üsullarla göstərdiyi təzyiq 
nəticəsində Azərbaycan SSR Ali Soveti-
nin Rəyasət Heyəti yuxarıda adı çəkilən 
26 noyabr 1968-ci il tarixli qərarı ilə 5 may 

1938-ci ildə Azərbaycanın iki min hektar-
dan çox torpağının, o cümlədən Zəngəzur 
bölgəsinə daxil olan Laçın rayonundakı 
Qaragöl yaylağının, Qubadlıda ayzəmin 
ərazisinin, Qazaxda Kəmərli kəndi torpaq-
larının bir hissəsinin, Kəlbəcərdə qızıl mə-
dəninin və s. Ermənistan SSR-ə verilməsi 
haqqında qərarı da təsdiq etdi.

 Lakin, bəhs etdiyimiz dövrdə Azərbay-
can SSR Dövlət Təhlükəsizliyi Komitəsi-
nin Sədri vəzifəsində işləyən Heydər Əli-
yev 1953-cü ildə erməni əsilli Kələntərov 
və Qabaqçiyan tərəfindən tərtib edilərək 
Moskvaya təqdim olunmuş xəritələrin 
saxtalığının üzə çıxarılmasına nail oldu. 
1969-cu il iyulun 14-də Heydər Əliyevin 
Azərbaycan KP Mərkəzi Komitəsinin birin-
ci katibi seçilməsi ilə o dövrdə Ermənis-
tanın Azərbaycana qarşı ərazi iddialarına 
son qoyuldu. “Mübahisəli” hesab olunan 
ərazilərdə qanuni iş aparmaq üçün Heydər 
Əliyev tərəfindən bölgəyə ekspert qrupu 
göndərildi. 1898 və 1903-cü illərdə tərtib 
olunmuş xəritələr Ermənistan nümayəndə 
heyətinə təqdim olundu və 1968-ci ildə 
Moskvaya təqdim olunan xəritənin ermə-
nilər tərəfindən saxtalaşdırıldığı bildirildi. 
Bununla da, iki min hektardan çox Azər-
baycan torpaqlarının Ermənistana veril-
məsinin qarşısı Heydər Əliyev tərəfindən 
qətiyyətlə alındı.

Bütün bunlara əsasən demək olar ki, 
qədim Azərbaycan torpağı olan Zəngəzur 
mahalının böyük bir hissəsi 1920-ci və 
sonrakı illərdə “Sovet rəhbərliyi” tərəfindən 
beynəlxalq hüquq normalarına zidd olaraq 
Ermənistana verildi, Ermənistan SSR Xalq 
Komissarları Sovetinin 20 iyul 1921-ci il 
tarixli qərarı ilə Ermənistan SSR-in tərki-
bində Zəngəzur qəzası yaradıldı. Nəticədə 
44-45 kilometr  enində torpaq zolağı cənu-
ba,  Araz çayına  doğru uzanaraq Naxçı-
van bölgəsini, indiki Naxçıvan Muxtar Res-
publikasını Azərbaycan Respublikasının 
əsas ərazisindən ayrı saldı, mərkəzin bu 
bölgə ilə əlaqəsi çətinləşdi. Zəngəzurun 
bir hissəsinin ermənilərin əlinə keçməsi 
ilə Azərbaycan parçalandı, onunla Türkiyə 
arasında əlaqə pozuldu, torpaqlarımızın 
sonrakı işğalı üçün yeni zəmin və şərait 
yaradıldı. Bununla da, 1920-ci ildə Zəngə-
zurun bir hissəsinin ermənilərə verilməsi 
ilə Naxçıvan bölgəsinin blokada şəraitində 
yaşamasının əsası qoyuldu.

Azərbaycan Respublikasının Pre-
zidenti İlham Əliyev Naxçıvan Muxtar 
Respublikasının yaradılmasının 90 illiyi 
münasibətilə 8 aprel 2014-cü ildə Naxçı-
van şəhərində keçirilən təntənəli yubiley 
mərasimində çıxış edərkən  Zəngəzurun 
ermənilərə verilməsi məsələsini belə qiy-
mətləndirmişdir: “...O vaxt xalqımıza qarşı 
ədalətsizlik  edilmişdir. ünki, Azərbayca-
nın əzəli torpağı olan Zəngəzuru Azərbay-
candan ayırıb Ermənistana vermişdilər. 
Bu, böyük ədalətsizlik idi. ünki, Zəngə-
zur tarixi, əzəli Azərbaycan torpağıdır. 
Zəngəzurun o vaxtkı əhalisinin mütləq ək-
səriyyəti azərbaycanlılar idi. Zəngəzurun 
bütün yaşayış məskənlərinin adları Azər-
baycan adları idi. Ona görə bu qərarın qə-
bul edilməsində Azərbaycan xalqına qarşı 
ədalətsizlik və qərəz əsas rol oynamışdır. 
Eyni zamanda, bu qərarla Azərbaycan 
coğrafi baxımdan iki yerə bölünürdü. Eyni 
zamanda, böyük türk dünyası iki yerə bö-
lünürdü. Bu ədalətsizlikdir, bu, sağalma-
yan yaradır”.

Bu ədalətsizliyi aradan qaldırmaq, 
sovet hökuməti tərəfindən XX yüzilliyin 
əvvəllərində ölkəmizə vurulmuş bu yara-
nı sağaltmaq, yəni, Azərbaycanın qədim 
mədəniyyət mərkəzlərindən olan Naxçı-
van ərazisi ilə Azərbaycanın əsas hissə-
si arasında rabitə yaratmaq Azərbaycan  
Prezidenti İlham Əliyevin fəaliyyətində 
əsas istiqamətlərdən biridir. Ona görə 
də, Azərbaycan Ordusunun 27 sentyabr 
2020-ci ildə Ermənistan silahlı qüvvələ-
rinə qarşı həyata keçirdiyi əks-hücum 
əməliyyatları ilə başlanan və 44 gün ər-
zində qalibiyyətlə başa çatan Vətən mü-
haribəsinin ən mühüm nəticələrindən biri 
də 10 noyabr 2020-ci ildə Rusiya və Azər-
baycan Prezidentləri və Ermənistanın baş 
naziri tərəfindən imzalanan üçtərəfli Bəya-
natın mətninə Azərbaycan Respublikası 
Prezidenti İlham Əliyevin təkidi ilə  Azər-
baycanın əsas hissəsini onun bir parçası 
olan Naxçıvan Muxtar Respublikası ilə 
birləşdirəcək Zəngəzur dəhlizinin açılması 
məsələsinin salınması oldu. 

Zəngəzur dəhlizini “tarixi nailiyyət”, 
“böyük siyasi qələbə” kimi dəyərləndirən 
Azərbaycan  Prezidenti, müzə ər Ali Baş 
Komandan İlham Əliyev 20 aprel 2021-
ci ildə Azərbaycan Televiziyasına verdi-
yi müsahibəsində bu məsələdən bəhs 
edərək demişdir: “Zəngəzur dəhlizinin 
yaradılması bizim milli, tarixi və gələcək 
maraqlarımıza tam cavab verir. Biz Zən-
gəzur dəhlizini icra edəcəyik, Ermənistan 
bunu istəsə də, istəməsə də. İstəsə daha 
asan həll edəcəyik, istəməsə də zorla həll 
edəcəyik”. Bütün bunlara və Zəngəzur 
dəhlizinin açılması istiqamətində dövlət 
səviyyəsində aparılan işlərə əsasən tam 
əminliklə deyə bilərik ki, Zəngəzur dəh-
lizinin açılacağı və qədim Naxçıvan di-
yarının ana torpağa, Azərbaycanın əsas 
hissəsinə qovuşacağı gün çox da uzaqda 
deyildir.

H acı F əxrəddin SƏFƏRLİ, 
AMEA Naxçıvan Bölməsi Tarix,  

Etnoqrafiya və Arxeologiya  
İnstitutunun direktoru, 

AMEA-nın müxbir üzvü, professor

Naxçıvanın blokadası 
Zəngəzurun Ermənistana 
verilməsi ilə başlanmışdı

Moskvada Azərbaycan–Rusiya 
Hökumətlərarası Komissiyanın iclası

İyulun 7-də Moskvada Azərbaycan 
Respublikası ilə Rusiya Federasiyası 
arasında iqtisadi əməkdaşlığa dair 
Hökumətlərarası Komissiyanın 21-ci 
iclası keçirilib. 

Nazirlər Kabinetinin mətbuat xidmətin-
dən bildiriblər ki, Azərbaycan Respublikası 
Baş nazirinin müavini, komissiyanın Azər-
baycan tərəfindən sədri Şahin Mustafayev 
və Rusiya ederasiyası Hökuməti Sədrinin 
müavini, komissiyanın Rusiya tərəfindən 
sədri Aleksey Overçukun sədrliyi ilə keçi-
rilən iclasda, həmçinin iki ölkənin müvafiq 
dövlət strukturlarının rəhbərləri və səlahiy-
yətli nümayəndələri iştirak ediblər

Tərəflər Azərbaycan-Rusiya dostluq 
əlaqələrinin hərtərəfli inkişafından məmnun-
luq ifadə ediblər. 

Tədbirdə qeyd olunub ki, Azərbaycan və 
Rusiya prezidentləri arasında fəal siyasi di-
aloq,  şəxsi təmaslar ikitərəfli əməkdaşlığın 
bütün spektri üzrə yüksək dinamikanı təmin 
edir. 

İclasda vurğulanıb ki, Azərbaycan ilə 
Rusiya arasında iqtisadi-ticarət münasibət-
ləri çox müsbət dinamikaya malikdir. Məm-
nunluqla qeyd edilib ki, 2022-ci ildə əmtəə 
dövriyyəsi 24 faiz artaraq 3,7 milyard ABŞ 
dollarına çatıb. 

Müzakirələr zamanı qarşılıqlı investisi-
yalar sahəsində əməkdaşlığın dinamik inki-
şafı qeyd edilib. Azərbaycan-Rusiya və Ru-
siya-Azərbaycan İşgüzar şuralarının biznes 
dairələri arasında birbaşa təmasların yaradıl-
masına töhfəsi müsbət qiymətləndirilib.     

Tərəflər, həmçinin sənaye kooperasiyası-
nın uğurla inkişaf etdiyini bildiriblər. Vurğu-
lanıb ki, aqrar-sənaye kompleksində əmək-
daşlıq yaxşı templərlə inkişaf edir. 

İclasda qeyd olunub ki, tərəflər nəqliy-
yat-logistika əlaqələrinin inkişafına böyük 
əhəmiyyət verir. Azərbaycan ilə Rusiya ara-
sında yükdaşımaların həcminin artmasında 
müsbət dinamika təmin edilib, bu göstərici 
2022-ci ildə 36 faizdən çox olub.  

Tərəflər inkişafına birgə səylərin yönəl-
dildiyi “Şimal-Cənub” Beynəlxalq Nəqliyyat 
Dəhlizi layihəsini prioritet kimi qiymətləndi-
riblər. Onlar, həmçinin qarşılıqlı maraq do-
ğuran sahələr üzrə ikitərəfli münasibətlərin 
inkişafı perspektivlərini müzakirə edib, qar-
şılıqlı faydalı əməkdaşlığın bütün kompleksi 
üzrə konstruktiv dialoqun davam etdirilmə-
sinə hazır olduqlarını bildiriblər. 

Sonda Azərbaycanın Baş nazirinin müa-
vini Şahin Mustafayev və Rusiya Hökuməti 
Sədrinin müavini Aleksey Overçuk Azər-
baycan Respublikası ilə Rusiya ederasiyası 
arasında iqtisadi əməkdaşlığa dair Hökumət-
lərarası Komissiyanın 21-ci iclasının proto-
kolunu imzalayıblar. 

Türkiyə məhkəmələri ilə əməkdașlığın perspektivləri

Dünən Ali Məhkəmənin və Məhkəmə-Hüquq 
Şurasının sədri İnam Kərimovun başçılıq etdiyi 
nümayəndə heyəti Türkiyədə işgüzar səfərdə 
olub.

Nümayəndə heyəti Tür-
kiyənin Ali Məhkəməsinin 
(Yargıtay) sədri Mehmet 
Akarca, Ali İnzibati Məh-
kəməsinin (Danıştay) sədri 
Zeki Yiğit, ədliyyə naziri Yıl-
maz Tunç və Baş prokuroru 
Bekir Şahinlə görüşlər keçi-

rilib.
Görüşlərdə iki qardaş 

ölkənin məhkəmələrinin təc-
rübəsi və qarşılıqlı əməkdaş-
lığının perspektivləri müza-
kirə olunub. Azərbaycan və 
Türkiyənin məhkəmə-hüquq 
sistemləri arasında əlaqələ-

rin yüksələn xətlə inkişaf 
etdiyi və bu münasibətlərin 
daha da genişlənməsi üçün 
səylərin artırılmasının va-
cibliyi vurğulanıb. Ədalət 
mühakiməsini həyata keçirən 
məhkəmələrin əməkdaşlığı-
nın ikitərəfli münasibətlərin 
inkişafına böyük töhfə verdi-
yi diqqətə çatdırılıb.

Daha sonra Ankara ni-
versitetinin rektoru Necdet 
Ünüvar və Türkiyə Ədliy-
yə Akademiyasının rəhbəri 
Muhittin Özdemir ilə görüş-
lər keçirilib. Hüquqşünaslıq 
üzrə yüksəkixtisaslı kadrların 
hazırlanması, hakimliyə na-
mizədlərlə yanaşı, məhkəmə 
aparatı işçilərinin də peşə-
kalıq səviyyəsinin artırlması 
istiqamətində gələcək əmək-
daşlıq məsələləri müzakirə 
olunub.

Dərman insanlara həyat verir
n an i i i a ə e ənlər ə alan r l al r

Son illər  ölkəmizin  səhiyyə sistemində xeyli irəliləyiş müşahidə olunur. Hazırda demək 
olar ki, tibbin bütün sahələrində kifayət qədər mütəxəssis çalışır. Eyni zamanda, 
əksər  klinika və xəstəxanalarda ən müasir tibbi avadanlıq quraşdırılıb. Amma, təəssüf 
ki, dərman bazarından narazılıq gündən-günə artır. Dərmanların həm baha, həm də 
keyfiyyətsiz olması barədə söz-söhbətlər getdikcə çoxalır. İş o yerə çatıb ki, hətta, 
dövlət başçımız da məsələyə münasibət bildirərək deyi: “Başqa ölkələrlə müqayisədə 
Azərbaycanda bəzi dərmanların qiymətləri bir neçə dəfə bahadır və insanlar məcbur 
olub bu dərmanları alırlar. Bir çox hallarda keyfiyyətsiz dərmanlar satılır. Dərman 
paltar, avtomobil deyil. Dərman insanların həyatıdır, onların sağlamlığıdır. Bu sahədə 
pozuntulara yol verən insanlar vicdansızdırlar”. 

Hazırda ölkəyə dərman gətirilmə-
si sahəsində elə vəziyyət yaranıb ki, 
hər hansı dərman preparatını qeydiy-
yatdan keçirmək elə də ciddi problem 
deyil. İstənilən şəxs bunu edə bilir. 
Mütəxəssislər  bildirirlər ki, hazırda 
dərman preparatları həddən artıq çox-
dur. Apteklərə daxil olanda rəflərdəki 
qutu-qutu dərmanların heç də hamısı 
sağlamlıq şəfası saçmır. Keçmişdə ək-
sər apteklərin özündə  kiçik laborato-
riyalar var idi. Bəzi dərmanlar həmin 
mini laboratorilarda hazırlanırdı. Heç 
kim də bundan narazı qalmırdı. Çünki  
apteklərdə çalışan mütəxəssislər öz peşələri-
nin ustaları idi. İndi isə başqa ixtisas sahibləri 
aptek fəaliyyəti ilə məşğul olurlar. Altı aylıq 
və ya bir illik kursları bitirənlər, dərmanlar 
barədə anlayışı olmayanlar apteklərdə ça-
lışırlar. Bu gün Azərbaycanda elə bir aptek 
yoxdur ki, orada dərman hazırlansın. Bəzi iş-
bazlar dərman vasitələrini ölkəyə gətirməklə 
özlərinə geniş biznes şəbəkəsi açıblar. Özü də 
necə dərman preparatları? Keyfiyyətsiz və do-
zası çox aşağı olan dərmanlar. Görəsən, insan-
lara şəfa əvəzinə, problem yaradan belə dər-
manlar respublikamıza hansı yollarla gətirilir? 
Axı, Azərbaycana rəsmi yolla idxal edilən 
bütün dərman vasitələri Analitik Ekspertiza 
Mərkəzində (AEM) laborator analizdən keçir 
və sənədlərinin uyğunluğu yoxlanılır.

Hazırda dərman preparatlarının reklamı 
da nəzarətsiz vəziyyətdədir. Bir sıra telekanal-
larda müxtəlif dərman preparatları gecə-gün-
düz reklam edilir, faydalarından danışılır, mö-
cüzəli vasitə kimi təqdim edilir.

Milli Məclisin Səhiyyə komitəsinin səd-
ri Əhliman Əmiraslanov dərman vasitələ-
rinin ölkəyə gətirilməsi və satışı ilə əlaqədar 
yaranmış nəzarətsizliklə əlaqədar müraciəti-
mizi cavablandırarkən dedi ki, həqiqətən də, 
son zamanlar dərman preparatlarının baha 
qiymətə satılması və keyfiyyətsiz olması 
barədə narazılıqlar  xeyli çoxalıb. Bunun ara-
dan qaldırılması, dərman vasitələrinin ölkəyə 
gətirilməsi və satışının nizamlanması məqsə-
dilə “Dərman vasitələri haqqında” Qanunda 
dəyişiklik edilməsi zərurəti yarandı. Artıq bu 

barədə qanun layihəsi hazırlanıb, parlamentin 
Səhiyyə komitəsində və Milli Məclisin plenar 
iclasında müzakirə olunub. Layihə səhiyyə 
və tibbi sığorta sahəsində idarəetmənin tək-
milləşdirilməsi ilə bağlı bir sıra tədbirləri və 
Azərbaycan Respublikası Prezidentinin mü-
vafiq fərman və sərəncamlarının icrasını tə-
min etmək məqsədilə hazırlanıb.

Komitə sədri qeyd etdi ki, layihədə dün-
ya təcrübəsi əsas götürülərək dərman va-
sitələrinin beynəlxalq qeydiyyatının tanın-
ması nəzərdə tutulub. Dərman vasitələrinin 
sadələşdirilmiş ekspertizanın nəticələrinə 
əsasən beynəlxalq qeydiyyatı tanınaraq onla-
rın dövlət reyestrinə daxil edilməsi üçün tələb 
olunan sənədlərin sayı azaldılıb, sadələşdiri-
lib və qeydiyyat prosedurlarının müddətləri 
qısaldılıb. Dərman vasitələrinin Azərbaycana 
gətirilməsi məqsədilə qeydiyyatı üçün müra-
ciət edə biləcək tərəflərin dairəsi genişləndi-
rilib və bütövlükdə, qeydiyyat prosesi sürət-
ləndirilib  “Bunlarla yanaşı, sənəddə dərman 
vasitələrinin dövriyyəsinə nəzarəti təmin 
etmək məqsədilə Səhiyyə Nazirliyi tərəfin-
dən aparılan elektron təqibi və izləmə,  ha-
belə dərman vasitələrinə reseptlərin elektron 
formada yazılmasına imkan verən sistemin 
tətbiqi nəzərdə tutulub. Sənədə əsasən, döv-
lət qeydiyyatına alınmış dərman vasitələrinin 
tənzimlənən qiymətlərdən baha  satılması qa-
dağan olunur”.

Əliqismət BƏDƏLOV,
Xalq qəzeti

Paşinyanın, deyəsən, ağlı çaşıb
Nikolun Azərbaycana qarşı növbəti sərsəm fikirlər səsləndirməsi bundan xəbər verir

Xeyr, Ermənistanın baş naziri hazırda dəlixanada deyil. Yəni, bu sərlövhəni 
onun söylədiklərinə görə seçmişik. Hərçənd, bu qəbildən olanların həmişə 
dilinin bəlasına düşdüyünü nəzərə alsaq, Nikolun da dəlixana aqibətinin 
qaçılmazlığını düşünürük. Yeri gəlmişkən, onun bir dəfə “Qarabağ 
Ermənistandır və nöqtə” deyib dilinin bəlasına düşdüyünü görmüşük. Nikolun 
öz hökumətinin iclasındakı hazırkı sərsəmləmələrini də nəzərə alsaq və hesab 
etsək ki, Azərbaycan əsgəri dövlət yox, ərazi kimi mövcud olan Ermənistanın 
içərilərinə doğru istiqamət götürüb, o zaman Paşinyanın xilas üçün ancaq 
dəlixanaya üz tutacağı qaçılmazdır. Axı, toxunulmaz ancaq dəlilər olurlar. 

* * *
Əlqərəz, Ermənistanın baş naziri 

Nikol Paşinyan Rusiya Prezidenti Vladi-
mir Putinlə telefon danışığından sonra 
ya cəsarətlənib, ya da olan-qalan ağlını 
itirib. O, necə deyərlər, divara kəllə vur-
maq istəyir. lkə hökumətinin iclasındakı 
çıxışında Azərbaycana ünvanladığı itti-
hamın dozasını xeyli qaldırması belə dü-
şünməyə əsas verir. Deyəsən, Nikol 44 
günlük müharibə rüsvayçılığını unudub. 

Paşinyan Laçın yolunun başlanğıcın-
da, Həkəri çayı üzərində yerləşən sər-
həd-buraxılış məntəqəsindəki təxribatı 
Azərbaycanın törətdiyini bildirib və deyib 
ki, iyunun 15-dən Qarabağ bütün növ 
malların tədarükündən məhrum duruma 
düşüb: “Hətta bölgədə yerləşdirilmiş Ru-
siya sülhməramlıları da malları çatdıra 
bilmir, çünki Laçın dəhlizi tamamilə bağ-
lanıb”.

Məlum olduğu kimi, Paşinyanın 
haqqında söz açdığı insident Azərbay-
can hərbçilərinin Həkəri çayı üzərində 
ölkəmizin Dövlət bayrağını qaldırmaq 
istəyən zaman baş verib. Hərbçilərimizə 
qarşı tərəfdən atəş açılıb və onlardan biri 
yaralanıb. Belə olan halda təxribatı Azər-
baycanın törətdiyini iddia etmək absurd-
dur. Digər tərəfdən, Nikolun komandası 
hadisəyə görə Rusiyanı günahlandırmış-
dı. İş o yerə çatmışdı ki, ölkənin Ermənis-
tandakı səfiri Xarici İşlər Nazirliyinə ça-
ğırılmışdı. Ona görə hazırda Paşinyanın 
Azərbaycanı ittiham etməsi absurddur.

Erməni baş nazirin mövqeyindəki bu 
absurdizmi şərtləndirən növbəti məqam 
onun Qarabağda Ermənistanın silah-
lı qüv vələrinin bölmələrinin olmadığını 
bildirməsidir. İndiyədək Ermənistanın 
müxtəlif rəsmiləri bacardıqları qədər 
bunu inkar etsələr də, silahlıların Qara-
bağdakı qondarma rejimin özünümüdafiə 
dəstələri kimi qələmə versələr də, Nikol 
ötən müddətdə məsələnin üzərinə gəl-
məyib, bacardığı qədər ondan yayınıb. 
İndi isə o, faktı birbaşa danmaq yolunu 
tutub. 

Belədə sual yaranır: iyunun 26-da 
Azərbaycana qarşı təxribat törədən za-
man gəbərib cəhənnəmə vasil olanlar 
kimlər olublar  Axı, onlardan ikisi Ermə-
nistan vətəndaşlığını daşıyan hərbçilər 
idilər və İrəvanda gömüldülər. Göründü-
yü kimi, Nikol özünün həyasız damarını 
işə salıb. Əlavə edək ki, erməni silahlıla-
rının Qarabağdan çıxarılması 10 noyabr 
2020-ci il tarixli üçtərəfli Bəyanatda əksini 
tapıb. 

* * *
Ermənistan baş nazirinin çıxışındakı 

ən böyük həyasızlıq isə onun Azərbay-
canın Qarabağ ermənilərinə qarşı, guya, 
etnik təmizləmə və soyqırımı həyata ke-
çirmək istədiyini bildirməsidir. Nikol bu-
nunla bağlı artıq ittihamlara keçib. Belə 
görünür ki, dünya erməniliyi Qarabağ 
ermənilərinə qarşı soyqırıma hazırlaşır. 
Onları məhv edib günahı Azərbaycanın 
üstünə atmağı düşünürlər. 

Nəzərə alaq ki, oxşar “təcrübədən” 
vaxtilə istifadə edilib. 1988-ci ilin Sumqa-
yıt hadisələri zamanı daşnak erməni 
dəstələri və keçmiş SSRİ-nin xüsusi xid-

mət orqanlarında çalışan ermənilər şəhə-
rin dinc erməni sakinlərinə qarşı vəhşi-
liklər törədiblər. Bunu xalqlar arasında 
nifaqı gücləndirmək üçün ediblər. Əlbət-
tə, müqəssir Azərbaycanı çıxarıblar.

Eyni zamanda, yada salaq ki, 44 
günlük müharibənin sonlarına doğru da 
oxşar mənfur planın işə salınması dü-
şünülürdü. Müharibədəki məğlubiyyətini 
və Qarabağı Xankəndi də daxil olmaqla 
itirmək təhlükəsini görən Ermənistan rəh-
bərliyinin, habelə xaricdəki erməni lobbi 
və diaspor təşkilatlarının dinc erməni sa-
kinlərinin məhvinə hazırlaşmaları ilə bağ-
lı məlumatlar dolaşırdı. Bunun üçün hətta 
Fransanın desant qüvvələrinin də ayrıldı-
ğı və hərəkətə keçməyə hazır vəziyyətə 
gətirildiyi vurğulanırdı. Məqsəd qırğın 
törədib hadisəni Azərbaycanın üstünə at-
maq idi. Yeri gəlmişkən, o vaxt Xankən-
diyə və digər ərazilərə dünyanın müxtəlif 
media orqanlarının təmsilçilərinin gətiril-
məsi də yaradılacaq dəhşət səhnələrinin 
dünya ictimaiyyətinə çatdırılması üçün 
idi. Amma 10 noyabr 2020-ci ilin üçtərəfli 
Bəyanatı bu anti-insani niyyətin qarşısını 
aldı. 

Görünür, Paşinyan administrasiya-
sı hazırda vaxtilə yarımçıq qalmış işi 
davam etdirmək istəyir. Nəzərə alaq ki, 
dünya erməniliyi Qarabağ ermənilərinin 
Azərbaycanın yurisdiksiyası altında ya-
şamalarındansa, “ermənilərsiz Qarabağ” 
formuluna üstünlük verir. Elə Nikol da hə-
min niyyətlərin icraçılarından biridir. Buna 
görə hazırda yüksək səslə Qarabağda 
etnik təmizləmə və soyqırımı ritorikasını 
gündəmə gətirərək onları Azərbaycanın 
üzərinə atmağa cəhd göstərməkdədir. 

* * *
Paşinyanın hökumətin iclasındakı 

çıxışında diqqətçəkən məqamlardan biri 
də onun Fransaya, belə demək müm-
künsə, qahmar çıxmasıdır. Nikol Azər-
baycanın bu ölkəyə qarşı genişmiqyaslı 
təbliğat apardığını bildirib və bundan 
təəssüfünü ifadə edib. O, dedikləri ilə ki-
fayətlənməyib və mövzunu özünün “Tvit-
ter”dəki hesabında da davam etdirib və 
yazıb ki, artıq bir neçə aydır Azərbaycan 
Qarabağın erməni əhalisinə qarşı qanun-
suz hərəkətlərə məqsədyönlü qiymətini 
və narahatlığını rəsmi və açıq şəkildə 

səsləndirən Fransaya qarşı genişmiq-
yaslı anti-təbliğat aparır: “Fransaya qarşı 
təbliğat Dağlıq Qarabağdakı humanitar 
böhranın digər ölkələr tərəfindən müm-
kün qiymətləndirilməsinin qarşısını alma-
ğa yönəlib”. 

Göründüyü kimi, “kiçik bacı” – Ermə-
nistan “böyük bacı” – Fransanın müda-
fiəsinə qalxıb. Həmişə əksinə olmaz ki  
Bir dəfə də Paşinyan Makronu qorumaq 
üçün sinəsini irəli verməlidir də. Nikol bir 

azdan paytaxt Parisdə və Fransanın di-
gər ərazilərində davam edən nümayişlə-
rin Azərbaycan tərəfindən hazırlandığını 
iddia etsə, qətiyyən təəccüblənmərik. 
Hələ “irəli gedib” deyə bilər ki, 17 yaşlı 
əlcəzairli yeniyetməni qətlə yetirən fran-
sız polisi yox, azərbaycanlılar olub. Pa-
şinyandan nə desən, gözləmək mümkün-
dür. 

* * *
Ermənistan baş nazirinin çıxışında-

kı dramatizm özünü Zəngəzur dəhlizi 
müstəvisində göstərib. Qeyd edək ki, 
Azərbaycanın digər ərazilərini Naxçıvan-
la birləşdirən yolun açılması məsələsi 10 
noyabr 2020-ci il tarixli üçtərəfli Bəyanat-
da əksini tapıb. Prezident İlham Əliyev 
bu yola “Zəngəzur dəhlizi” adı verib və 
belə adlandırma artıq termin kimi qəbul 
edilməkdədir. Dünyanın bir çox ölkələri-
nin rəsmi şəxsləri və ekspertlərdə “Zən-
gəzur dəhlizi” ifadəsini işlədilməkdədir. 

Yada salaq ki, Ermənistan Naxçıva-
na gedən yolun dəhliz məntiqi kimi qəbul 
edilməsinə qarşı çıxır. Paşinyan mövcud 
istiqamətdəki etirazını ilk dəfə bu ilin əv-
vəlində Almaniyaya səfəri zamanı özünə 
ünvanlanmış suala cavab verərkən bildir-
mişdi. Nikolun Zəngəzur dəhlizi məsələ-
si ilə bağlı isteriyasının pik nöqtəsi isə 
2023-cü il mayın 25-də Moskvada keçiril-
miş Ali Avrasiya İqtisadi Şurasının geniş 
tərkibli iclasında qeydə alınmışdı. İclasa 
qonaq qismində qatılmış Prezident İlham 
Əliyev çıxışında Zəngəzur dəhlizinin va-
cibliyinə regionun gələcək inkişaf priori-
teti baxımından toxunmuşdu: “Bakı-Tbi-
lisi-Qars dəmir yolu Avropaya, həmçinin 
Türkiyənin Aralıq dənizi limanlarına çıxışı 
təmin edir. Azərbaycan “Şimal-Cənub” 
nəqliyyat dəhlizi layihəsinin fəal iştirak-
çısıdır. Biz, həmçinin ölkənin əsas his-
səsini Naxçıvan Muxtar Respublikası ilə 
birləşdirəcək, həm də beynəlxalq dəmir 
yolu marşrutlarının bir hissəsi olacaq 
Zəngəzur dəhlizinin yaradılması təşəb-
büsünü irəli sürmüşük”. 

İclasda növbədənkənar söz alan N.
Paşinyan isə buna etirazını bildirmişdi. 
Nəinki etirazını bildirmiş, eyni zamanda, 
“dəhliz” məntiqini Ermənistana ərazi id-
diası adlandıracaq qədər həyasızlığa yol 
vermişdi: “Azərbaycan Prezidenti çıxı-
şında son illər Ermənistana qarşı ərazi 

iddialarının irəli sürülməsinə əsas verən 
ifadədən istifadə etdi. Demək istəyirəm 
ki, bu, 2020-ci il 10 noyabr tarixli üçtərəfli 
Bəyanatın 9-cu bəndinin yerinə yetiril-
məsi çərçivəsində istifadə olunur. Vur-
ğulamaq istərdim ki, bu bəyanatda təkcə 
bir dəhliz haqqında deyilir və bu, Laçın 
dəhlizidir”. 

N.Paşinyan Ali Avrasiya İqtisadi Şura-
sının iclasında, həmçinin ölkəsinin regi-
onda bütün nəqliyyat və iqtisadi kommu-
nikasiyaların və Ermənistan ərazisindən 
keçən kommunikasiyaların blokadadan 
çıxarılmasına hazır olduğunu vurğula-
mışdı. Bildirmişdi ki, bunu, guya, erməni 
yolayrıcı adlandırırlar. O, çıxışında, eyni 
zamanda, regional kommunikasiyaların 
onların keçdiyi ölkələrin suverenliyi və 
yurisdiksiyası çərçivəsində açılması üzə-
rində dayanmışdı. 

Nikol Ermənistan hökumətinin 
haqqında söz açdığımız 6 iyul iclasında 
da oxşar mövqeni səsləndirib. “Ermə-
nistan heç vaxt, heç bir yerdə nə yazılı, 
nə də şifahi şəkildə dəhliz öhdəliyi gö-
türməyib və belə şərhləri heç vaxt qəbul 
etməyəcək. lkələrin yurisdiksiyası və 
suverenliyi altında regional kommunika-
siyaların blokadadan çıxarılmasına gə-
lincə, Ermənistan dəfələrlə buna hazır 
olduğunu bildirib”. 

Paşinyan onu da deyib ki, 10 noyabr 
2020-ci il tarixli üçtərəfli Bəyanatın 9-cu 
bəndində “Ermənistan zəmanət verir” 
qeydi yer alıb. O, bu zəmanətin Azər-
baycanın Qərb rayonları ilə Naxçıvan 
Muxtar Respublikası arasında nəqliyyat 
əlaqələrinin, vətəndaşların, nəqliyyat va-
sitələrinin və yüklərin hər iki istiqamətdə 
maneəsiz hərəkətinin təşkili məqsədilə 
təhlükəsizliyin təminatına aidliyini dilə 
gətirib.

* * *
N.Paşinyan söz oyununa üstünlük 

verir. Əslində, görünən budur ki, Ermə-
nistan Naxçıvana gedən yolun da açıl-
masına razı deyil. Yəni, faktiki olaraq, 
üçtərəfli bəyanatın icrasından boyun qa-
çırır. Azərbaycan hazırda yolun açılması 
üçün üzərinə düşən bütün işləri reallaş-
dırıb.  Yəni, söhbət şərti sərhədədək olan 
işlərin gerçəkləşdirilməsindən gedir. 

Buna qarşılıq, Ermənistan rəhbərliyi 
boş sözlərdən başqa heç nə demir. Azər-
baycan Laçın yoluna alternativ yolun in-
şasını da reallaşdırıb. O yolun ki, üçtərəfli 
bəyanata əsasən Qarabağ ermənilərinin 
Ermənistan ilə əlaqəsini təmin etməli idi. 
İrəvan mövcud istiqamətdə də hansısa 
iş görməyib. Elə Naxçıvan istiqamətində 
də.  

Söz oyunu və müxtəlif siyasi mani-
pulyasiyalarla, gərginliklər yaratmaqla, 
Ermənistan çalışır ki, nəzərdə tutulan 
layihələr reallaşmasın. Bu, erməni avan-
türizmini davam etdirmək, Azərbaycanın 
44 günlük müharibədəki zəfərlə yaratdığı 
reallığı saymazdan gəlmək, yeni reallıq-
lar formalaşdırmaq üçün zaman udmaq 
“istəklərindən” qaynaqlanır. 

* * *
Bəli, Paşinyan hökumətin iclasındakı 

çıxışında cəsarətlənərək ölkəmizi daha 
bir məsələdə də ittiham etməyə qalxıb. 
O, Azərbaycanın Ermənistanı blokadada 
saxlamaqla bağlı 30 illik siyasətini davam 
etdirdiyini, ona yol vermək istəmədiyini 
deyib. 

Həyasızlıq olar, daha bu qədər yox. 
Nikol, deyəsən, unudub ki, bütün bu 30 il 
ərzində Ermənistan Azərbaycan ərazilə-
rini işğalda saxlayıb. Hazırda açılması-
na maneçilik törətdiyi Naxçıvana gedən 
yolu da həmçinin. Tipik erməni xəstəliyi, 
başqa söz tapmıram.

Qeyd etdiklərimizin fonunda belə qə-

naətə gələ bilərik ki, Paşinyan, ümumən, 
Ermənistan hökuməti Azərbaycanla 
danışıqlara xələl gətirmək istəyir. Niko-
lun hökumətin iclasında proses ilə bağlı 
məsələdən söz açmasında da qeyri-pozi-
tiv məqam duyulmaqdadır. Məsələn, Pa-
şinyan iyulun 21-də Azərbaycan Prezi-
denti İlham Əliyevlə Brüsseldə gözlənilən 
görüşə toxunaraq deyib ki, Ermənistan 
və Azərbaycan arasında sülh müqavilə-
sinin mətni hələ imzalanmağa hazır deyil: 
“Ümid edirəm ki, qarşıdan gələn görüş 
zamanı Vaşinqtonda qeydə alınan müs-
bət məqamlar məzmunlu olacaq”. 

Paşinyanın ritorikasını sərtləşdirdiyini 
nəzərə alsaq, Ermənistanın Azərbaycan-
la nizamlama prosesini tamamilə poz-
maq olmasa da, danışıqlardakı hazırkı 
razılaşmalardan imtina etmək qərarına 
gəldiyini düşünmək mümkündür. Bunun 
Nikolun Rusiya Prezidenti V.Putinlə tele-
fon danışığından sonra nəzərə çarpması 
suallar doğurmaqdadır. 

Yeri gəlmişkən, həmin telefon danışı-
ğı ilə bağlı Kreml bir, İrəvan isə başqa bir 
məzmunlu məlumat paylaşmışdı. İrəvan 
məlumatında bildirirdi ki, telefon təması 
zamanı Qarabağda Laçın yolunun bağ-
lanması ilə əlaqədar yaranmış huma-
nitar böhran müzakirə olunub. Kremlin 
məlumatında isə ölkə liderlərinin Qara-
bağ ətrafındakı vəziyyəti, o cümlədən 
Laçın yolu boyunca maneəsiz nəqliyyat 
əlaqələrinin təmin edilməsi məsələlərini 
müzakirəyə çıxardıqları vurğulanırdı. Ha-
belə, Rusiya, Ermənistan və Azərbaycan 
liderləri arasında 2020-2022-ci illərdə 
imzalanmış bütün sazişlər kompleksinin 
ardıcıl şəkildə həyata keçirilməsinin prin-
sipial əhəmiyyəti önə çəkilirdi. 

Moskva tərəfindən yayılmış məlumat-
dakı ən vacib məqam isə bu idi: “Rusiya 
Prezidenti Rusiyanın Ermənistan–Azər-
baycan sülh müqaviləsinin işlənib hazır-
lanmasında əməli yardımın davamına 
hazır olduğunu təsdiqləyib. Müxtəlif sə-
viyyələrdə təmasların davam etdirilməsi 
razılaşdırılıb”.

Göründüyü kimi, hansı tərəfə han-
sı məqam sərfəlidirsə, onu qabardıb. 
Deməli, Paşinyan üçün üçtərəfli bəya-
natların icrası məsələləri vacib deyil. O, 
Putinə nə barədə şikayətlənibsə, ölkənin 
Nazirlər Kabineti də məhz həmin mətləbi 
məlumatına daxil edib. Üstəlik, onu da 
düşünək ki, Ermənistan mətbuatı Paşin-
yan-Putin telefon danışığının Qarabağ 
separatçılarının lideri Arayik Arutyun-
yanın “tələbi” ilə baş tutduğunu yazıb. 
Deməli, Nikol özü zəng etməyi düşün-
mürmüş, ona görə təmas zamanı bildiyi, 
özünə sərf edən danışıq tərzini işə salıb. 

* * *
Sonda əvvəldə vurğuladığımız məqa-

ma qayıdaq. Paşinyan Putinlə telefon 
danışığından sonra cəsarətlənib, yoxsa 
əsəbiləşib  Nikolu Azərbaycana qarşı, 
belə demək mümkünsə, dolduran Putin-
mi olub, yoxsa Rusiya lideri ilə danışıq 
onu razı salmadığından belə ritorikaya 
baş vurmaqdadır  Mövcud istiqamət-
də sualların sayını artırmaq da olar. 
Məsələn, demək olar ki, Putin Paşinya-
nı aldadıb yeni avantüranın içinə salıb. 
Amma, hələlik, bu kimi məqamlardan 
söz açmırıq. Bildiririk ki, Paşinyanın nə 
deməsindən, hansı tərzdə bəyanat ver-
məsindən asılı olmyaraq, Ermənistanın 
sülh danışıqlarından yayınmaq, Cənubi 
Qafqazda yeni reallıqlar formalaşdırmaq 
cəhdləri uğursuzluğa məhkumdur. Əlbət-
tə, uğursuzluq yumşaq ifadədir. Bu ge-
dişlə ölkəni məhv gözləyir. Bunu Ermə-
nistanda anlayan bir Paşinyan qalmışdı, 
belə görünür, onun da ağlı yerində deyil. 

Ə.RÜSTƏMOV, “Xalq qəzeti”

Əgər Qarabağın Azərbaycan ərazisi  
kimi tanınması kriminallașdırılsa...

Ermənistanda yeni qanunvericilik avantürası gündəmə gətirilib
Ermənistanda qanunvericilik zəminində yeni avantüra irəli sürülüb. Söhbət 

Qarabağın Azərbaycanın tərkib hissəsi kimi tanınmasının kriminallaşdırılması 
“ideyasından” gedir. Belə görünür ki, 44 günlük müharibə Ermənistanın 
təkcə darmadağın olmasını şərtləndirməyib, eyni zamanda, hayların ağlını 
da başından alıb. Hər halda qeyd etdiyimiz məsələ ilə bağlı “Hayakve” 
təşəbbüsünün ortaya atılmasını başqa cür qiymətləndirmək mümkünsüzdür. 

Əslində, belə bir qanunvericilik avan-
türizminin reallaşması Ermənistan üçün 
ölüm hökmüdür. Ancaq görünür, ölkədə 
bunu anlayanlar azdır. Əlbəttə, məqsəd 
baş nazir Nikol Paşinyana qarşı çıxmaq-
dırsa, bütün sərsəmləmələrin məqbulluğu 
məntiqi əsas götürülür, sonrakı nəticələr 
hesablanmır. Nəzərə alaq ki, Qarabağ da 
daxil olmaqla, 86,6 min kvadratkilometrlik 
ərazidə Azərbaycanın suveren haqlarını 
tanıdığını bəyan edən baş nazir Paşinyan-
dır. Onu devirmək istəyənlər isə elə bilirlər 
ki, hər cür axmaqlığı gündəmə gətirməklə, 
baş nazirin mövqelərini sarsıdacaqlar. Hər 
bir halda, deməliyik ki, kimə ünvanlanma-
sından asılı olmayaraq, belə bir “təşəb-
büsün” ortaya atılması Azərbaycanla Er-
mənistan arasındakı sülh prosesinə ciddi 
zərbədir. 

Onu da vurğulayaq ki, Ermənistanın 
hakim siyasi dairələri “Hayakve” ideyasına 
açıq şəkildə əks çıxmaq istəmirlər. Əlbət-

tə, bir halda ki, erməni iqtidarı Qarabağ er-
məniləri müstəvisində manipulyasiyalarını 
davam etdirir, onun bölgənin Azərbaycan 
ərazisi kimi tanınmasının kriminallaşdırıl-
masına sərt etiraz bildirməsi gözlənilən 
deyil. Təbiidir ki, dəstək verməsi də müm-
künsüzdür. Ən azı ona görə ki, buna qar-
şılıq Bakının mütləq gücə əl atacağından 
qorxur. Axı, hamı yaxşı bilir ki, Qarabağ 
Azərbaycan ərazisidir. Ermənistan par-
lamenti isə bunun tanınmasının yolveril-
məzliyinə dair qərar versə, deməli, İrəva-
nın beynəlxalq hüquqa aşkar sayğısızlığı 
ortaya çıxacaq. Bakının isə sərt reaksiya 
verməsi üçün ciddi əsas yaranacaq. 

Bəs, Ermənistanın hakim siyasi da-
irələri “Hayakve”yə münasibətdə nə edir, 
hansı tədbirləri görürlər  Əslində mövcud 
xüsusda da hər hansı yenilik yoxdur. Pa-
şinyan 44 günlük müharibədəki rüsvayçı 
məğlubiyyətin günahını kimin boynuna 
atırsa, eyni hərəkəti başqaları da edirdilər. 

Bunlardan biri də Ermənistanın hakim 
“Vətəndaş sazişi” parlament fraksiyasının 
deputatı Gevorq Papoyandır. 

“Uzun illərdir İrəvanın Qarabağın 
müstəqilliyini niyə tanımaması məsələ-
sində keçmiş Ermənistan hakimiyyətinin 
mövqeyi ona əsaslanırdı ki, tanınma mü-
haribəyə gətirib çıxaracaq, çünki tərəflərin 
manevr imkanları puça çıxır və danışıqlar 
mənasızlaşır. Bu qanunvericilik təşəb-
büsünün qəbulu zamanı oxşar vəziyyət 
yaranır. Bu cür qərarların yolu ilə getsək, 
onların nəticəsi həm bizim, həm də Azər-
baycan üçün manevr imkanlarının azal-
ması olacaq”, – deyə Papoyan bildirib. O, 
eyni zamanda vurğulayıb ki, Cinayət Mə-
cəlləsinə qeyd etdiyimiz əlavənin qəbulu 
“erməni tərəfinə heç nə verməyəcək, an-
caq təcavüz üçün bəhanə olacaq”.

Göründüyü kimi, deputat Papoyan da 
baş nazir N.Paşinyan və onun koman-
dasındakı digər şəxslər kimi, keçmişə 
yüklənmək yolu tutur. Ancaq onun sözlə-
rindən belə nəticəyə gəlmək mümkündür 
ki, sabiq iqtidar Qarabağın müstəqilliyinin 
tanınmaması ilə bağlı doğru qərar verib. 
Deməli, ekslərin hər işi pis idi, yalnız bu, 
yaxşı imiş. Hər halda, mövcud mənzərə 
erməni siyasi istableşmentinin çaş-baş 
duruma düşdüyünün təsdiqidir. 

Ancaq ümumən onu da deməliyik ki, 
Papoyan sözügedən avantüra kontekstin-
də onu ortaya atanları qorxutmaqla, əslin-
də, yaxşı iş görür. Bu mənada deputatın 
daha sonra söylədikləri də önəmlidir. O 
deyir ki, əgər Ermənistan sərt mövqelər 
tutmağa başlayarsa, o zaman “yaxın bir 
saniyədə genişmiqyaslı təcavüzün baş-
layacağına” hazır olmalıdır. “Bu təcavüz 
həm Ermənistana, həm də Qarabağa ya-
yılacaq”.

Əlbəttə, Papoyanın Bakının Ermə-
nistana təcavüz üçün səbəb axtardığını 
bildirməsi cəfəngiyyatdır. Eləcə də, ölkə-
mizin, guya, militarist istəklərindən əl çək-
mədiyini, yeni müharibə istədiyini deməsi 
də həmçinin. Papoyanın təmsil olunduğu 

komandanın çevik siyasəti sayəsində 
indiyədək işğalın qarşısının alındığını 
söyləməsi isə cəfəngiyyata rəng qatmaq 
cəhdindən başqa bir şey deyil. ünki Er-
mənistan hakimiyyəti kontruktiv mövqe 
tutmur. Burada səbrini basıb dayanmış 
tərəf isə Azərbaycandır. Əlbəttə, səbrin və 
təmkinin də bir sərhədi var. Təbiidir ki, Qa-
rabağın Azərbaycanın tərkib hissəsi kimi 
tanınmasının kriminallaşdırılması cəfən-
giyyatı reallaşmış olsa, bu, bütün “qırmızı 
cizgilər”in aşılması reallığını doğuracaq, 
Paşinyanın vaxtilə səsləndirdiyi “Qarabağ 
Ermənistandır və nöqtə” bəyanatından da 
ağır vəziyyət formalaşdıracaqdır. 

R.ƏVƏZ, “Xalq qəzeti”

“Bu, münaqişənin nizamlanması çərçivəsində tərəflərin yanaşmalarını 
yaxınlaşdıran tədbirlərdən biridir”. Rusiya XİN-in sözçüsü Mariya Zaxarova 
bu sözləri ölkəsinin Ermənistanla Azərbaycan arasında münasibətlərin 
normallaşdırılması üzrə xüsusi nümayəndəsi İqor Xovayevin bölgəyə 
planlaşdırılan növbəti səfəri ilə bağlı verdiyi açıqlamasında deyib. RF 
diplomatiya idarəsi rəsmisinin sülh danışıqları ilə bağlı başqa bir açıqlaması 
isə xüsusi maraq doğurub: “Kreml Vaşinqton danışıqlarında Ermənistan–
Azərbaycan sülh prosesindəki irəliləyişi alqışlayır”.

Bölgəyə sülhün  
işartıları düşür...

 İyunun 28-29-da Vaşinqtonda Ermə-
nistan və Azərbaycan XİN başçılarının 
ikitərəfli danışıqlarına Moskvanın reak-
siyasında maraq doğuran nüans odur ki, 
Rusiya diplomatiya idarəsi buna qədər 
Qərbin sülh danışıqlarında vasitəçiliyinə 
belə pozitiv mövqe nümayiş etdirməmiş-
di. Əksinə, tərəflər arasında sülhə nail 
olma missiyasında şəriklərinin bütün 
cəhdlərinin və onların əldə edəcəkləri 
nəticələrin yalnız Moskvanın siyasi iradə-
si çərçivəsində reallaşacağını birmənalı 
şəkildə açıqlamışdı.                                                                                               

Rusiya XİN-in mövqeyində danışıq-
lar prosesinə və onun müxtəlif aspektlə-
rində yumşalmanın hiss olunması Bakı 
üçün xüsusi əhəmiyyət kəsb edir. Yəni, 
bu amil sülh dialoqunda arzuedilən nəti-
cənin daha tez əldə olunacağına ümidlə-
ri artırır. Bu, həm də ona dəlalət edir ki, 
Kremlin özü də bölgədə sülhün tezliklə 
bərqərar olmasında maraqlıdır. Ən azı 
ona görə ki, Cənubi Qafqaz respublika-
ları arasında komminikasiya xətlərinin 
qarşılıqlı şəkildə işə düşməsi, xüsusilə 
Zəngəzur dəhlizinin açılması Rusiya 
üçün həm iqtisadi cəhətdən faydalıdır, 
həm də regionda maraqlarını möhkəm-
ləndirmək baxımından strateji əhəmiyyət 
kəsb edir. “Rusiya tərəfi tərəflərin yanaş-
malarının yaxınlaşdırılması üzrə səyləri-
ni bundan sonra da artıracaq. O cümlə-
dən, Ermənistanla Azərbaycan arasında 
münasibətlərin normallaşdırılması üzrə 
xüsusi nümayəndəsi İqor Xovayevin böl-
gəyə səfəri də yaxın planlarımıza daxil-
dir. Bu çərçivədə üçtərəfli görüşlər də 
mümkündür”, – deyən M.Zaxarova əsas 
vasitəçi kimi Rusiyanın regionda vəziy-
yəti normallaşdırmaq məqsədilə həm 
Ermənistan, həm də Azərbaycan tərəfi 
ilə mütəmadi əlaqə saxladığını diqqətə 

çatdırıb. Bu əlaqələrin, eyni zamanda, 
siyasi səviyyədə və sülhməramlı kon-
tingentin xətti ilə davam etdirildiyini vur-
ğulayan diplomatın sözlərinə görə, çox 
şeyin münaqişə tərəflərinin özündən, on-
ların siyasi iradəsindən və bir-birinə qarşı 
atacaqları addımlardan asılı olduğunu 
söyləyib: “Əlbəttə, biz də öz tərəfimizdən 
bütün zəruri səyləri göstərəcəyik”. 

Brüssel görüşünə hazırlıq      
Hayastan mediasının hələ də ATƏT-

in Minsk qrupunun həmsədri kimi qələmə 
verməyə çalışdığı İqor Xovayevin Cənu-
bi Qafqaza səfərinin Avropa İttifaqının 
vasitəçiliyi ilə iyulun 21-də Brüsseldə 
planlaşdırılan sülh danışıqlarının yüksək 
formatlı növbəti raundu ərəfəsində baş 
tutması faktının özü də təsadüfi sayıla 
bilməz. Xatırladaq ki, Azərbaycan Res-
publikasının Prezidenti İlham Əliyev və 
Ermənistan baş naziri Nikol Paşinyan 
arasında növbəti görüşün iyulun 21-də 
Brüsseldə keçiriləcəyi barədə məlumatı 
Avropa İttifaqı Şurasının prezidenti Şarl 
Mişel beştərəfli Kişinyov sammitindən 
sonra bildirmişdi. Mayın 14-də baş tutan 
Kişinyov görüşünə gəlincə, Şarl Mişelin 
bununla bağlı açıqlaması diqqət çəkmiş-
di: “Tərəflər Kişinyovda bundan əvvəlki 
Brüssel görüşündə müzakirə olunmuş 
sərhədlərin delimitasiyası və sülh müqa-
viləsi məsələlərinə toxunublar. Bu görüş 
iyulun 21-də Brüsseldə keçiriləcək növ-
bəti təmaslar üçün çox yaxşı hazırlıq 
oldu”. Ş.Mişelin bu açıqlaması özündə 
Vaşinqtonda ikitərəfli dialoqun uğuru-
na inam və qarşıdakı Brüssel görüşünə 
hazırlıq məqsədi daşıdığını söyləyə bilə-
rik. ABŞ-ın Virciniya ştatındakı Arlinqton 
şəhərində gerçəkləşən XİN başçılarının 
görüşü konkret nəticə ilə yekunlaşmasa 
da, Dövlət katibi Antoni Blinken danışıq-
ların son mərhələsinin həmişə çətin keç-
diyini vurğulamaqla müsbət tendensiya-

nın müşahidə olunduğunu söyləməyi də 
unutmadı. 

Minimum nəticə: Qarabağ 
hərbsizləşdirilməlidir

Cənubi Qafqazda möhkəm sülhün 
əldə olunmasına mane olan amillərdən 
biri kimi Ukraynada davam edən sava-
şı göstərmək mümkündür. Aİ-nin 21 iyul 
Brüssel Sammiti ilə bağlı yerli ekspertlə-
rin əksəriyyəti bu qənaətdədir ki, iki ölkə 
arasında sülh müqaviləsi imzalanmasa 
da, Ermənistan silahlı qüvvələrinin Qa-
rabağ iqtisadi rayonumuzdakı tör-tökün-
tüləri oradan çıxarılacaq, bununla da son 
vaxtlar “özünümüdafiədən”, “müharibə-
dən” dəm vuran separatçı rejimin “qazı” 
alınacaq. 

Brüsseldən gözləntilərin arasında 
respublikalar arasında kommunikasiya-
ların açılması yönündə prinsipial irəliləyi-
şin əldə edilməsi də var. Amma indi Bakı 
üçün ən önəmli məsələ Azərbaycanın 
suveren ərazisinin – Qarabağ iqtisadi 
rayonunun hərbsizləşdirilməsidir. Bu isə 
2020-ci il 10 noyabr tarixli Bəyanatın 
4-cü bəndində göstərilən şərtin, gec də 
olsa, yerinə yertirilməsi demək olacaq. 
Separatçı-daşnak silahlı quldurları Azər-
baycan ərazisindən təmizlənəndən son-
ra danışıqlar masasına qoyulacaq mövzu 
bölgəyə müvəqqəti yerləşdirilmiş Rusiya 
sülhməramlı hərbi kontingentinin  fəa-
liyyət müddətinin başa çatması ilə bağlı 
məsələdir. Vaşinqton dialoqu ərəfəsində 
məhz sülhməramlıların nəzarəti altın-
da olan ərazidə erməni separatçılarının 
törətdiyi silahlı təxribat bu məsələnin 
mütləq gündəmə gətirilməsini zərurətə 
çevirib. Bununla bağlı Bakı hələlik özü-
nün son sözünü deməyib. Bəli, Rusiya 
sülhməramlı kontingentinin müvəqqəti 
nəzarətində olan ərazilərdə hərbi təxri-
batlarını davam etdirən avantürist Hayas-
tan iqtidarını başasalma üsulu, deyəsən, 
“dəmir yumruq” olacaq. 

Hələlik diplomatlarımız sülh danışıq-
larını davam etdirsin, bununla paralel 
olaraq müzə ər Azərbaycan Ordusu al-
ternativ həll variantlarını nəzərdən ke-
çirsin, igid əsgərlərimiz də yağıya layiq 
olduği cavabı artıqlaması ilə versin...    

İmran BƏDİRXANLI,  
“Xalq qəzeti”

Erməni diversantlar layiq olduqları cəzanı aldılar 

Dünən Sumqayıt Ağır Cinayətlər Məhkəməsində Azərbaycan dövlət 
sərhədini pozmaqda təqsirləndirilən Ermənistan vətəndaşları olan hərbi 
qulluqçular - Ovagimyan Arutyun Yurikoviç və Kazaryan Karen Aşotoviçə hökm 
oxunub.

Məhkəmənin yekun iclasında hakim 
əhmin Hümbətovun sədrliyi ilə keçirilən 

prosesdə təqsirləndirilən şəxslərin vəkillə-
ri müdafiə çıxışları ediblər. Azərbaycanın 
dövlət sərhədini pozmaqda və ağır cinayət-
lər törətməkdə təqsirləndirilən Ermənistan 
vətəndaşı olan hərbi qulluqçular – Ovagim-
yan Arutyun Yurikoviç və Kazaryan Karen 
Aşotoviçə hökm oxunub. Sumqayıt Ağır 
Cinayətlər Məhkəməsində hakim əhmin 
Hümbətovun sədrliyi ilə hakimlər kolle-
giyası hökmü elan ediblər. Hökmə əsasən, 
Ovagimyan Arutyun Yurikoviç və Kazaryan 
Karen Aşotoviç hər biri 11 il 6 ay müddətinə 
azadlıqdan məhrum edilib.

Onu da qeyd edək ki, iki gün əvvəl keçi-
rilən məhkəmə prosesində dövlət ittihamçı-
sı – prokuror təqsirləndirilən şəxslərin 12 il 
azadlıqdan məhrumetmə cəzası ilə cəzalan-
dırılmasını istəmişdi. 

Rəsmi məlumatlara əsasən, mayın 26-da 
Azərbaycan-Ermənistan dövlət sərhədinin 
Zəngilan rayonunun Rəzdərə kəndi ərazisin-
dən keçən hissəsində Ermənistan silahlı qüv-
vələrinin təxribat-diversiya qrupu tərəfindən 
Azərbaycan Respublikasının dövlət sərhə-
dinin pozulması faktına dair Baş Prokuror-
luğun İstintaq İdarəsində aparılan cinayət 
işinin ibtidai istintaqı tamamlanaraq, iş məh-
kəməyə göndərilmişdi. İstintaqla Ermənistan 
vətəndaşları olan hərbi qulluqçular – Ova-
gimyan Arutyun Yurikoviç və Kazaryan Ka-
ren Aşotoviçin qeyriləri ilə qabaqcadan əlbir 
olan bir qrup şəxs halında cari il mayın 26-sı 

saat 19 radələrində Azərbaycanın mühafizə 
olunan dövlət sərhədini qanunsuz əldə etdik-
ləri odlu silah və döyüş sursatları ilə Dövlət 
Sərhəd Xidmətinin Zəngilan sərhəd dəstəsi-
nin xidmətdə olan hərbi qulluqçularına qarşı 
zor tətbiq etməklə qanunsuz keçdikləri sübu-
ta yetirilmişdir.  Onların qaçaqmalçılıq yolu 
ilə Zəngilan rayonunun Rəzdərə kəndinə 
keçməklə ölkəmizdə terror aktı törədəcəkləri 
ilə hədələmələri, bu məqsədlə həmin ünvan-
da yerləşən və Azərbaycanın dövlət sərhə-
dini mühafizə edən hərbi hissəsinin hərbi 
qulluqçularına silahla atəş açaraq hücum et-
mələrinə əsaslı şübhələr müəyyən edilmişdi.                                                                                                                                     
İstintaqla, həmçinin müəyyən edilib ki, or-
dumuzun hərbi qulluqçuları tərəfindən hü-
cumlarının qarşısı qətiyyətlə alınaraq qaç-
mağa çalışan erməni diversiya qrupunun 
adları qeyd olunan üzvləri saxlanılan zaman 
Ovagimyan Arutyun Yurikoviçdən cinayətin 
aləti olan 1 ədəd “Kalaşnikov” markalı AKM 
modelli odlu silah və içərisində 10 ədəd 5,45 
mm kalibrli döyüş patronları olan 1 ədəd da-
raq götürülüb.    

İş üzrə 4 nəfər azərbaycanlı – Eltun 
Sərkərli, Rza Allahverdiyev, Asif Babaşov 
və İbrahim Şıxlarov zərərçəkən kimi tanınıb.

* * *  
Erməni hərbi cinayətkarların ələ keç-

məsindən tutmuş istintaqın və məhkəmə 
prosesinin davam etdiyi qırx gün ərzində 
Ermənistanın rəsmi və qeyri-rəsmi media 
qurumları bu barədə davamlı xəbərlər yayır-

dı. Artıq cinayətləri sübuta yetirilmiş erməni 
hərbi qulluqçularının, guya, Azərbaycan Or-
dusunun diversiya qrupu tərəfindən, həm də 
Ermənistan ərazisindən oğurlandığını tirajla-
yan hayların ne s.am saytı isə məhkəməni 
“saxtakarlıqda” ittiham edib. Hakimlər kol-
legiyasının son hökmü barədə xəbəri yerli 
mediadan alıb qərəzli şəkildə, şər-böhtanla 
yayımlayan bu sayt, nədənsə, Naxçıvan 
Muxtar Respublikası Şahbuz rayonu is-
tiqamətində əlverişsiz hava şəraitində hərbi 
xidmət zamanı dumanlı havada yolu azaraq 
Ermənistan ərazisinə keçən və əsir götürülən 
əsgərlərimiz Hüseyn Əhliman oğlu Axundov 
və Aqşin Qabil oğlu Bəbirov barədə uydur-
ma ittihamlarla cinayət işinin qaldırıldığını 
unudur. Üstlərində heç bir silah və sürsatı ol-
mayan iki əsgərimizdən birinin vəhşicəsinə 
döyülməsi səhnələrini isə erməni vandalları 
“qəhrəmanlıq nümunəsi” kimi sosial şəbəkə-
də yaymışdılar. Məhz bu səbəbdən, Bey-
nəlxalq Qızıl Xaç Komitəsinin təkidlərinə 
baxmayaraq, uzun müddət günahsız əsgərlə-
rimizin ailələri ilə əlaqə saxlamalarına şərait 
yaradılmamışdı. Amma Arutyun və Karen nə 
saxlandıqları zaman, nə istintaq təcridxana-
sında, nə də məhkəmə prosesində hər hansı 
bir təzyiqə məruz qalmadıqlarını valideynlə-
ri ilə canlı bağlantılarda etiraf etdilər. Çünki 
Hayastandan fərqli olaraq, Azərbaycan hər-
bi əsirlərlə davranış qaydalarının yer aldığı 
beynəlxalq konvensiyaların şərtlərinə riayət 
edən sivil bir dövlətdir.       

İndi layiq olduqları cəzalarını həbsxana 
kameralarında çəkəcək iki erməni hərbçisi-
nin narahat valideynləri bir məsələdə rənci-
də olmaya bilərlər  burada onlarla insan kimi 
davranacaqlar...              

“Xalq qəzeti”

Ermənistan Varşavadan  
əliboş qayıtdı

İrəvanın fikrincə, bu, KTMT üzvü olmağın fəsadlarındandır 
(əvvəli 1-ci səhifədə)
Cənubi Qafqazda bu boyda vandal-

lıqları törətmiş ermənilər həmin yardımı 
hansı üzlə istəyirlər  Məgər onlar Avropa 
rəsmilərinin bu şərəfsizliyə şərik olmaya-
caqlarını bilmirlərmi  Yaxud, ərazisinin 
20 faizi otuz il məhz bu vəhşi tayfalar tərə-

findən viranəyə çevrilmiş, yüzlərlə şəhəri, 
kəndi yer üzündən silinmiş Azərbaycanın 
bərpa və yenidənqurma prosesləri üçün 
kimdənsə yardım istəmədiyi halda, bu 
boyda cinayətləri törətmiş dövlət Sülh 
Fondundan  hansı məqsədlə yardım istə-
yir  Əgər Avropa İttifaqı həmin yardımı 
ayırsaydı, Ermənistan o vəsaitdən indi 
hansı ölkənin ərazisini işğal etmək üçün 
istifadə edəcəkdi  Suallar çoxdur və hə-
min sualların hamısının cavabı Avropada 
hamıya məlumdur. “Əski qitə”də hamı 
Emmanuel Makron kimi düşünmür axı

Söhbət ondan gedir ki, Ermənistan 
parlamentinin sədri Alen Simonyan  Var-
şavada Polşa Prezidenti Anjey Duda ilə 
görüşdə bu yardımdan  imtina cavabı 
alıb. Ermənistan rəsmisi  Polşa Prezi-
dentinə bildirib ki, onun  hökuməti inkişaf 
etməkdə olan ölkələrə hərbi texnikanın 
alınmasına kömək etmək üçün yaradıl-
mış Avropa Sülh Fondundan  “texniki 

yardım” istəyib. Ancaq Avropa İttifaqı 
Ukrayna, Moldova və Gürcüstana belə 
yardım ayırsa da,  Ermənistanın yalva-
rışları rədd edilib. Maraqlıdır ki, bu im-
tinanın əsas səbəblərindən biri də  Aİ 
– Azərbaycan əməkdaşlığının mövcud 
səviyyəsidir. Daha maraqlı olan məqam-
lardan biri də odur ki, ermənilərin fikrincə, 

Avropa İttifaqının bu yardımdan imtina 
etməsinin əsas səbəb isə  məhz Ermə-
nistanın KTMT üzvü olmasıdır. Əgər elə-
dirsə, onda gedib KTMT-dən çıxsınlar. O 
dəqiqə texniki yardım “sel kimi” axacaq. 

Xatırladaq ki, Alen Simonyanın yal-
varışlarından təxminən bir həftə əvvəl 
Avropa İttifaqının xarici siyasət şöbəsinin 
rəhbəri ozep Borrell demişdi ki, Ukrayna 
müqavimət göstərməyə davam etməli, 
həmin ölkənin  ordusunun modernləş-
dirilməsini isə biz  davam etdirilməliyik. 
İnanmaq istərdik ki, ermənilər cənab Bor-
relin bu qənaətindən nəticə çıxaracaqlar. 
Amma, çətin ki, düzəlsinlər. ünki onlar 
əsrlərdən bəri miflər, uydurmalar və illü-
ziyalar əsasında yaşayırlar. 

İ. MİRZƏBƏYLİ,   
“Xalq qəzeti” 

“Sülhməramlı” maskası 
altında erməni təcavüzkarlığı

Azərbaycanın dediyini 
ermənilər özləri də təsdiqləyirlər...

Bugünlərdə erməni media vasitələrində Rusiyanın Qarabağdakı sülhməramlılar arasında 
ermənilərin mövcud olmadığı, Azərbaycanın bununla bağlı səsləndirdiyi iddiaların əsassızlığı ilə 
bağlı yalanlar səslənməkdədir. Erməni mediası beynəlxalq ictimaiyyəti cidd-cəhdlə inandırmağa 
çalışır ki, sülhməramlılar arasında bir nəfər də olsun erməni yoxdur və Azərbaycanın bu barədə 
səsləndirdiyi fikirlər onların KTMT və separatçı quruma məxsus şevronları sülhməramlıların 
şevronu ilə “səhv salmasından” qaynaqlanır. İllər uzunu dayanmadan böhtan və yalan “istehsal 
edən” Ermənistan mediası sülhməramlılar arasında ermənilərin mövcudluğu faktını gizlətməyə, 
ölkəmizi dezinformasiya yaymaqda ittiham edir. Halbuki, Qarabağdakı Rusiya sülhməramlıları 
arasında ermənilərin mövcudluğu faktı zaman-zaman ermənilərin özləri tərəfindən də etiraf 
edilib, konkret faktlarla təsdiqlənib.

“Şuşa insidenti”, yaxud de-şifrə edilən 
“sülhməramlı” erməni faktı, sülhməramlılar 
arasında ermənilərin mövcudluğunu əks et-
dirən faktlar az deyil. Bunlardan da biri 12 
dekabr 2022-ci il tarixində Şuşada baş verən 
insidentdir. Belə ki, o vaxt Ermənistanın eko-
loji terror siyasətinə qarşı öz etirazını bildirən 
Azərbaycanın vətəndaş cəmiyyəti institutları 
sülhməramlılar arasında nümayişkəranə şə-
kildə erməni dilində danışan, öz milli kimliyi-
ni gizlətməyən erməni ilə qarşılaşmış, bu fak-
tı ictimailəşdirmişdirlər. Azərbaycanın QHT 
təmsilçilərinin sərt təpgisi nəticəsində erməni 
hərbçisi gizlənməyə çalışsa da, etirazçılar 
tərəfindən ifşa edilmiş, mövcud fakt ölkə ic-
timaiyyətinin sərt tənqidinə səbəb olmuşdur. 
Etirazçılar haqlı olaraq bildirmişdilər ki, Ru-
siyada bu ölkənin vətəndaşı olan hər kəs kimi 
ermənilərin də ordu sıralarına cəlb edildiyi 
anlaşılan olsa da, onların Qarabağda xidmətə 
çağırılması yanlışdır. Çünki bu, sülhməramlı 
missiya üçün mütləq şərt olan bitərəfliyin po-
zulması deməkdir. Elə bu səbəbdən də sülh-
məramlılar arasında ermənilərin mövcudluğu 
bu gün də Azərbaycan ictimaiyyəti tərəfindən 
narahatlıqla qarşılanan məsələlərdən biridir.

Volkov aktı inkar etməmişdir
Sülhməramlılar arasında ermənilərin ol-

ması faktını təsdiqləyən digər bir amil bu ger-
çəkliyin heç vaxt Rusiya sülhməramlılarının 
komandanlığı tərəfindən  təkzib edilməmə-
sidir.  2022-ci ilin 12 dekabr insidentindən 
sonra da kontingentin o zamankı komandanı, 
general-mayor Andrey Volkov sülhməramlı-
ların sırasında ermənilərin varlığı haqqında 
sadəcə susmuş, bu faktın mövcudluğunu in-
kar etməmişdir. Rusiya sülhməramlılarının 
komandanlığının sərgilədiyi səssizlik də sü-

but edir ki, Azərbaycanın iddiaları tamamilə 
əsaslıdır və təkzibedilməz faktlara söykənir.          

Onu da deyək ki, 12 dekabr Şuşa insiden-
tində azərbaycanlı ekofəallar sülhməramlılar 
arasıda bir deyil, 3 erməni aşkarlamışdı ki, 
bu da sözügedən faktın ciddiliyindən xəbər 
verir. 

Ermənilər Qarabağda  
xidmətdən kənarlaşdırılmalıdır, 

yoxsa... 
Qarabağda xidmət edən sülhməramlıla-

rın arasında ermənilərin mövcudluğu, dünən-
ki kimi, bu gün də narahatverici fakt olaraq 
qalmaqdadır. Əslində, hazırda Azərbaycan-
la Ermənistan arasındakı münasibətlərdəki 
mövcud gərginlik, ölkəmizə qarşı mina ter-
rorunun, müxtəlif diversiya aktlarının davam 
etməsi erməni hərbçilərinin sülhməramlı 
missiyadan uzaqlaşdırılmasını zəruri edir. 
Erməni xislətinin təxribata son dərəcə meyil-
li olduğu, istənilən an istənilən avantüraya əl 
ata biləcəyi şübhəsizdir. Bu təxribatın sülh- 
məramlı şevronu daşıyan hər hansı erməni 
tərəfindən həyata keçirilməsi, bütövlükdə, 
bütün sülhməramlıları Azərbaycan ictima-
iyyətinin hədəfinə çevirə bilər ki, bu da çox 
böyük gərginliyin yaranması deməkdir. Odur 
ki, Rusiyanın Müdafiə Nazirliyi, eləcə də 
Qarabağdakı kontingentin komandanlığı 
sülhməramlılar arasındakı erməniləri dər-
hal bu missiyadan kənarlaşdırmalıdır. Bu, 
təxribat ehtimalını önəmli dərəcədə ortadan 
qaldırmaqla yanaşı, sülhmərmalılara, onların 
tərəfsizliyinə olan inamı da artıra bilər. Bu, 
missiyanın davamlılığı, etibarlılığı və uğuru 
baxımından da mühüm amildir.

Seymur ƏLİYEV

Kremlin mövqeyində 
yumşalma varsa...
Rusiyanın Ermənistanla Azərbaycan 

arasında münasibətlərin 
normallaşdırılması üzrə xüsusi 

nümayəndəsinin regiona gözlənilən 
səfəri sülh dialoqunun Brüssel 
raundu ərəfəsinə təsadüf edir



Albaniya Azərbaycandan  
Avropaya enerji körpüsüdür

(əvvəli 1-ci səhifədə)
Prezident İlham Əliyev çıxışlarının 

birində bu barədə  deyib: “Azərbaycan 
və Albaniya TAP layihəsinin üzvləridir 
və Cənub Qaz Dəhlizinin icrasında bi-
zim ölkələrimiz çox önəmli rol oynayıb-
lar. Azərbaycanın və Avropa İttifaqının 
sədrliyi ilə indiyədək keçirilmiş Cənub 
Qaz Dəhlizi Məşvərət Şurasının bir 
çox toplantılarında Albaniya nümayən-
dələri həmişə çox fəal iştirak etmişlər. 
Bu gün Azərbaycan qazı Avropanın 
enerji təhlükəsizliyinə də öz töhfəsini 
verir. tən ilin iyul ayında Azərbaycan-
la Avropa Komissiyası arasında enerji 
sahəsində strateji əməkdaşlıq üzrə 
Anlaşma Memorandumu imzalanmış-
dır. Həmin Memorandum əsasında biz 
2027-ci ilə qədər Avropaya gedən qaz 
təchizatını iki dəfə artırmaq fikrindəyik. 
Təbii ki, o qaz Albaniya ərazisindən 
keçəcək, beləliklə, Avropanın enerji 
təhlükəsizliyinə əlavə dəstək və töhfə 
veriləcəkdir”.

Dövlətimizin başçısı, həmçinin 
Azərbaycanın zəngin qaz ehtiyatlarına 
malik olduğunu, hazırda həm TAP, həm 
də TANAP qaz kəmərlərinin iki dəfə 
genişləndirilməsinin prioritet məqsəd 
olduğunu bildirib. 

Azərbaycan artıq bir ildən artıq 
müddətdir ki, Avropaya təbii qazın ix-
racatçısına çevrilib və Albaniya  hər 
zaman bu təşəbbüsü dəstəkləyib. Eyni 
zamanda, Albaniyanın yüksək səviyyə-
li nümayəndə qrupu Cənub Qaz Dəh-
lizi Məşvərət Şurasının iclaslarında 
daim iştirak edib və həmin layihənin 
icrasına böyük töhfə verib.  

Xatırladaq ki, dörd seqmentdən – 
“Şahdəniz  Mərhələ- ”, Cənubi Qafqaz 
Boru Kəməri, TANAP və TAP qaz boru 
kəmərlərindən ibarət olan CQD layihəsi 

çərçivəsində 2018-ci ilin mayında Sən-
gəçal terminalında adıçəkilən dəhlizin 
rəsmi açılışı olub. Həmin ilin iyununda 
isə TANAP qaz boru kəməri istifadəyə 
verilib, daha sonra isə TANAP Avropa 
sərhədinə çatdırılıb. Beynəlxalq maliy-
yə qurumlarının, ABŞ, Böyük Britaniya 
və Avropa İttifaqının dəstək verdiyi bu 
layihənin sonuncu seqmenti olan TAP-
ın inşası isə uğurla davam edib.

Yeddi ölkənin – Azərbaycan, Gür-
cüstan, Türkiyə, Albaniya, Yunanıstan, 
Bolqarıstan və İtaliyanın iştirak etdiyi, 
uzunluğu 3500 kilometr, ümumi dəyə-
ri isə təxminən 40 milyard dollar olan 
CQD layihəsi bu gün Avropanın enerji 
təhlükəsizliyində strateji amildir.

TAP Albaniya ilə Azərbaycanı bir-
ləşdirən yeganə layihə deyil. lkəmizin 
şirkətləri tərəfindən indiyədək Alba-
niyada enerji, infrastruktur və turizm 
sahələrinə sərmayə qoyulub. Bu da iq-
tisadi əlaqələrin genişləndirilməsi üçün 
böyük potensialın olmasından xəbər 
verir.

İkitərəfli əlaqələrin inkişafında 
enerji sahəsində əməkdaşlıq əsas is-
tiqamətlərdən biridir. Bundan başqa 
sərmayə qoyuluşu, ticarət, nəqliyyat 
sahələrində də əməkdaşlıq üçün geniş 
imkan mövcuddur. 

İlkin araşdırmalara görə, Albaniya-
nın təbii qaza olan tələbatı 1,2 milyard 
kubmetrə bərabər olacaq. Təbii ki, bu 
tələbatın böyük hissəsinin bu ölkədən 
tranzitlə keçən Azərbaycan qazı hesa-
bına təmin ediləcəyi ehtimalı daha yük-
səkdir. Bu isə istər-istəməz iki ölkə ara-
sında ticarət dövriyyəsinin on dəfələrlə 
yüksəlməsinə səbəb olacaq. Həmçinin 
SOCAR da Albaniyada qazpaylayıcı 
şəbəkənin yaradılmasına öz töhfəsini 
verə bilər.

Azərbaycan–Albaniya iqtisadi 
əməkdaşlığından bəhs edərkən, ilk 

növbədə, bu gün hər iki dövlət arasın-
da münasibətlərdə mühüm rol oynayan 
bu ölkənin qaz təminatı ilə bağlı vəziy-
yətə toxunmaq istərdik. Əvvəlcə onu 
deyim ki, respublikamızın qaz ehtiyat-
ları 2,6 trilyon kubmetrə bərabərdir və 
dövlətimiz bu sahədə də son illər ərzin-
də etibarlı təchizatçı kimi tanınır. Təbii 
qaza olan ehtiyaclar nəzərə alınaraq 
hazırda Cənub Qaz Dəhlizinin tərkib 
hissəsi olan TANAP-ın ötürmə qabi-
liyyətinin 32 milyard kubmetrə, TAP-
ın ötürmə qabiliyyətini isə 20 milyard 
kubmetrə çatdırılması nəzərdə tutulur. 
Bütövlükdə Cənub Qaz Dəhlizinin ötür-
mə qabiliyyəti 31,5 milyard kubmetrə 
qədər yüksələcək. tən il ölkəmiz 43,9 
milyard kubmetr “mavi yanacaq” ha-
sil edib ki, bunun 19 milyard kubmet-
ri ixrac olunub. Təbii qazın təxminən 
8,5 milyard kubmetri Avropaya, digər 
qismi isə Türkiyə və Gürcüstana nəql 
edilib. Avropa təbii idxal marşrutlarını 
şaxələndirmək üçün daha çox ölkədən 
qaz almaqda maraqlıdır.

Son illər ölkəmiz Türkiyə, Gürcüs-
tan, Yunanıstan, Albaniya və İtaliyanın 
qaz təchizatında önəmli rol oynayır. 
Artıq Bolqarıstan da onların sırasına 
daxil oldu. Bolqarıstan Prezidenti Ru-
men Radev mətbuata bəyanatında 
açıqladı ki, Rumıniya, Macarıstan və 
Slovakiya əlavə qaz həcmini almaq və 
nəql etmək istəyindədir. Bu onu göstə-
rir ki, Mərkəzi, Qərbi və Cənubi Avropa 
ölkələri üzləşdikləri enerji böhranından 
xilas yolunu Azərbaycanla əməkdaş-
lıqda görürlər.

Yunanıstan-Bolqarıstan Qaz İnter-
konnektorunun ümumi uzunluğu 182 
kilometrdir, Bolqarıstanın və Yunanıs-
tanın qaz nəqli şəbəkələrini birləşdirir. 
Boru xəttinin illik ötürmə gücü 3 milyard 
kubmetr təşkil edəcək. Perspektivdə 
bu göstərici ildə 5 milyard kubmetrədək 
artırıla bilər. Beləliklə, Azərbaycan təbii 
qazı Bolqarıstanın tələbatının 25-30 fa-
izini ödəyəcək. Cənub Qaz Dəhlizinin, 
onun yeni qolu olan GB-nin ərsəyə 
gəlməsi, Azərbaycan qazının ən çox 
ehtiyac olan vaxtda Avropaya təda-
rükünün mümkün olması ölkələrimiz 
arasında yüksək səviyyəli əməkdaş-
lığın, həmrəyliyin, qarşılıqlı etimad və 
dəstəyin nəticəsidir. Bununla yanaşı, 
GB vasitəsilə Cənub-Şərqi və Mərkəzi 
Avropa ölkələri Xəzər regionundan al-
ternativ tədarüklərə və mayeləşdirilmiş 
təbii qaz idxal etmək imkanına malik 
olacaq.

Vaqif BAYRAMOV,  
“Xalq qəzeti”

Azərbaycanda müxtəlif təyinat-
lı nəqliyyat vasitələrinin sayı gün-
dən-günə artır. Dövlət Statistika 
Komitəsinin məlumatına əsasən, 
hazırda ölkədə 1,4 milyondan çox 
minik avtomobili mövcuddur. Bu-
nun da 1,3 milyondan çoxu şəxsi 
minik avtomobillərinin payına dü-
şür. Avtomobillərin sayının çoxal-
ması isə müəyyən problemlərin 
yaranmasına səbəb olur. 

Bu sahədə ən ciddi problem avto-
mobillərin duracaqlarda saxlanması ilə 
bağlıdır. Elə paytaxtda, eləcə də digər 
iri şəhərlərdə günün müxtəlif saatlarında 
yaranan tıxacların da əsas səbəbi məhz 
avtomobillərin saxlanma yerlərinin  ki-
fayət qədər olmaması, bəzi sürücülərin 
isə parklama qaydalarına düzgün riayət 
etməməsi ilə bağlıdır. Ərazidə avtomobil-
lərin  saxlanması üçün yerlərin olmaması 
ucbatından sürücü maşınını qanunsuz 
olaraq haradasa qoymaq məcburiyyə-
tində  qalır. Bu isə inzibati xəta olmaqla 
yanaşı, həm də tıxacların yaranmasına 
rəvac verir. 

Eyni zamanda, ölkəmizdə bu sahə 
uzun illər nəzarətsiz qaldığından bəzi 
mərkəzi küçə və prospektlərdə ayrı-ayrı 
şəxslərin qazanc mənbəyi kimi yaratdıq-
ları qeyri-qanuni parklanma yerləri də 
tıxacların yaranmasına və vətəndaşların 
haqlı narazılığına səbəb olur. Ən əsası 
isə  bu sahədə vahid ödəniş sisteminin 
olmaması və yığılan vəsaitlərin büdcə-
dən yayınması kimi problemlər mövcud-
dur.  

 Yaxın vaxtlarda isə Azərbaycanda 
avtomobillərin parklanmasına görə ma-
liyyə dövriyyəsinin şə aflaşdırılması, 
rəqəmsallaşmanın və istifadə rahatlığı-
nın təmin edilməsi məqsədilə ödənişlərin 
yalnız nağdsız qaydada həyata keçiril-
məsi nəzərdə tutulur. Bu barədə Rəqəm-
sal İnkişaf və Nəqliyyat Nazirliyi yanında 
Azərbaycan Yerüstü Nəqliyyat Agentli-
yindən (AYNA) bildirilib. Məlumata görə, 
bunun üçün xüsusi mobil tətbiq də isti-
fadəyə veriləcək. İlkin mərhələdə müva-
fiq əməkdaşlar və könüllülər sürücülərə 
yeni sistemdən istifadə qaydalarını izah 
edəcəklər. Parklanmadan gələn gəlirlər 
sistemin saxlanılmasına, həmçinin dövlət 
tərəfindən nəqliyyat infrastrukturunun in-
kişafına yönəldiləcək.

Yeri gəlmişkən, iyunun 25-də Na-

zirlər Kabineti “Nəqliyyat vasitələrinin 
parklanmasına görə ödənişin məbləği”ni 
təsdiq edib. Qərara əsasən, “İçərişəhər” 
Dövlət Tarix-Memarlıq və “Qala” Dövlət 
Tarix-Etnoqrafiya qoruqlarının ərazisi is-
tisna olmaqla, Bakı şəhərinin mərkəzin-
də parklanmanın 1 saatı 1 manat, digər 
zonalarda müvafiq olaraq 1 saatı 70, 40 
və 30 qəpik məbləğində müəyyən edilib. 

Gəncə və Sumqayıt şəhərlərinin mərkəzi 
hissələrində parklanmanın 1 saatı üçün 
40 qəpik, digər ərazilər üçün isə 20 qəpik 
ödəniş edilməsi nəzərdə tutulub.

Yeni qərara görə, ödənişli parklan-
ma yerlərində nəqliyyat vasitələrinin 15 
dəqiqəyədək parklanması üçün ödə-
niş tələb olunmur. Nəqliyyat vasitəsi 15 
dəqiqədən artıq parklandıqda ödəniş tam 
məbləğdə hesablanır. Nəqliyyat vasitələ-
rinin parklanması üçün saat 22:00-dan 
saat 07:00-dək, eləcə də həftənin bazar 
günləri ödəniş tələb olunmayacaq. “Fərdi 
parklanma talonlarının forması, habelə 
onların verilməsi Qaydası”na uyğun ola-
raq fərdi parklanma talonu verilmiş şəxs-
lər nəqliyyat vasitələrini yalnız talonda 
göstərilən parklanma ərazisində müəy-
yən olunmuş yerlərdə ödənişsiz əsaslar-
la saxlayacaqlar.

Mirbağır YAQUBZADƏ,  
“Xalq qəzeti”

Avtomobillərin duracaq 
haqqı kartla ödəniləcək

Ərşad ÜSEYNOV,  
nəqliyyat üzrə ekspert

İndiyə qədər Bakı, Gəncə, Sumqa-
yıt və digər şəhərlərdə faktiki olaraq 
duracaqlar  mövcud idi. Sadəcə, həmin 
yerlərdən yığılan vəsaitlərin aqibəti mə-
lum deyildi. Cəmiyyətdə avtomobillərin 
parklanmasından yığılan vəsaitlərin 
kimlər tərəfindən idarə olunması, hara 
getməsi ilə bağlı suallar var idi. ünki 
həmin ödənişlər Nazirlər Kabineti tərə-
findən müəyyən edilməmişdi.

Nəhayət, Nazirlər Kabineti həmin 
suallara cavab olaraq belə bir qərar 
qəbul etdi. Hökumətin yeni qərarı ilə 
Bakı, Sumqayıt və Gəncədə zonala-
ra uyğun parklanmaya görə ödəniş-
lər müəyyən olundu. Həmin ödəniş 
haqlarının faktiki olaraq avqust ayının 
1-dən başlayaraq tətbiq ediləcəyi göz-
lənilir.

Hesab edirəm ki, avtomobillərin 
parklanmasını və buna görə vəsaitlə-
rin yığılmasını həm beynəlxalq təcrü-
bə, həm də hazırda dövriyyədə olan 
ödəniş sistemləri nəzərə alınmaqla 
sivil qaydada təşkil etmək lazımdır. 
Burada əsas prinsiplər ondan ibarət 
olmalıdır ki, şə aflıq təmin edilsin, 
ödənişlər ayrı-ayrı şəxslərin cibinə 
deyil, dövlət büdcəsinə və yaxud da  

büd cəyə bağlı olan digər hesablara 
getsin. Eyni zamanda, insanlardan 
əlavə nəsə tələb olunmasın, müxtəlif 
xoşagəlməz, neqativ hallar baş ver-
məsin.

 Bunun üçün də müasir ödəniş va-
sitələrindən, ödəniş sistemlərindən is-
tifadə daha düzgün olar. Onlardan da 
ən yaxşısı nağdsız ödəniş sistemidir. 
Burada əsas üstünlük ondan ibarətdir 
ki, parklanma haqları nağdsız qayda-
da ödəniləcək. Kimlərinsə əlavə pul al-
ması və yaxud onu müəyyən olunmuş 
hesablara köçürməməsi kimi hallar 
olmayacaq. Üstəlik, park nəzarətçilə-
rinin pul məsələlərində iştirakı sıfıra 
bərabər olacaq. ünki onlar pulların 
qəbulu və mədaxil proseslərində işti-
rak etməyəcəklər. Park nəzarətçiləri 
yalnız avtomobil sahiblərinə ödəniş 
alətlərindən, ödəniş vasitələrindən 
istifadə ilə bağlı müəyyən məsləhət 
verə, onlara yardım edə biləcəklər. 

“Şəfəq” Cəbrayıla şəfəq saçacaq
BP-nin günəş elektrik stansiyası layihəsi
BP şirkətinin Cəbrayılda “Şəfəq” günəş enerjisi layihəsi üzrə danışıqları 

artıq yekunlaşmaq üzrədir. Bu barədə BP-nin Yaxın Şərq və Xəzər Regionunda 
Kommunikasiyalar və Xarici Əlaqələr üzrə vitse-prezidenti Bəxtiyar Aslanbəyli 
deyib. Onun sözlərinə görə, hazırlıq prosesləri artıq başa çatmaq üzrədir. Yaxın 
vaxtlarda texniki və kommersiya işləri başa çatdıqdan sonra bu layihə ilə bağlı 
yekun investisiya qərarının açıqlanacağı gözlənilir. 

B. Aslanbəyli, həmçinin bildirib 
ki, BP neft-qaz layihələri ilə yanaşı, 
bərpaolunan enerji sahəsindəki stra-
tegiyasına da ciddi dəyişikliklər edir: 
“Yeni strategiya neft-qaz resursları ilə 
bərpaolunan enerji resursları arasında 
seçim etmək deyil, hər iki istiqamətdə 
fəaliyyəti davam etdirməkdən ibarət-
dir. Bu istiqamətdə işlər paralel apa-
rılır”.

Xatırladaq ki, 2022-ci ilin iyun 
ayında Azərbaycan Respublikasının 
Energetika Nazirliyi və BP tərəfindən 
Zəngilan-Cəbrayıl zonasında 240 MVt 
gücündə günəş elektrik stansiyasının 
tikintisi layihəsinin qiymətləndirilməsi 
və həyata keçirilməsi fəaliyyəti üzrə 
əməkdaşlığa dair İcra Müqaviləsi 
imzalanıb. Bu sənəd işğaldan azad 

olunan ərazilərdə “yaşıl enerji” zona-
sının yaradılması, Azərbaycanın bər-
paolunan enerji sektorunun inkişafı ilə 
bağlı strateji qərarı və 2030-cu ilədək 
karbon qazı emissiyalarını 35 faizə-
dək azaltmaq öhdəliyinin, BP-nin isə 
2050-ci ilədək “xalis sıfır emissiya”lı 
şirkətə çevrilmək strategiyasının icrası 
çərçivəsində həyata vəsiqə alıb. 

Dövlət Neft Fondunun vəsaitləri  
49 milyard dollara yüksəlib

Dövlət Neft Fondunun ötən ilin əvvəlinə 45,03 milyard dollara bərabər olan 
vəsaitləri 2022-ci ilin sonunda artaraq 49,03 milyard dollara yüksəlib.

Bu barədə Azərbaycan Respub-
likası Dövlət Neft Fondun 2022-ci il 
üzrə maliyyə (audit) hesabatında bil-

dirilib. Qeyd edilib ki, ümumi portfelin 
62,1 faiz və ya 30,4 milyard dollar his-
səsi borc öhdəlikləri və pul bazarları 
alətlərinə, 19,6 faiz və ya 9,6 milyard 
dollar hissəsi isə səhmlərə investisiya 
olunub. Portfelin 6,2 faiz və ya 3,1 mil-
yard dollar hissəsini daşınmaz əmlak, 
qalan 12,1 faiz və ya 5,9 milyard dollar 
hissəsini isə qızıl investisiyaları təşkil 
edib.

Xatırladaq ki, ötən ilin sonuna 
Dövlət Neft Fondunun investisiyaları 
66 ölkəni əhatə edib.

Pirallahıda da dərman istehsal ediləcək
İqtisadi Zonaların İnkişafı Agentliyinin məlumatına görə, Pirallahı Sənaye 

Parkında yeni rezident–“Supreme Pharmatech Azerbaijan” MMC qeydiyyata alınıb.

Tailand–Azərbaycan birgə şirkəti 
olan “Supreme Pharmatech Azerbai-
jan” MMC tərəfindən sənaye parkının 
2,5 hektar ərazisində bioloji aktiv qida 
əlavələrinin və dərman vasitələrinin 
istehsalını həyata keçirəcək müəssisə 
inşa ediləcək. 

İnvestisiya həcmi 8,3 milyon ma-
nat təşkil edən müəssisədə 56 nəfə-
rin daimi işlə təmin edilməsi nəzərdə 
tutulur. Müəssisədə istehsal olunan 
məhsulların daxili bazara satılması ilə 
yanaşı, “Made n Azerbaijan” brendi 
altında ixracı da planlaşdırılır.

Qeyd edək ki, bununla da Pirallahı 
Sənaye Parkının rezidentlərinin sayı 
6-ya çatıb.

“Xalq qəzeti”

Elməddin MURADLI,  
nəqliyyat üzrə ekspert

 Hökumətin yeni qərarı Bakı şəhə-
rini tam əhatə etsə də, heç də bütün 
küçə və prospektlərdə ödənişli da-
yanacaqlar olmayacaq. ünki Bakı 
şəhərində parklanma qadağan edilmiş 
xeyli küçə və prospekt var. Qiymətlərə 
gəlincə isə, deyərdim ki, münasibdir. 
Nəzərə alaq ki, yol kənarında avtomo-
bil parklayan şəxslər, əsasən, qısa za-
man üçün dayanırlar. Bundan əlavə, 
şəhərin mərkəzi hissəsinə kimsə av-
tomobillə gəlirsə, o adam da, təbii ki, 
1-2 manatından keçəcəyini gözə al-
malıdır. Əslində bu qərarın bir hədəfi 
də şəhərin mərkəzində şəxsi avtomo-
billərin sıxlığını azaltmaqdır.

Yaşayış yeri üzrə sakinlərin avto-
mobillərinin parklanması nəzərə alın-
sa da, bu qərarın işləyənlərə necə 
şamil ediləcəyi sual yaradır. Ona görə 
də, biz bununla bağlı təklif vermişik ki, 
onlara da güzəştlər tətbiq edilməlidir. 
Məsələn, ərazidə yaşayan avtomo-
bil sahibi nəzarətçi quruma müvafiq 
sənəd təqdim edəcəyi təqdirdə, da-
yanacaqdan pulsuz istifadə edə bilər. 

İşləyənlər üçün də müəyyən güzəşt-
lər olmalıdır. ünki mərkəzi zonada 
işləyən vətəndaş gündə 8 manat da-
yanacaq haqqı ödəsə, bu, ayda mi-
nimum 160 manat edir. Bu da kifayət 
qədər böyük xərcdir. 

Ona görə də yeraltı avtomobil da-
yanacaqlarında yaxın ərazidə işləyən 
avtomobil sahibləri üçün də müəyyən 
güzəşt nəzərdə tutulub. Yəni hər gün 
işə gələn vətəndaş gündə 8 manat 
dayanacaq haqqı ödəmək məcburiy-
yətində qalmır. Amma küçə parklan-
masında problem yaranır. Ərazidə 
işləyən insanlar var ki, bu məsələlər 
nəzərə alınmalıdır. Əks halda, bu ni-
zamlama narazılıq yarada bilər. Yeri 
gəlmişkən, işləyən şəxsləri ictimai 
nəqliyyata cəlb etməzdən öncə ictimai 
nəqliyyatda sıxlığa çarə tapılmalıdır. 

Ekspert rəyləri

Qana bulaşmış əllərinizlə  
saf suyumuzu çirkləndirməyin!

Azərbaycanın qeyri-hökumət təşkilatları  
Ermənistan baş nazirinə açıq məktub göndəriblər

Cənubi Qafqaz regionunda dağıdıcı rol oynayan, Azərbaycan torpaqlarını 
təxminən 30 il ərzində işğal altında saxlayan Ermənistan bu müddətdə 
ərazilərimizdə, sözün əsl mənasında, ağır cinayətlər törədib. Bu cinayətlərə 
mülki infrastrukturun məqsədyönlü şəkildə kütləvi miqyasda dağıdılması 
(urbisid), mədəni irsin dağıdılması, saxtalaşdırılması və talan edilməsi 
(kultursid), ətraf mühitə və bio müxtəlifliyə zərər vurulması (ekosid), mülki 
əhalimizə, girov və ya əsir götürülmüş vətəndaşlarımıza münasibətdə 
törədilən əməllər... daxildir. Rəsmi İrəvan postmüharibə dövründə oxşar 
hərəkətləri başqa formada davam etdirir. Necə deyərlər, forma dəyişsə də, 
məzmun dəyişməyib.

Ermənistanın törətdiyi ekosid cinayət-
ləri Qoşulmama Hərəkatının Əlaqələn-
dirmə Bürosunun “Qoşulmama Hərəkatı: 
meydana çıxan çağırışlarla mübarizədə 
birgə və qətiyyətli” mövzusunda iyulun 
5-6-da Bakıda keçirilən nazirlər görüşün-
də toxunulan məsələlərdən biri oldu. Gö-
rüşdə çıxış edən Azərbaycan Prezidenti, 
Qoşulmama Hərəkatının sədri İlham Əli-
yev bildirdi ki, işğal dövründə altmış min 
hektar meşəlik məhv edilib, kəsilib və da-
şınıb, torpaqlarımız və çaylarımız çirklən-
dirilib və zəhərləndirilib. Dövlət başçımız 
qeyd etdi ki, Ermənistan indi isə Azər-
baycanın Naxçıvan Muxtar Respublikası 
ilə sərhədində transsərhəd ekoloji fəlakət 
törətməkdə davam edir: “Bununla Ermə-
nistan 1991-ci il Transsərhəd kontekstdə 
Ətraf Mühitə Təsirin Qiymətləndirilməsi 
Konvensiyasından (Espoo Konvensiyası) 
irəli gələn öhdəliklərini pozmuş olur. Bu 
konvensiyada ölkələrin mənfi transsər-
həd təsirlərdən qaçmaq üçün bir-biri ilə 
məsləhətləşmələr aparmasının vacibliyi 
açıq şəkildə qeyd edilir”.

Bəli, Ermənistan nəinki Azərbayca-
nın Naxçıvanla sərhədində transsərhəd 
ekoloji fəlakət törədir, həm də, bütövlük-
də, onun dağ-mədən sənayesi Cənubi 
Qafqaz regionunda ekoloji sabitliyi ciddi 
şəkildə pozur. Məhz bu səbəbdən Azər-
baycanda fəaliyyət göstərən vətəndaş 
cəmiyyəti təşkilatları baş nazir Nikol Pa-
şinyana açıq məktub ünvanlayıblar. Mək-
tubda baş nazirdən beynəlxalq standart 
və prinsipləri nəzərə alaraq Ermənistanın 
bütün dağ-mədən sənayesi obyektlərinin 
qapılarını ekologiya və səhiyyə sahəsin-
də ixtisaslaşmış ekspertləri, Azərbayca-
nın bu sahədə ixtisaslaşmış vətəndaş 
cəmiyyətləri təşkilatları üçün açmaq, ye-
rində müəssisələrə baxış keçirilməsinə, 
qiymətləndirmə və monitorinq aparılma-
sına, müvafiq nümunələr götürülməsinə, 
ölçmə işləri edilməsinə tam şərait yarat-
ması tələb edilib.

“Həmçinin tövsiyə edirik ki, güvən, ink-
lüzivlik və ortaq məsuliyyəti gücləndirmək 
istiqamətində dialoq və məsləhətləşmələr 
üçün əlverişli müvafiq platformalar yara-
dasınız. Mədən sənayesində şə aflıq və 
hesabatlılığı təmin edərək, zəruri islahat-
lar həyata keçirib və hasilat sənayesi ilə 
bağlı vaxtında, etibarlı və hərtərəfli məlu-
matların açıqlanmasını təmin etmək üçün 
siyasi iradə və liderlik nümayiş etdirəsi-
niz”, – deyə məktubda vurğulanıb.

Vətəndaş cəmiyyəti təşkilatları Ermə-
nistan hökumətini məsuliyyətli idarəet-

məyə, regionda, planetə təhlükə yaradan 
dağ-mədən sənayesindəki işləri dərhal 
dayandırmağa, region əhalisi üçün da-
vamlı inkişafı, sağlam gələcəyi təmin 
edən qərarlar qəbul etməyə çağırıblar.

Məktuba imza atanlardan biri – “Su-
dan İstifadə Sahəsində Mütəxəssislər” 
İctimai Birliyinin sədr müavini Amin Məm-
mədov “Xalq qəzeti”nə açıqlamasında 
bildirib ki, Azərbaycanın vətəndaş cəmiy-
yəti mənsubları ötən ilin dekabr ayından 
Ermənistanın ekosid cinayətləri əleyhinə 
fəaliyyətlərini gücləndiriblər. Onun sözlə-
rinə görə, 2022-ci dekabrından 2023-cü 
ilin aprelin 28-dək Laçın–Xankəndi yo-
lunda etiraz aksiyası keçiriblər: “Bunun 
ardınca iyunun əvvəlində Ermənistanın 
iqtisadiyyat nazirliyi bizim tarixi torpağı-
mız olan Arazdəyəndə (haylar Yerasx ad-
landırır-S.H.) böyük metallurgiya zavodu 
inşa etdirmək istəyirlər. Bunu da onlar 
beynəlxalq konvensiya üzrə öhdəliklərini 
pozmaqla həyata keçirirlər. 1991-ci ildə 
Transsərhəd kontekstdə Ətraf Mühitə 
Təsirin Qiymətləndirilməsi Konvensiyası 
(Espoo Konvensiyası) qəbul edilib. Onlar 
bu konvensiyaya uyğun olaraq, müəs-
sisənin tikilməsi zamanı məsələni müt-
ləq Azərbaycanla da razılaşdırmalı idilər. 
Ancaq, təəssüf ki, bunu etməyiblər. Həm 
buna etiraz olaraq, həm də ümumiyyətlə, 
Ermənistanın dağ-mədən sənayesində 
aparılan işlərin ətraf mühitə regional və 
qlobal təsirlərinin yol açdığı ciddi ekoloji 
böhranla bağlı dərin narahatlığımızı ifadə 
edən açıq məktubu Nikol Paşinyana ün-
vanladıq.

Məktubda Ermənistan rəhbərliyini re-
gionda ekosistemi ciddi şəkildə korlayan 
11 müəssisənin fəaliyyətini dərhal da-
yandırmağa çağırdıq. Bunlar Qacaran-
dakı mis-molibden kombinatı, Qafandakı 
dağ-mədən kombinatı, Əkərək (Aqarak) 
mis-molibden kombinatı, Azərbaycanla 
sərhəddə yerləşən Zod yatağı, Göyçə 
mahalındakı Daşdəm (Daşdam) qızıl 
mədəni, Lori vilayətindəki Axtala mədə-
ni, Qafan manqan zavodu, Ellərdə (Ko-
tayk) mis, sink və qurğuşun istehsal edən 
metallurgiya zavodu, Göyçə misəritmə 
zavodu, Amuldağ (Amulsar) qızıl yatağı 
və Arazdəyəndə ekoloji normaların tələb-
lərinə zidd inşa olunan yeni metallurgiya 
zavodunun tikintisidir. Bu zavodların bir 
çoxu müxtəlif Qərb dövlətlərinin investisi-
yası ilə inşa olunub. Məktubda bu zavod-
ların Cənubi Qafqaz regionunun ətraf mü-
hitinə necə mənfi təsir göstərdiyi ilə bağlı 
faktları qeyd etmişik. Eyni zamanda, bu 

müəssisələrin fəaliyyətinin monitorinqinə 
azərbaycanlı ekspertlərin də cəlb edil-
məsini, yaxud başqa ölkələrdən bitərəf 
qurumların mütəxəssislərinin orada moni-
torinq keçirməsinə razılıq verməsini tələb 
etmişik. Ümid edirik ki, tələbimiz nəzər-
dən keçiriləcək və bununla bağlı mövqe 
bildiriləcək”.

Amin Məmmədov qeyd edib ki, onlar 
hələlik N.Paşinyana açıq məktub ünvan-
layıblar. Əgər müvafiq tədbir görülməsə, 
Ermənistanın öhdəliklərini yerinə yetir-
mədiyi konvensiyaların katibliklərinə də 
müraciət edəcəklər: “Bizə dəstək olma-
ları üçün digər ölkələrin qeyri-hökumət 
təşkilatlarının diqqətini bu məsələyə cəlb 
etməyi planlaşdırırıq”.

***
Açıq məktubun müəlliflərindən olan 

“Sağlamlığa Xidmət” İctimai Birliyinin 
icraçı direktoru Pərvanə Vəliyeva qəze-
timizə açıqlamasında bildirib ki, burada 
məqsəd Ermənistanda dağ-mədən səna-
yesində aparılan işlərdə ətraf mühitə ciddi 
ziyan vurulması hallarına diqqəti yönəlt-
məkdir. Bu ölkədə aparılan dağ-mədən 
sənayesi işləri heç bir hesabatlılığa malik 
deyil və şə aflıq gözlənilmir: “Qeyri-şə af 
şəkildə işlər aparılır və eyni zamanda, 
ekologiya ilə bağlı bütün beynəlxalq nor-
ma və standartlar pozulur. Bu da Cənubi 
Qafqaz bölgəsi əhalisinin hüquqlarının 
pozulması deməkdir. Dağ-mədən səna-
yesi işləri həm Cənubi Qafqaz dağlarına 
təsir göstərir, aşınmaya səbəb olur, həm 
də buradan keçən çayları çirkləndirir. 
Belə ki, dağ-mədən sənayesində işlər 
nəticəsində kombinatlardan atılan ağır 
metal tullantılar çayları zəhərləyir. Bunlar 
transsərhəd kontekstə malik çaylardır. 
Eyni zamanda, Ermənistanın dağ-mə-
dən sənayesi Xəzər dənizi hövzəsi üçün 
də ciddi təhlükə törədir. Naxçıvan Muxtar 
Respublikası ərazisindən axan Arpaçay, 
eləcə də Bazarçay Araz çayına və oradan 
da Xəzər dənizinə tökülür. Beləliklə, bu, 
təkcə Azərbaycanın deyil, həm də İranın, 
eləcə də digər Xəzəryanı ölkələrin eko-
logiyasına ciddi ziyan vurur”.

Pərvanə Vəliyeva qeyd edib ki, sa-
dalanan faktlar hələ törədilmiş ekoloji 
fəlakətlərin görünən hissəsidir, ictima-
iyyətdən gizlədilən faktlar daha çoxdur: 
“Təsadüfi deyil ki, bir müddət öncə Ermə-
nistanda fəaliyyət göstərən 60-dan çox 
vətəndaş cəmiyyəti təşkilatı Paşinyana 
müraciət ünvanlayaraq xəbərdarlıq edib-
lər ki, Amuldağ (Amulsar) mədəninin işi 
ətraf mühitə böyük ziyan vuracaq və buna 
görə də Ermənistan hakimiyyəti onun fəa-
liyyətini bərpa etmək qərarını ləğv etmə-
li, prokurorluq isə mədənin ətraf mühitə 
təsiri ilə bağlı ekspertizanın nəticələrini 
yoxlamalıdır. Lakin Ermənistan hökuməti 
regionun şirin su ehtiyatına təsir göstərə 
biləcək dağ-mədən sənayesinin təşki-
lində qonşu kəndlərdə yaşayan gürcü, 
azərbaycanlı və o cümlədən ermənilərin 
bu günədək rəylərini, fikirlərini nəzərə al-
mayıb və onları ətraf mühitin qiymətləndi-
rilməsi prosesinə cəlb etməyib”.

Əlbəttə, hələlik Ermənistan baş naziri-
nin Azərbaycan QHT-lərinin bu açıq mək-
tubuna necə reaksiya verəcəyi məlum 
deyil. Amma müraciətin özü ən azı bey-
nəlxalq ictimaiyyətin diqqətini Hayastanın 
dağ-mədən sənayesinin Cənubi Qafqaz 
regionunda ciddi ekoloji fəlakət yaratma-
sına çəkmək baxımından mühüm əhə-
miyyət daşıyır. Bəyanatın ruhundan hiss 
olunur ki, Azərbaycanın vətəndaş cəmiy-
yəti təşkilatları da hayların çoxdan qana 
bulaşmış əllərini içməli su mənbələrindən 
çəkmələrini tələb edirlər. Və bu tələb elə 
saf suyun özü qədər təbiidir.

Səxavət HƏMİD,  
“Xalq qəzeti”

Azərbaycan Xarici İşlər Nazirliyi Beynəlxalq Ədalət Məhkəməsinin 
Ermənistanın tələbinin yekdilliklə rədd edilməsinə dair 6 iyul 2023-cü il 
tarixli qərarı ilə bağlı məlumat yayıb. Məlumatda deyilir ki, 6 iyul 2023-cü il 
tarixində Beynəlxalq Ədalət Məhkəməsi irqi ayrı-seçkiliyin bütün formalarının 
ləğv edilməsi üzrə beynəlxalq konvensiyanın tətbiqi ilə bağlı Ermənistan 
Azərbaycana qarşı məhkəmə işi üzrə 22 fevral 2023-cü il tarixli qərarında 
dəyişiklik edilməsi məqsədilə Ermənistanın 12 may 2023-cü il tarixli tələbini 
yekdilliklə rədd edib.

Beynəlxalq Ədalət Məhkəməsi 
Ermənistanın tələbini rədd etdi

Bu, Azərbaycanın beynəlxalq müstəvidə növbəti 
hüquqi-diplomatik qələbəsi kimi qəbul olunmalıdır 

XİN-in məlumatında qeyd edilir: “Biz 
məhkəmənin Azərbaycanın öz sərhəd-
lərinə nəzarət etmək hüququnu bir daha 
təsdiq edən və Ermənistanın sərhəd 
nəzarət- buraxılış məntəqəsinin aradan 
qaldırılması ilə bağlı tələbinin əsassız ol-
duğunu sübut edən qərarını alqışlayırıq. 
Beləliklə, Ermənistan tərəfinin son qərarı 
yanlış şərh etməsi çıxılmaz vəziyyətdən 
fikri yayındırmaq cəhdindən başqa bir şey 
deyil. Azərbaycanın Laçın yolunun girişin-
də sərhəd nəzarət-buraxılış məntəqəsi 
təsis etmək qərarı onun sərhədlərin mü-
hafizəsi üzrə suveren hüququdur. Qeyd 
edilən çərçivədə, bu qərar Azərbaycanın 
təhlükəsizliyini və sülh perspektivlərini 
təhdid edən Azərbaycanın suveren ərazi-
sinə qeyri-qanuni olaraq silah, hərbi tex-
nika və hərbçilərin axınının dayandırılma-

sı zərurətindən irəli gəlirdi”.                                     
Azərbaycan XİN-in məlumatında 

daha sonra deyilir ki, sərhəd nəzarət-bu-
raxılış məntəqəsi yaradılandan bəri ermə-
ni əsilli yerli sakinlər Azərbaycanın daxili 
və beynəlxalq öhdəlikləri çərçivəsində 
giriş-çıxışda sərhəd nəzarətinin ayrı-seç-
kilik olmadan həyata keçirildiyi sərhəd 
buraxılış məntəqəsindən keçməkdədirlər.   

Məlumat bu sözlərlə yekunlaşır: “Azər-
baycan Beynəlxalq Ədalət Məhkəməsinin 
qərarını və beynəlxalq hüquqi öhdəliklə-
rini yerinə yetirməkdədir. Azərbaycan Er-
mənistanın beynəlxalq hüququn davamlı 
şəkildə və tarixi ağır pozuntularına görə 
məsuliyyətə cəlb olunması istiqamətində 
bütün zəruri tədbirləri davam etdirəcək”.

“Xalq qəzeti” 

Fövqəladə hallar naziri  
Naxçıvanda qəbul keçirib

Azərbaycan fövqəladə hallar naziri Kəmaləddin Heydərov dünən Naxçıvan Muxtar 
Respublikası Fövqəladə Hallar Nazirliyinin inzibati binasında sakinlərlə görüşüb.

Fövqəladə hallar naziri tərəfindən qə-
bul edilən sakinlərin müraciətlərinin əksə-
riyyəti yerindəcə öz həllini tapıb, bir sıra 
məsələlərlə bağlı qanunvericiliyə uyğun 
dərhal zəruri tədbirlərin görülməsi barədə 
nazirliyin aidiyyəti strukturlarının rəhbər-
lərinə tapşırıqlar verilib.

Qəbula gələn vətəndaşlar onların 
müraciətlərinə yerində və operativ yana-
şılması üçün yaradılan şəraitə görə ölkə 
Prezidentinə minnətdarlıq ediblər.

“Xalq qəzeti”

“Quran”ın yandırılması islamofobiya 
və vəhşi vandalizm aktıdır

Azərbaycandakı dini konfessiya rəhbərləri iyunun 28-də İsveçin paytaxtı 
Stokholmda Qurani-Kərimin yandırılması ilə bağlı bəyanat yayıblar. Qafqaz 
Müsəlmanları İdarəsindən redaksiyamıza daxil olan sənəddə deyilir:

“Biz, Azərbaycanda fəaliyyət göstərən 
müsəlman, pravoslav, yəhudi, katolik və 
alban-udi konfessiyalarının rəhbərləri iyu-
nun 28-də İsveçin paytaxtı Stokholmda, 
məscidin yaxınlığında polisin himayəsi 
ilə müsəlmanların müqəddəs Kitabı – 
Məhəmməd (s) Peyğəmbərlə yanaşı, İb-
rahim, Musa, İsa və Müqəddəs Məryəm 
ananın zikr olunduğu Qurani-Kərimin 
həqarət olunaraq yandırılması aksiyasını 
islamofobiya təxribatı və vəhşi vandalizm 
aktı kimi qiymətləndirir və bu iyrənc ha-
disəni qətiyyətlə pisləyirik.

Qeyd etməliyik ki, görünməmiş isla-
mofobiya təzahürləri özünü demokrati-
yanın beşiyi kimi qələmə verən Fransa-
dan başlamışdır. Məhz Fransanın çirkin 
nümunəsindən ruhlanan bir sıra əqidəsiz 
şəxslərin hərəkətləri nifrətə çağırış, in-
sanların əqidəsinə və ləyaqətinə qarşı 
mənəvi cinayət kimi inanclı insanlar tərə-
findən qınanmışdır”.

Qafqaz Müsəlmanları İdarəsinin səd-

ri Şeyxülislam Allahşükür Paşazadənin, 
Azərbaycandakı Dağ Yəhudiləri İcması-
nın rəhbəri Milix Yevdayevin, Azərbay-
canda Katolik Kilsəsinin Prefekturasının 
prefekti Yepiskop Vladimir Feketenin, 
Rus Pravoslav Kilsəsinin Bakı və Azər-
baycan Yeparxiyasının katibi Arximandrit 
Aleksiyin, Bakıdakı Avropa Yəhudiləri İc-
masinin rəhbəri Aleksandr Şarovskinin, 
Azərbaycandakı Alban-Udi Xristian Dini 
İcmasının sədri Robert Mobilinin imzala-
dıqları bəyanatda istər Qurani-Kərimin, 
istər Tövrat və İncilin və ya hər hansı 
digər dini kitabın və atributların aşağılan-
ması və təhqir olunması insanlar arasın-
da nifaq və qarşıdurma yaradan cinayət 
kimi dəyərləndirilir:  “Xüsusilə kilsədə, 
məsciddə, sinaqoqda və digər dini mə-
kanlarda törədilən hər hansı zorakılıq akt-
ları - bütün dünya dinlərinə qarşı yönəl-
dilən cinayət tərkibli təcavüzdür”.

“Xalq qəzeti”Ermənistanda ekosistemin korlanması 
Azərbaycana da fəlakət törədir

Azərbaycanın qeyri-hökumət təşkilatları Ermənistanın dağ-mədən sənayesinin 
Cənubi Qafqaz regionunda ekoloji sabitliyi pozması barədə bu ölkənin baş naziri Nikol 
Paşinyana müraciətində  aparılan işlərin ətraf mühitə regional və qlobal təsirlərinin 
yol açdığı ciddi ekoloji böhranla bağlı dərin narahatlıq ifadə olunur.

lkəmizin ekologiya və sağlamlıq 
sahəsində fəaliyyət göstərən 24 vətəndaş 
cəmiyyəti qurumu rəhbərinin imzaladığı 
sənəddə bildirilir ki, davam edən mədən 

əməliyyatları nəticəsində ekosistemin 
korlanması təkcə Ermənistanın ətraf 
mühiti üçün təhdid deyil, həm də qonşu 
ölkələrə böyük təhlükədir: “Ekoloji zərərin 

transsərhəd xarakteri regionda və ondan 
kənarda yaşayan icmaların sağlamlığını 
və rifahını riskə atır. Biz beynəlxalq ekolo-
ji norma və standartları, region əhalisinin 
hüquqlarını pozmaqla aparılan dağ-mə-
dən sənayesi işlərinin dərhal dayandırıl-
masını tələb edirik. Biz Ermənistandakı 
mədənlərdə hasilat ilə məşğul olan bütün 
maraqlı tərəfləri, xarici şirkətləri öz fəaliy-
yətlərini bu prinsiplərə uyğunlaşdırmağa 
və onları əməliyyat təcrübələrinə inteqra-
siya etməyə çağırırıq”. 

Müraciətdə Ermənistanın dağ-mədən 
sənayesinin Cənubi Qafqaz regionunu 
ciddi ekoloji fəlakətlə üz-üzə qoyduğu 
vurğulanır,  bu ölkənin regionda ekosis-
temi ciddi şəkildə korlayan 12 müəs-
sisənin fəaliyyətini dərhal dayandırması 
tələb olunur: “Biz Ermənistan hökumətini 
məsuliyyətli idarəetməyə, regionumuza, 
planetimizə təhlükə yaradan dağ-mədən 
sənayesindəki işləri dərhal dayandırma-
ğa, region əhalisi üçün davamlı inkişafı, 
sağlam gələcəyi təmin edən qərarlar qə-
bul etməyə çağırırıq”.

“Xalq qəzeti”



Ağgöl Milli Parkında 
yubiley tədbiri

Ağgöl milli parkının 20 illiyi 
rəngarəng tədbirlərlə qeyd edilib. 
Ekologiya və təbii sərvətlər naziri 
Muxtar Babayev parkın yubiley 
tədbirində iştirak edib. 

Zəngin biomüxtəlifliyə malik qoru-
ğun bioloji müxtəlifliyinin bərpasına və 
dayanıqlı inkişafına dəstək məqsədilə 
gölə balıq körpələri buraxılıb.

Milli parkı ziyarət edən turistlər bura-
nın təbiəti ilə tanış olub, mövsümi təbiət 
mənzərələrini, fauna növlərini müşahi-
də edib, təbiət qoynunda səmərəli vaxt 
keçiriblər. Ağgöl Milli Parkında regional 
turizm və ekologiya idarələrinin, Ağca-
bədi rayon idman məktəbi yetirmələ-
rinin iştirakı ilə yarış keçirilib, qaliblər 
təltif olunublar.

“Xalq qəzeti”

lkədə ilk Ekolo i ark 
 Kompleksi Gəncədə yaradılır

Xeyli vaxtdır ki, Gəncəçayın üzə-
rindəki körpüdən bir qədər aralıda, 
çayın sağ sahilində nəhəng bir ob-
yektin ucaldılması şəhər sakinlərinin 
və qonaqların diqqətini cəlb edir. Son 
günlər burada işin sürəti bir qədər də 
artıb, tikintiyə əlavə işçi qüvvəsi və 
texnika cəlb olunub. Məqsəd hamının 
həsrətlə gözlədiyi obyektin ilin sonu-
na kimi tikilib istifadəyə verilməsidir.

Bəli, ölkəmizdə bir ilk olan Ekoloji 
Park Kompleksi yerli və xarici turistlərin 
ən sevimli məkanı olacaq. Kompleks 
Gəncə Şəhər Mənzil-Kommunal Təsər-
rüfatı İstehaslat Birliyinin (MKTİB) yaşıl-
laşdırma şöbəsinin gülçülük sahəsində 
salınıb və bütövlükdə 11 hektarı əhatə 
edir. 

Obyektdə ucaldılan üçmərtəbəli 22 
metr hündürlüyündə oranjereya binası-
nın 2 min 100 kvadratmetr sahəsi var. 
Tikilinin əsas hissəsi dəmir-beton, metal 
və şüşə-vitraj konstruksiyalarla yığılıb. 
Fərqli dizaynı ilə seçilən kompleksdə 
turistlərin rahatlığı üçün bütün şərait ya-
radılmaqdadır. Burada istənilən fəsildə 
müxtəlif nadir növ gül-çiçək, kol bitkiləri, 
eləcə də ağac tinqləri yetişdiriləcək. Bu-
nun üçün oranjereya binasının daxilində 
bitkilərin normal inkşafının təmin edilməsi 
üçün isitmə və havalandırma sistemi qu-
rulur. Ekoloji Park Kompleksinin ərazisin-
də əyləncə mərkəzləri, idman qurğuları 
və iaşə obyektlərinin yerləşdirilməsi plan-
laşdırılır. Bununla yanaşı, açıq havada 
müxtəlif növ balıqları olan akvarium da 
olacaq. 

Gəncə Şəhər MKTİB-nin yaşıllaşdır-
ma şöbəsinin gülçülük və tingçilik sahə-

sində salınan Ekoloji Park Kompleksinə 
gələn ziyarətçilər, həmçinin  müxtəlif növ 
gül-çiçək, kol bitkiləri, eləcə də ağac ting-
lərinin yetişdirilməsi prosesi ilə də yaxın-
dan tanış ola biləcəklər. Obyektin bu ilin 
sonuna kimi istifadəyə verilməsi nəzərdə 
tutulur.

Məlumat üçün bildirək ki, hazırda 
Gəncə şəhərində 14 park və istirahət 
güşəsi  fəaliyyət göstərir. Onların yaşıl-
lıqlarla müntəzəm təmin edilməsi üçün 
MKTİB-nin gülçülük təsərrüfatında yerli 
mütəxəssislər tərəfindən ilboyu 30 növdə 
60 minə yaxın gül-çiçək və 20 növ ağac 
tingləri yetişdirilir.

Tovuzda kartof 
bu il daha boldur  

Tovuzun kartofçuluq ənənələri var. 
Bu yerlərin adamları “ikinci çörək” 
dedikləri kartofun əkib-becərilmə-
sinə, satışa daha keyfiyyətli, özü də 
bol məhsul çıxarmağa daha meyllidir-
lər. Elə bunun nəticəsidir ki, son illər 
kartofçuluqda daha çox fərqlənən Gə-
dəbəy və əlilabad kimi iri rayonları 
arxada qoyurlar.

Məhsul bu il də boldur. Bütövlükdə 5 
min 271,2 hektar ərazidə kartof səpininin 
aparılması onu göstərir ki, 2023-cü ilin 
məhsulu heç də əvvəlki illərdəkindən az 
olmayacaq. Artıq yığıma başlanan cəmi 
bir neçə gün  ərzində  8 min tondan artıq 
məhsul tədarük olunub.

İlkin yığım onu deməyə əsas verir ki, 
bu il məhsuldarlıq ötənilkindən daha çox 
olacaq. Hətta artıq hesablanıb ki, kartof 
yığımına 6 min nəfərdən çox mövsümi 
işçi cəlb olunacaq. Yeri gəlmişkən, hər bir 

işçinin orta hesabla gündəlik gəliri 20-25 
manat təşkil edir. 

Bu günlərdə rayon icra hakimiyyətinin 
başçısı Məmməd Məmmədov da kartof-
çuluqla məşğul olan bir sıra fermer təsər-
rüfatlarına baş çəkib, onların yığım pro-
sesi zamanı üzləşə biləcəyi problemlərlə 
maraqlanıb, lazımi tövsiyələrini verib.

Fermerlər kartofçuluğun inkişafına 
göstərilən diqqət və qayğıya görə ölkə 
Prezidenti  İlham Əliyevə öz minnətdar-
lıqlarını bildirirlər. Onlar deyirlər ki, bizə 
elə bir şərait və imkan yaradılıb ki, ondan 
istifadə etməyən özündən küssün.

Göygöldə “plastiksiz iyul” 
“ MD ospitality” şirkətinin nəz-

dində fəaliyyət göstərən “Göygöl Lake 
Resort” otelinin təşəbbüsü, YA  Göy-
göl Rayon Təşkilatının və Göygöl Milli 

arkının birgə təşkilatçılığı ilə Eko-
logiya və Təbii Sərvətlər Nazirliyinin 
“Dayanıqlı inkişaf tədbirləri” layihəsi 
çərçivəsində “ lastiksiz iyul” aksiyası 
keçirilmişdir.

Adıçəkilən təşkilatın və şirkətin, həm-
çinin milli parkın əməkdaşlarının iştirak 
erdikləri aksiyaya könüllülər də qoşul-
muşlar. Ətraf məişət tullantılarından tə-
mizlənmiş, abadlıq işləri aparılmışdır.

Aksiyanın məqsədi hər bir kəsdə tə-
mizliyə riayət olunması kimi vacib key-
fiyyətləri özündə aşılamaq, bunu təbliğ 
etmək, füsunkar  bir qoruğun zibillənmə-
sinin və çirklənməsinin qarşısını almaq, 
eləcə də təbiətsevərləri ətraf mühitin qo-
runması uğrunda mübarizəyə yaxından 
cəlb etmək olmuşdur.

Hamlet QASIMOV,   
“Xalq qəzeti”nin bölgə  müxbiri

Gəncəbasar yenilikləri

Naxçıvan xəbərləri
İyunda 765 daşınmaz əmlak 
dövlət qeydiyyatına alınıb
Bu ilin iyun ayında Naxçıvan Mux-

tar Respublikası Daşınmaz Əmlak və 
Torpaq Məsələləri üzrə Dövlət Xidməti 
765 daşınmaz əmlak obyekti üzərində 
hüquqları dövlət qeydiyyatına alıb, 
534 texniki sənəd hazırlayıb.

 Dövlət Xidmətinin məlumatına görə, 
ötən ay muxtar respublikada ilkin qey-
diyyat, bölünmə və birləşmə nəticəsin-
də yeni yaranmış 37 daşınmaz əmlaka 
ünvan verilib, məhdudiyyət və yüklülü-
yə dair 242 arayış vətəndaşlara təqdim 
edilib, elektron informasiya sistemi va-
sitəsilə 677 əmlaka dair məhdudiyyət və 
yüklülük haqqında məlumat notariat ofis-
lərinə göndərilib.

Xidmətin fəaliyyət istiqamətləri üzrə 
təqdim etdiyi elektron xidmətlərə hüquqi 
və fiziki şəxslərdən daxil olan 119 müra-
ciətə baxılıb, icra olunması üçün aidiyyəti 
üzrə yönəldilib. Həmçinin “ASAN xidmət” 
Mərkəzində müvafiq xidmət növləri üzrə, 

ümumilikdə, 405 vətəndaş müraciəti qə-
bul edilib.

tən ay ərzində kənd təsərrüfatı təyi-
natlı torpaq sahələri və onların mülkiyyət-
çiləri haqqında əvvəllər yaranan hüquq-
lara dair 870 məlumat daşınmaz əmlakın 
elektron qeydiyyat sisteminə daxil edilib, 
3 ailə təsərrüfatına məxsus həyətyanı 
təsərrüfat binaları sənədləşdirilib.

Selin uçurduğu 
körpü yenidən tikilir

Babək rayonunun Nəhəcir, Göynük 
və Nəcəfalı Dizə kəndlərini birləşdirən 
və sel nəticəsində uçan körpü yenidən 
qurulur.

Layihəyə uyğun olaraq körpü tama-
milə sökülüb, ərazidə hamarlama və 
bərkitmə işləri aparılıb. Yeni körpünün 
salınması üçün beton təməl işlərinə baş-
lanılıb.

Qeyd edək ki, mayın sonunda yağan 
güclü yağışlar nəticəsində Nəhəcir çayın-
da daşqın olub. Nəticədə körpünün əsas 
dayaq hissələri aşıb və qəzalı vəziyyətə 

düşüb. Həmçinin ötən illərdə körpü və 
asfalt yol üzərində görülən təmir-bərpa 
işləri ərazinin relyefinə uyğun aparılma-
dığından yolun 30 metrdən artıq hissəsi 
də istifadəyə yararsız vəziyyətə düşüb.

Naxçıvanda 1816 nəzarət- 
kassa aparatı quraşdırılıb
Naxçıvan Muxtar Respublikası-

nın Dövlət Vergi Xidməti tərəfindən 
yeni nəsil nəzarət-kassa aparatlarının 
(NKA) tətbiqi istiqamətində işlər da-
vam etdirilir.

İqtisadiyyat Nazirliyi yanında Döv-
lət Vergi Xidmətindən verilən məlumata 
görə, cari il iyunun 1-nə muxtar respub-
lika ərazisində 1816 ədəd yeni nəsil NKA 
quraşdırılıb.

Bu ilin yanvar–may aylarında həmin 
NKA-lar vasitəsilə qeydə alınan dövriyyə 
62,6 milyon manatdan artıq, təkcə may 
ayında isə ilin əvvəli ilə müqayisədə 3,5 
dəfə çox olub.

“Xalq qəzeti”

Azərbaycanda yeni Pakistan çəltiyi 
Bu sortlar tezyetişən, məhsuldar və daha dadlıdır

Kənd Təsərrüfatı Nazirliyinin tabeliyində fəaliyyət göstərən Dövlət Toxum 
Fondu tərəfindən Pakistan İslam Respublikasından Azərbaycana gətirilən yeni 
çəltik sortları istixanalardan açıq sahələrə köçürülüb.

Dövlət Toxum Fondunun səd-
ri Sərxan Sərxanov, eləcə də fondun 
aqronom və mütəxəssisləri fermer və 
təsərrüfat sahibləri ilə əkin sahələrində 
görüşlər keçirib, aparılan aqrotexniki 
qulluq işləri ilə maraqlanıblar. Fonddan 
bildirib ki, fermerlərlə keçirilən görüş-
lərin əsas məqsədi çəltikçilik sahəsin-
də Dövlət Proqramından irəli gələn 
məsələləri həll etmək, çəltik sahələrini 
artırmaq, məhsuldarlığı və məhsulun 
keyfiyyətini yüksəltmək, ixracyönümlü, 
rəqabət qabiliyyətli məhsul istehsalını 
genişləndirməkdir.

Azərbaycan əltikçilik Assosiasi-
yasının sədri Rövşən Əliyev bildirib ki, 
cənub zonasında çəltikçilik artıq ənənə-
vi sahədir və torpaq mülkiyyətçiləri bol 
məhsul üçün aqrotexniki tədbirlərin vax-
tında və keyfiyyətlə görülməsinə ciddi 
diqqət yetirirlər. 

Dövlət Toxum Fondundan alınan 
yeni çəltik sortlarından bu il yüksək 
məhsuldarlıq gözlənilir. Əkinqabağı 
dövrdə sahələrdə hamarlama, tirləmə 
işləri aparılıb və normaya uyğun su ilə 
doldurulub. Hazırda sahələrdəki su də-
yişdirilir, alaq otlarına qarşı mübarizə 
tədbirləri görülür.

Xatırladaq ki, Dövlət Toxum Fondu 
tərəfindən ölkəmizə idxal olunan yeni 
“KS-282”, “KSK-133”, “PK-386” və 
“Chenab Basmati” çəltik sortları tezye-
tişən, məhsuldar və xəstəliklərə qarşı 
davamlıdır. Bitkinin hündürlüyü 100 
santimetr, dənin uzunluğu 6,7 millimetr 
olmaqla hektarın məhsuldarlığı 10 ton 
təşkil edir.

“Xalq qəzeti”

Azərbaycan Res ublikasının Prezidenti İlham Əliyevin ta şırıqlarına 
əsasən, Şuşa şəhərinin i məli su təchizatı sistemlərinin yenidən qurulması 
işləri intensiv qaydada davam etdirilir  lkəmizin işğaldan azad edilmiş 
ərazilərində məsələlərin mərkəzləşdirilmiş qaydada həlli ilə bağlı 
yaradılmış Əlaqələndirmə Qərargahından verilən məlumata g rə, Şuşa 
şəhərini dayanıqlı i məli su ilə təmin etmək məqsədilə layihənin birinci 
mərhələsi ər ivəsində yeni su anbarları inşa olunur

Azərbaycan Dövlət Su Ehtiyatları Agent-
liyi tərəfindən icra olunan Şuşa şəhərinin 
su təchizatı, kanalizasiya və yağış suları 
sisteminin yenidən qurulması layihəsindən 
perspektiv inkişaf nəzərə alınmaqla 25 min 
nəfər faydalanacaq. Layihəyə əsasən, şəhərin 
içməli su tələbatı mövcud Kiçik Kirs, Zarıslı 

mənbələri və 2022-ci ildə istismara verilmiş 
Zarıslıçay su anbarı hesabına ödəniləcək. 
Bu mənbələrdən götürülən suların toplana-
raq optimal paylanması, eləcə də şəhərin su 
təchizatında dayanıqlığın təmin olunması 
məqsədilə ümumi həcmi 6 min kubmetr olan 
3 su anbarı layihələndirilib. Artıq birinci an-
barın tikintisi üzrə əsas işlər yekunlaşıb və 
anbarın giriş-çıxış xətləri quraşdırılıb. Hazır-
da su anbarında izolyasiya işləri aparılır və 
yardımçı binaların tikintisi davam etdirilir. 
Ümumilikdə isə, su anbarının inşasının cari 
ilin sonuna qədər yekunlaşdırılması planlaş-
dırılır.

Layihəyə əsasən, Şuşa şəhərində 24 kilo-
metr magistral su kəməri, 44 kilometr içməli, 
42 kilometr tullantı və 41 kilometr yağış su 
şəbəkələri yaradılacaq. Eyni zamanda məh-
suldarlığı sutkada 8 min kubmetr olan içməli  
sutəmizləyici qurğusu inşa olunacaq. Şəhərdə 
formalaşan tullantı sularının tam təmizlənib 
zərərsizləşdirilməsi məqsədilə məhsuldarlığı 
sutkada 8 min kubmetr olan tullantı sutəmiz-

ləyici qurğusunun tikintisi də planlaşdırılır. 
Şuşa şəhərində yaradılan yeni infrastruktur 
“ağıllı su” sistemi əsasında idarə olunacaq. 
Suyun mənbədən götürülməsi, nəqli, anbar-
ların səviyyəsi, hidravlik rejimlər və digər 
proseslər SCADA sistemləri vasitəsilə on-
layn rejimdə tənzimlənəcək.

Xatırladaq ki, Şuşa şəhəri işğaldan azad 
edildikdən qısa müddət sonra şəhərin içmə-
li su təminatının bərpasına başlanılıb. Ki-
çik Kirs və Zarıslı mənbələrində, eləcə də 
magistral kəmərlərdə bərpa işləri aparılaraq 
2020-ci ildə hər iki mənbədən şəhərə su-
yun verilməsi təmin edilib. Eyni zamanda, 
şəhərin perspektiv inkişafı, həmçinin ilin 
müəyyən dövrlərində Kiçik Kirs və Zarıslı 
mənbələrində məhsuldarlığın kəskin azal-
ması səbəbindən alternativ su mənbəyinin 
yaradılması layihəsinin icrasına başlanılıb. 
Bu məqsədlə Zarıslı çayının məcrasında tu-
tumu 25 min kubmetr olan sutoplayıcı anbar, 
nasos stansiyası və 2,9 kilometr uzunluğunda 
yeni təzyiqli kəmər inşa edilib. 2022-ci ilin 
dekabrında isə yeni mənbədən şəhərə suyun 
verilməsi təmin edilib. Gələcəkdə Zarıslıçay 
su anbarı genişləndirilərək tutumu 7,5 mil-
yon kubmetrə çatdırılacaq.

Şuşa daha sudan  
korluq çəkməyəcək

Zəmilərdən 2 milyon  
tondan çox məhsul yığılıb

mummilli lider Heydər Əliyev Azərbaycanda yenidən rəhbərliyə gəldikdən 
sonra əhalinin etibarlı ərzaq təminatı daim d vlətin iqtisadi siyasətinin başlıca 
istiqamətlərindən biri olub  Ulu ndər daxili imkanları hesabına lkənin əsas 
ərzaq məhsulları ilə təminatına b yük nəm verib və bu istiqamətdə bir ox 
məqsədy nlü tədbirlər g rülüb

  Ümummilli liderin təşəbbüsü ilə ötən 
əsrin 90-cı illərində MDB məkanında ilk dəfə 
olaraq Azərbaycanda torpaq islahatlarının 
aparılması, kənd təsərrüfatı istehsalçılarına 
yardım mexanizmlərinin formalaşdırılması, 
beynəlxalq təşkilatlarla bu sahədə əhəmiy-
yətli layihələrin həyata keçirilməsi, həmçinin 
“Azərbaycan Respublikasının ərzaq təhlükə-
sizliyi Proqramı” çərçivəsində görülən işlər 
nəticəsində ölkədə kənd təsərrüfatı və ərzaq 
məhsullarının artırılması reallaşıb.          

Prezident İlham Əliyev tərəfindən bu si-
yasətin uğurla davam etdirilməsi sayəsində 
hazırda ölkəmiz bir çox strateji ərzaq məh-
sulları üzrə tələbatını yerli istehsal hesabı-
na ödəyir, xarici ölkələrə məhsul ixrac edir. 
Ölkə rəhbərinin tövsiyəsi ilə iqtisadiyyatın 
ən vacib sahəsi olan kənd təsərrüfatında ha-
zırda istehsalın və ixracın stimullaşdırılması, 
məhsulun rəqabət qabiliyyətliliyinin artırıl-
ması, əhalinin ərzaq məhsullarına olan tələ-
batının yerli istehsal hesabına ödənilməsinə 
dövlət dəstəyinin səmərəliliyinin yüksəldil-
məsi məqsədilə bitkiçilik və heyvandarlığın 
inzibati rayonlar üzrə ənənəvi sahələri tədqiq 
edilərək sinfi təsnifatı hazırlanıb. Azərbayca-
nın regionları üzrə ənənəvi kənd təsərrüfatı 
məhsullarının mövcud vəziyyəti öyrənilərək 
müvafiq təklif və tövsiyələr verilib, həmçinin 
aqrar sektorun əlavə dəyərdə payının dinami-
kası araşdırılıb, gəlirlər, istehsalın həcmi üzrə 
qiymətləndirmələr aparılıb.

Ərzaq təhlükəsizliyinin təminatında stra-
teji əhəmiyyəti olan taxılçılıq kənd təsərrüfatı 
sektorunun aparıcı sahələrindən biridir. Bit-
kiçilik sahəsinə aid olan taxılçılıq təsərrüfatı 
bütün kənd təsərrüfatının əsasını təşkil edərək 
əhalinin çörək və çörək məmulatlarına olan 
tələbatını ödəməklə yanaşı, həm də heyvan-
darlığın qüvvəli və qaba yemə olan tələbatı-
nın ödənilməsində mühüm rol oynayır. Ona 
görə də taxılçılıq təsərrüfatının inkişafına 
diqqətin artırılması mühüm məsələ kimi qar-
şıya qoyulur. Mütəxəssislər bu məqsədə nail 
olmaq üçün vahid əkin sahəsindən yüksək 
məhsul götürülməsi və taxılçılıqda elmi-tex-
niki tərəqqidən geniş istifadə olunmasını 
ön plana çəkirlər. Hesablamalar göstərir ki, 
yalnız məhsuldarlığın yüksəldilməsi hesabı-
na Azərbaycanda illik taxıl istehsalını 2,8-3 
milyon tona çatdırmaq üçün real imkanlar 
var. Bunun üçün əkin sahəsini 700-800 min 
hektar ətrafında saxlamaqla məhsuldarlığı 
hektardan 4-4,5 tona çatdırmaq kifayətdir.

Bölgələrdə taxıl biçininin  davam etdiyi 
indiki dövrdə bu sahədə əldə olunan göstə-
ricilər də qarşıya qoyulan vəzifənin uğurla 
icrasından xəbər verir. Kənd Təsərrüfatı Na-
zirliyinin məlumatına əsasən, artıq 658 min 
339 hektar sahədə biçin başa çatıb, 2 milyon 
164 min 746 ton məhsul yığılıb. Taxıl üzrə 
orta məhsuldarlıq 32,9 sentner təşkil edib. 

Bugünədək 16 rayonda taxıl sahələrinin 90 
faizindən çoxunda isə biçin başa çatıb.

Bundan əlavə, ölkə üzrə arpa sahələrinin 
80 faizində biçin yekunlaşıb, sahələrdən 1 
milyon tona yaxın məhsul yığılıb. Hazırda 
arpa üzrə orta məhsuldarlıq 30,6 sentner təş-
kil edir. Buğda sahələrinin isə 50 faizində bi-
çin aparılıb, 333 min 88 hektar biçilmiş sahə-
dən 1 milyon 169 min 774 ton buğda yığılıb. 
Buğda üzrə orta məhsuldarlıq 35,1 sentnerə 
çatıb. Kənd Təsərrüfatı Nazirliyi və Atom 
Enerjisi üzrə Beynəlxalq Agentliyin (AEBA) 
Azərbaycanın Avstriyadakı səfirliyinin dəstə-
yi ilə Beyləqan rayonunda yaratdığı “ağıllı 
kənd təsərrüfatı” taxıl sahəsində isə 1 hektar 
sahədən  80 sentner məhsul yığılıb.

Xatırladaq ki, layihədə əsas məqsəd ölkə-
də ərzaq təhlükəsizliyinin təminatına töhfə 
verməkdən ibarətdir. AEBA-nın təşəbbüsü 
ilə buğda istehsalında “ağıllı kənd təsərrüfatı 
təcrübəsi” 3 bölgədə yaradılan fermer təsər-
rüfatlarında tətbiq edilib. Agentliyin koor-
dinatoru Nəzakət İsmayılzadənin sözlərinə 
görə, ərzaq təhlükəsizliyinin icrası məqsədilə 
ötən il nazirliklə birgə təbii resursların, yəni 
torpaq, su, qida maddələrinin səmərəli istifa-
dəsi hesabına buğda istehsalının artırılması 
konsepsiyası hazırlanıb. 

Azərbaycanda qlobal istiləşmə şəraitin-
də buğda istehsalının artırılması üçün “ağıllı 
kənd təsərrüfatı” təcrübəsinin yayılması üçün 
Bərdə, Beyləqan və Sabirabad rayonlarında 3 
hektar ərazidə 3 metod əsasında təcrübə əkin-
ləri həyata keçirilib. Yeri gəlmişkən, “ağıllı 
kənd təsərrüfatı” təcrübələri əsasında digər 
metodlardan fərqli olaraq hər hektara mini-
mum həddə toxum səpilib. Bitkinin becə-
rilməsi zamanı azot və fosfor olmaqla digər 
fərqli qida maddələri tətbiq olunub. Həmçi-
nin bitkinin yemləmə və suvarılması da təklif 
olunan təcrübəyə əsasən aparılıb. Nəticədə 
yüksək məhsuldarlıq əldə olunub. 

Səpin işləri zamanı yerli “Şəfəq-2”, elə-
cə də “Tanya” və “Alekseyeviç” kimi  xarici 
sortlardan istifadə edilib.  Yerli sortun məh-
suldarlığı isə digərlərinə nisbətən daha yük-
sək olub.

V. BAYRAMOV,  
“Xalq qəzeti”

ELM VƏ MƏDƏNİYYƏT
Yaradıcılıq birliklərimiz

Teatrlarımızın fəaliyyəti 
daha da canlanır

Azərbaycan Teatr Xadimləri İtti aqı ictimai təşkilat olsa da, yarandığı 32 il ərzində 
150 yaşlı Azərbaycan teatrının inkişa ına layiqli t h ələr verib  1 1-ci ildə Xalq artisti, 
mərhum Həsənağa Turabovun rezident se ildiyi, Azər Paşa Nemətovun sədr olduğu bu 
təşkilat lkənin teatr incəsənətinin inkişa ında nəmli rol oynayır  tən illlərdə qurum 
xarici lkələrin teatrlarını lkəmizə dəvət edərək oxsaylı beynəlxalq  estivallar ke irib    

Bu sətirlərin müəllifi də vaxtilə Teatr 
Xadimləri İttifaqının katiblərindən biri olub.  
Çox sevinirəm ki, bizdən sonra seçilən yeni 
heyət də son on ildə böyük işlər görüb. Elə 
bu barədə söhbət açmaq üçün Teatr Xadim-
ləri İttifaqı sədrinin səlahiyyətlərini icra edən 
Xalq artisti, Dövlət mükafatı laureatı, “Şöh-
rət” ordenli Hacı İsmayılovla görüşüb müsa-
hib oldum.  

– Ondan başlayım ki, 2014-cü ildə 
görkəmli rejissorumuz, Teatr Xadimləri İt-
tifaqının sədri, mərhum Azər Paşa Nemətov 
məni  bu yaradıcılıq ittifaqına birinci müavin 
vəzifəsinə dəvət edib. İlk gündən  konkret 
əməli işlər görməyə başladıq. Öncə gənc re-
jissorlar və aktyorların öz güclərini sınaması 
üçün bir kiçik səhnə və zal yaratdıq. Adını da 
“Mustafa Mərdanov səhnəsi” qoyduq. Bəs 
niyə Mustafa Mərdanov? Ona görə ki, bu 
yaraşıqlı binanın tikilməsində o vaxtlar Teatr 
Cəmiyyətinin sədri olan, teatr və kino tarixi-
mizdə silinməz izlər qoymuş  Xalq artisti 
Mustafa Mərdanovun böyük xidmətləri olub. 

Həmin səhnədə ilk tamaşa kimi məhz 
Mustafa Mərdanovun müəllifi olduğu   “Mə-
nim müasirlərim” və “Mənim xatirələrim” 
kitablarının əsasında hazırlanmış gözəl bir 
kompozisiyanı canlandırdıq. Sonra orada El-
çin Hüseynbəylinin “Qaçaq qocalar”, həmçi-
nin daha 7-8 tamaşa oynanıldı. Hətta “Qaçaq 
qocalar” tamaşasını kollektivimiz Türkiyəyə 
apardı. Bir neçə festivalda iştirak elədik, mü-
kafatlar aldıq.  

Teatr Xadimləri İttifaqında yaradıcılıq la-
boratoriyaları da yaratdıq. Dramaturgiya   la-
boratoriyasına Xalq artisti Ramiz ətəliyev, 
rejissor laboratoriyasına Əməkdar incəsənət 
xadimi Bəhram Osmanov, aktyor laboratori-
yasına Mamed Verdizadə,   eksperimental re-
jissorluq laboratoriyasına isə Tərlan Rəsulov 
rəhbərlik eləməyə başladılar. Bu laboratori-
yalarda son dörd ildə çox böyük işlər görü-
lüb. Biz onların fəaliyyəti ilə əlaqədar  ötən 
illərdə 3 baxış-tamaşa festivalı təşkil etmişik. 
Bu ilin axırında 4-cü festivalı keçirəcəyik. 
Məqsəd həmin laboratoriyalarda çalışanların 
və istedadlı həvəskarların ədəbiyyata, teatra 
sevgisini artırmaq, onları tamaşaçılarla daha 
yaxından tanış etməkdir.    

 Siz həm də cavanları sənətə ox 
həvəsləndirirsiniz, maraqlı bədii qiraət 
müsabiqələri ke irirsiniz

– Elədir. Sizin vaxtınızda da bədii qiraət 
müsabiqələri olub. Sadəcə biz intensivliyi ar-
tırmışıq. Son iki ildə dörd müsabiqə keçirmi-
şik. Bunlar Nizami Gəncəvinin və Xurşudba-
nu Natəvanın yaradıcılıqlarına həsr olunan, 
eləcə də “Qalib Azərbaycan”  və ulu öndər 
Heydər Əliyevin 100 illiyinə həsr olunan 

“Sən elə bir zirvəsən” müsabiqələri idi.   
 Bəs, Qonaq teatrlar və yubilyar 

olan teatrlar  layihəsi barədə nə deyə 
bilərsiniz

– Azərbaycan Mədəniyyət Nazirliyi ilə 
birgə hazırlanan bu layihəmiz start götürəndə 
hələ Azər Paşa Nemətov sağ idi. Yubilyar te-
atrları Bakıya dəvət etməyə başladıq. İlk dəfə 
qonaq qismində Ağdam Dövlət Dram Teatrı 
çıxış etdi. Çünki bu il Ağdam teatrının 100 
yaşı tamam olur. Onlar Aktyor Evinin səhnə-
sində dramaturq Nadir Qədimlinin şəhidlərə 
həsr olunmuş  “Şuşadan gələn səs” tamaşa-
sını yüksək səviyyədə oynadılar. Tamaşanın 
quruluşçu rejissoru Kərim Həsənovdur. 

Ondan sonra Şəki Dövlət Dram Teatrı-
nının truppası gəldi. Bu teatrın 90 yaşı var. 
Şəkili həmkarlarımız bizim səhnəmizdə türk 
dramaturqu Toyğun Orbayın “21.15 Qatarı” 
əsərini canlandırdılar. Tamaşanın quruluşçu 
rejissoru Elvin Nuridir. Üçüncü olaraq 55 
yaşlı Mingəçevir Dövlət Dram Teatrını dəvət 
elədik.  Mingəçevirlilər Xalq artisti Valeh 
Kərimovun quruluşunda Əməkdar incəsənət 
xadimi Əli Əmirlinin “Varlı qadın” tamaşa-
sını oynadılar. 

Bu mövsümün sonunda bizə qonaq 
gələn 4-cü yubilyar kollektiv Sumqayıt 
Dövlət Dram Teatrı oldu. Gənclik şəhərinin 
sənətçiləri iyul ayının 3-də türk dramaturqu 
Turqut Ozakmanın “Ocaq” tamaşasını təq-
dim etdilər. Bu səhnə əsərinin quruluşçu re-
jissoru Xalq artisti irudin Məhərrəmovdur. 
Sentyabr ayından layihəni davam etdirəcə-
yik. İlin sonuna kimi daha üç teatrı Bakıya 
dəvət etməyi planlaşdırmışıq. Bunlar Qazax, 
Lənkəran və Naxçıvan teatrlarıdır. 

Yeri gəlmişkən, yeni Mədəniyyət nazi-
rimiz Adil Kərimli ilk gündən teatr və kino-
muzun dirçəlməsi üçün ciddi səylər göstərir. 
Yazda keçirilmiş teatr və kino forumlarının 
Heydər Əliyev Mərkəzində yüksək səviyyə-
də təşkili buna əyani sübutdur. Orada qaldırı-
lan problemlərin həllinə artıq başlanılıb. Biz 
hamımız inanırıq ki, Azərbaycan incəsənəti 
üçün bundan sonra daha çox iş görüləcək. 
İlin sonunda Azərbaycan Milli Teatrının 150 
illik yubileyini təntənə ilə qeyd edəcəyik. 

lu öndərin 100 illik yubiley tədbirləri 
də davam edir. Qazax Dövlət Dram Teatrı si-
zin “İnan mənə” pyesini həmin yubileyə ithaf 
edib. Bilirik ki, bu tamaşanın premyerası Qa-
zaxda böyük uğurla keçib.

Bu layihə üzrə sərgilənən tədbirlər bir 
növ bölgə teatrlarının Bakı tamaşaçıları və 
teatr mütəxəssisləri qarşısında hesabat çıxış-
larıdır. Eyni zamanda fikrimiz var ki,  MDB 
ölkələrinin, qardaş Türkiyənin və Pribaltika 
respublikalarının ünlü teatrlarını da Bakıya 
dəvət edək. Şübhəsiz ki, bütün bunlar Azər-
baycan teatrlarının dirçəlməsinə böyük təkan 
verər. Çünki həmin ölkələr özlərinin maraqlı 
tamaşalarını Bakıda və bölgələrdə oynamaq-
la, teatra respublikamızda marağı bir az da 
artırarlar.  

 Sizə gələcək işlərinizdə daha b yük 
uğurlar arzu edirik!

alar   

Ədəbiyyatşünaslıq çağdaş 
həyat kontekstində  

Akademiya sisteminin hər bir qurumunda başlıca hədə  təkcə elmi nailiyyətlərin 
qazanılması deyil, həm də onun həyata vəsiqə almasıdır  Dəqiq elmlərdən ərqli 
olaraq, humanitar təmayüllü sahələrdə uğurlar əsasən elmi-tarixi araşdırmalar, 
nəzəri təhlillər əsasında müva iq konse siyaların hazırlanması, kon ranslar, 
kitab nəşrləri ilə reallaşdırılır  Bu baxımdan AMEA-nın Nizami əncəvi adına 
Ədəbiyyat İnstitutunun builki alışmaları da diqqətəlayiqdir

90 yaşlı Ədəbiyyat İnstitutunda ilin ilk 
yarısında  elmi və elmi-təşkilati fəaliyyətə 
dair hesabat müzakirə edilib və ötən müd-
dətin müsbət tendensiyaları qeyd olunub. 
AMEA-nın prezidenti, akademik İsa Həbib-
bəyli görülmüş işləri dəyərləndirib və qarşı-
da duran vəzifələrə diqqəti cəlb edib.   İns-
titutun elmi katibi – filologiya üzrə fəlsəfə 
doktoru, dosent Aygün Bağırlının təqdim et-
diyi hesabatda bildirilib ki, Prezident İlham 
Əliyevin 2023-cü ilin “Heydər Əliyev İli” 
elan edilməsi haqqında” sərəncamına uyğun 
olaraq institut çoxsaylı beynəlxalq və res-
publika səviyyəli elmi konfranslar, sessiya-
lar keçirib, əməkdaşlar müxtəlif tədbirlərdə 
məruzələr ediblər.   “Heydər Əliyev İli”nə 
töhfə olaraq 6 kitab çap edilib.   

İlin əvvəlindən 49 kitab və monoqrafi-
ya, 46-sı xaricdə olmaqla 524 məqalə çap 
olunub. Türkiyənin ırat niversiteti ilə   
əməkdaşlıq çərçivəsində elmi əlaqələrin 
inkişaf etdirilməsi məqsədilə birgə fəaliy-
yət üzrə anlaşma memorandumu imzalanıb. 
Həmçinin institutun 14 əməkdaşı dünyanın 
müxtəlif ölkələrində keçirilmiş toplantı və 
konfranslarda iştirak edib. Bundan başqa, 

Şuşa şəhərinin 2023-cü il üçün “Türk dün-
yasının mədəniyyət paytaxtı” elan edilməsi 
ilə bağlı oktyabr ayında keçiriləcək “Əhməd 
Ağaoğlu və Türk dünyası” mövzusunda 
beynəlxalq elmi konfransa hazırlıq işləri da-
vam etdirilir.

Hesabat dövründə institutda 6 magist-
rant dissertasiya işini uğurla müdafiə edib.      
3 əməkdaş elmlər doktoru, 7 doktorant 
fəlsəfə doktoru elmi dərəcəsini, 4 alim  isə 
dosent elmi adını alıb. Sosial şəbəkələrdə 
Azərbaycan ədəbiyyatı və ədəbiyyatşünas-
lığının elmi-tədqiqat resurslarının populyar-
laşdırılması istiqamətində görülmüş işlər də 
təqdirəlayiqdir.  

Sonra akademik Teymur Kərimli,  
AMEA-nın müxbir üzvü Nüşabə Araslı, 
professorlar Vüqar Əhməd, İmamverdi Hə-
midov, Tahirə Məmməd və başqaları çıxış 
ediblər. Həyatımızın bədii inikası, ədəbiy-
yatın inkişafına təsir edən ictimai-siyasi və 
mədəni amillər kontekstində çağdaş ədəbi 
proses nəzərdən keçirilib. 

Budaq Budaqovun uzaqgörənliyi 
özünü tamamilə doğruldur
Akademikin 20 il əvvəlki proqnozu

2003-cü ilin əvvəlləri idi. Ulu 
öndər eydər Əliyevin 80 illik yu-
bileyi münasibətilə yazı hazırla-
maq üçün onu şəxsən tanıyan zi-
yalıların bəziləri ilə görüşürdüm. 
Növbəti həmsöhbətim akademik 
Budaq Budaqov idi. O, açıqlama-
sında eydər Əliyevin ölkəmizə 
həm 1969 82-ci illərdəki rəhbər-
liyinin müxtəlif məqamlarını xa-
tırlatmış, həm onun siyasi fəa-
liyyətinin Moskva və  Naxçıvan 
dövrünü yada salmış, həm də 
müasir müstəqil Azərbaycanın bə-
lalardan qurtarmasının o qədər də 
asan məsələ olmadığını bir neçə 
dəfə vurğulamışdı. 

Ancaq akademikin fikirləri arasında 
mənə daha maraqlı gələn ifadə belə idi: 
“Əminəm ki, Heydər Əliyevin 100 illik yu-
bileyi dünya miqyasında qeyd ediləcək”. 
2023-cü ilin ilk aylarından bəri dünya-
nın müxtəlif ölkələrindən gələn “Heydər  
Əliyev ili ABŞ-da da qeyd edildi”, “ ində 
Heydər Əliyev ili münasibətilə tədbir”, 
“Moskvada ulu öndərin 100 illiyi müna-
sibətilə sərgi keçirilib” kimi xəbərləri oxu-
yanda mərhum akademikin bəsirətinə 
heyran qalır, ona rəhmət oxuyuram.

* * *  
Budaq Budaqov böyük alim, görkəmli 

ictimai-siyasi xadim olmaqla yanaşı, həm 
də xalqa, dövlətə, elmə, mədəniyyətə 
sadiq  vətəndaş, sadə insan idi. Yadım-

dadır, o, bir dəfə bizim şöbənin müdiri 
Telman Heydərova  geniş bir yazı gön-
dərmişdi. Redaksiya rəhbərliyi məsləhət 
bilmişdi ki, həmin yazı qəzet səhifəsinin 
yarısı qədər saxlanılsın. Telman müəllim 
yazını deyilən şəkildə ixtisar etdi və aka-
demikə zəng elədi ki, ixtisardan sonrakı 
variantı oxumaq istəyirsinizmi  Budaq 
müəllim cavab verdi ki, Telman Heydəro-
vun ixtisar etdiyi yazını oxumağa ehtiyac 
yoxdur.

 Biz yazını katibliyə göndərmək istə-
yirdik ki, Budaq müəllim bir də zəng etdi: 
“Telman (onların çox yaxın dostluq mü-
nasibətləri var idi) , xahiş edirəm o yazını 
ver, İttifaq Mirzəbəyli də oxusun. ünki 
mən onun yazılarını tez-tez oxuyuram, o 
da mənim yazımı heç olmazsa, bir dəfə 
oxusun. Hər halda iki nəfər oxusa, daha 
yaxşı olar”. 

Akademikin bu fikri mənim üçün bö-
yük qiymət olsa da, ürəyimdə narahat 
oldum ki, Telman müəllim inciyə bilər. 
Amma inciməyini hiss eləmədim. Ara-
dan xeyli keçəndən sonra akademiklə 

hansısa tədbirdə görüşdük və mən hə-
min diqqət və etimada görə minnətdarlıq 
etdim. Sonra soruşdum ki, siz Telman 
müəllimi incitməyəcəyinizi nədən bilirdi-
niz  Dedi: “Mən Telmanı 60-cı illərdən 
tanıyıram. Bir-birimizi o qədər incitmişik 
ki... O, dağlar oğludur. Hər sözdən in-
ciməz”. 

* * *
Budaq müəllimlə bir dəfə də “Res-

publika” Sarayında “Kitabi-Dədə Qorqud” 
dastanının 1300 illiyi münasibətilə ke-
çirilən beynəlxalq tədbirdə   görüşmüş-
dük. Onun xanımı, mərhum alim  Zərifə 
Budaqovanın yaxın qohumlarından olan 
“Komsomol Yusif” Ermənistandan qovu-
landan sonra bizim kənddə yaşamışdı. 
Sonradan Yusif kişinin övladlarından 
qız almış, onlarla qohum olmuşduq. Bu-
daq müəllimlə bu barədə danışırdıq. Bu 
məqamda az tanınan qəzetlərdən hansı-
nınsa xanım müxbiri akademikə yaxınla-
şaraq soruşdu ki, ölkənin belə  ağır vəziy-
yətində bu qədər xarici alimlərin Bakıya 
dəvət edilməsinə nə ehtiyac var idi  

Akademik gülümsündü: “O sualın ca-
vabını zaman verəcək. Ancaq mən başqa 
bir faktı sizə xatırladım. Beynəlxalq 
aləmdəki  siyasətçilərin bəziləri  Heydər 
 Əliyevin dünyanın diqqətini Azərbayca-
na yönəltmək istiqamətindəki uğurlarını 
sevinclə, bəziləri  həsədlə, qalanları isə 
paxıllıqla qarşılayırlar. Elə siz də Heydər 
Əliyevin işlərinə qarışmayın”. 

İttifaq MİRZƏBƏYLİ,  
“Xalq qəzeti”

Yaddaşlarda yaşayanlar 

Qədim Səmərqəndin birlik ziyarətgahı – 
Xoca Daniyar məqbərəsi

2750 illik tarixi olan Səmərqəndə dünyanın ən qədim şəhərlərindəndir.   
Makedoniyalı İskəndər və İsmayıl Samani, Çingiz xan və Əmir Teymurun taleləri 
bu şəhərlə bağlıdır. Hindistan, İran və Çin arasında yerləşən Səmərqənd Əmir 
Teymurun dövründə dünyanın ən böyük paytaxtlarından biri olub.  

Böyük Teymurun dünyanın hər tərə-
findən, o cümlədən Azərbaycandan gətir-
diyi sənətkarlar, heykəltəraşlar, xəttatlar 
Səmərqəndi açıq səma altında muzeyə 
çeviriblər. Qur-Əmir, Uluğbəy mədrəsəsi, 
Bibi Xanım mavzoleyi, Registan meyda-
nı, Aksaray mavzoleyi, İmam əl-Buxari 
memorial kompleksi, Həzrət-Xızır məs-
cidi, Şahi-Zində, Ruxabad mavzoleyi.... 
saymaqla bitməz.

Qədim Səmərqəndin çoxsaylı mavzo-
leyləri arasında Xoca Daniyarın məqbərə-
si xüsusilə fərqlənir. Bu, müsəlmanların 
Xoca Daniyar, xristianların Daniil, yəhu-
dilərin isə Daniel adlandırdığı məqbərədir. 
Daniyar peyğəmbərin nəşi burada dəfn 
edilib. Dünyada müsəlmanları, xristian-
ları və yəhudiləri bir məkanda birləşdirən 
tək-tək ziyarətgahlardandır. Xristianlıqda 
Daniil “Müqəddəs Peyğəmbər” sayılır. İu-
daizmdə də Daniel peyğəmbər kimi qəbul 
edilir. Bibliya kitablarından birinin Danielin 
yazdığı iddia olunur. Bu ziyarətgaha Ame-
rika, Avropa, İsrail, Rusiya və müsəlman 
ölkələrindən çoxlu zəvvarlar gəlir. 

Daniyar peyğəmbər bizim eradan 
əvvəl 603-cü ildə Müqəddəs torpaqda 
anadan olub. İvritdən tərcümədə onun 
adı “Hakim Allah” və ya “Allah mənim ha-
kimimdir” mənasını verir. Daniyar Davud 
şah və Süleyman peyğəmbərin nəslindən 
gəlir. Qüds Navuxodonosorun qoşunları 
tərəfindən işğal edildiyi zaman Daniyar da 
digərləri ilə birlikdə Vavilona aparılır. Bu 
şəhərdə o, məktəbə gedir, müxtəlif elm-
ləri, o cümlədən astronomiyanı və yuxu-
yozmalarını öyrənir. Məktəbi uğurla bitir-
dikdən sonra onu şahın xidmətinə verirlər. 
Məhz sarayda Daniyarın yuxuyozma  is-
tedadı üzə çıxır. Dəfələrlə Navuxodono-
sorun yuxularını doğru yozduğu üçün şah 
onu özünə məsləhətçi götürür. Daniyarın 
öncəgörmələrinə görə, Vavilon dağılır, o 
özü isə mövqeyini qoruyub saxlayır, bir 
müddət Kir və Daranın məsləhətçisi olur. 
Lakin onun paxıllığını çəkən saray əyanla-
rı Daniyara böhtan atırlar və şah onu şirlər 
olan zindana salır. 

Müqəddəs Daniyarın duaları və Al-
lahın rəhmi sayəsində zindandakı şirlər 
ona toxunmur, sakitcə ətrafında gəzirlər. 
Bunu görən Dara öz əməlindən peşman 
olur, Daniyarı azad edir, ona qara yaxan-
ları isə zindana salır.  

Kirin hakimiyyəti zamanı Daniyar onu 
əsirləkdəki yəhudiləri azad etməyə razı 
salır. Həmin dövrdə Daniyar öncəgörmə 
barədə 14 hissədən ibarət kitab yazır. İx-
tiyar çağında Daniyar Suza (müasir İran 
ərazisində şəhər) gedir və orada da vəfat 
edir. 

Daniyar peyğəmbərin nəşinin 
Səmərqəndə gətirilməsi ilə bağlı he-
kayətlər və əfsanələr çoxdur. Onların ən 
məşhuru Əmir Teymurun adı ilə bağlıdır. 

Yürüşlərinin birində Əmir Teymur Ki-
çik Asiyaya gedir və Suz şəhərini müha-
sirəyə alır, lakin şəhəri məğlub edə bilmir, 
bu, böyük sərkərdəni çox təəccübləndirir. 
Belə ki, Əmir Teymur hücum etdiyi bütün 
şəhər və dövlətləri işğal edir, öz impe-
riyasına qatırdı. O zaman ağsaqqalalr 
ona deyir ki, Suzu Daniyar peyğəmbərin 
ruhu qoruyur. Bu zaman böyük sərkərdə-
də Səmərqəndə sülh və sabitlik gəlməsi 
üçün Xoca Daniyarın nəşinin bir hissə-
sini Səmərqənddə dəfn etmək ideyası 
yaranır. Əmir Teymur Suzun hökmdarı-

na xəbər göndərir ki, Daniyarın sağ əli-
ni ona versə, şəhəri tərk edib gedəcək. 
Razılığa gəlirlər. Bundan xəbər tutan Suz 
ruhaniləri Xoca Daniyarın nəşinin bir his-
səsinin Səmərqəndə aparılmasına razı 
olmurlar. Onlar bildirirlər ki, Səmərqəndə 
gedib Daniyarın sağ əlini yenidən öz ye-
rinə qaytaracaqlar.  

Əmir Teymurun ordusu və Daniya-
rın sağ əlinin yükləndiyi at Səmərqənd 
yaxınlığında, Siab çayının sahilində qəf-
lətən durur, sonra at ayağı ilə yerə vurur 
və oradan suyu müalicəvi olan bulaq ax-
mağa başlayır. 

Əmir Teymur göstəriş verir, bulağın 
yaxınlığında, təpənin üstündə 18 metr 
uzunluğunda qəbir qazılır, Xoca Daniya-
rın sağ əli dəfn olunur. Daniyarın sağ əli-
nin qəbrin hansı tərəfində dəfn edildiyini 
isə bir adam bilirmiş, o da tezliklə vəfat 
edir. Qəbrin üstündə böyük məqbərə tiki-
lir, yaxınlıqda məscid inşa edilir. Bu mə-
kan elə o vaxtdan ziyarətgaha çevrilir.

Digər bir versiyaya görə, bu məzar-
da Tabba peyğəmbər yatır. Bu haqda 
Səmərqənd şeyxi Xoca Abdu-Darun 
belə yazır: “Allahın peyğəmbəri Ceyhun 

(Amudərya) çayını kecib Səmərqəndə 
gəldi. ox mahir falabaxan idi. Şəhər 
əhalisinin böyük hörmətini qazanmışdı.
Ərəbcə onu Tabba naibi (Tabba peyğəm-
bər) çağırırdılar. O. Səmərqənddə yaşadı 
və burada da vəfat etdi”.

Daha bir əfsanəyə görə isə mavzo-
leydə Kusama ibn Abbasın  tərəfdaşı 
Xoca Daniyal dəfn edilib. Bu haqda  ta-
rixçi Abu-Tahir Xoca özünün “Samariya” 
kitabında məlumat verir. O yazır ki, Xoca 
Daniyal Kusama ibn Abbasla birgə İslamı 
yaymaq məqsədilə Səmərqəndə gəlmiş-
di.

Müxtəlif versiyalara baxmayaraq, bu 
abidə dünyada  Xoca Daniyar Mavzoleyi 
kimi tanınan, ildə minlərlə zəvvarın gəlib 
şəfa dilədiyi müqəddəs bir məkandır.

2001-ci ildə Səmərqənd və bu qədim 
şəhərin tarixi memarlıq abidələri, həmçi-
nin Xoca Daniyar Mavzoleyi və komplek-
si “Səmərqənd –mədəniyyətlərin yol ayrı-
cı” adı ilə UNESCO-nun Ümumdünya İrs 
Siyahısına daxil edilib. 

Qulu ƏNGƏRLİ,  
“Xalq qəzeti”

Səmərqənd

Yediyimiz hansı yağdır 
– kərə, palma, yoxsa marqarin?
Bu suala aydın və qəti cavab almaq, hələlik, çətindir
Son vaxtlar müzakirə olunan m vzulardan biri də dükan-bazarlarda saxta 

kərə yağları və digər key iyyətsiz ərzaq məhsullarının satışı ilə bağlıdır  İstehlak 
bazarında rəqabət artdıqca iş adamları  daha modern üsullara ke ir, ucuz 
və key iyyətli  kərə yağları, digər ərzaq  məhsulları təkli  eləməklə alıcıları 
aldatmağa davam edirlər  

Standarta görə, markalanma zamanı 
məhsulun adı “kərə yağı” kimi qeyd edilmə-
lidir. “Kərə yağı” adı müvafiq xüsusiyyətlərlə 
birlikdə 95 faizədək yağlılığa malik heyvan 
mənşəli yağlar üçün istifadə edilə bilər. Mil-
li qanunvericiliyə uyğun olaraq kərə yağının 
duzlu və duzsuz olması mümkündür.

Palma yağı isə ən çox qənnadı məmu-
latlarının istehsalında istifadə olunur. Qida 
məhsullarına qoyulan tələbə görə, tərkibinə 
daxil edilən bütün inqridiyentlər qablaşdır-
manın üzərində əksini tapmalıdır. Lakin son 
vaxtlar AQTA-nın (Azərbaycan Qida Təh-
lükəsizliyi Agentliyi) apardığı yoxlamalar 
göstərir ki, yerli məhsulun tərkibi onun üzə-
rində yazılanlara uyğun gəlmir. Bu mənada, 
ölkəmizdə istehsal olunan hansı məhsulda və 
nə qədər palma yağından istifadə olunduğunu 
müəyyən etmək mümkün deyil. Qeyd edək 
ki, palma yağı İndoneziya və Malayziyada 
yemək yağı kimi istifadə olunur. Ən böyük 
istehsalçı və ixracatçı da həmin ölkələrdir. 
Palma yağının insan orqanizminə zərərləri 
barədə məlumatlar yayılsa da, Avropa Qida 
Təhlükəsizliyi Təşkilatının sifarişi ilə aparı-
lan tədqiqatlar zamanı məlum olub ki, palma 
yağında hansısa xüsusi konserogen maddə 
mövcud deyil. Sadəcə, bütün bitki yağları 
kimi onu da dəfələrlə 200 dərəcəyə qədər qız-
dırdıqda tərkibində dəyişiklik baş verir.

Hələ 2003-cü ildə ÜST və BMT-nin Ər-
zaq və Kənd Təsərrüfatı Təşkilatının palma 
yağının sağlamlığa zərərlərinə diqqət çəkmə-
sinə baxmayaraq, onun dünyada istehsalı və 
istehlakı ikiqat, 1995-ci ildən 2017-ci ilədək 
olan dövrdə isə istehsal 4 dəfə artdı.

ATU-nun əcza ılığın texnologiyası və 
idarə iliyi ka edrasının baş müəllimi Aida 
Bəndəliyeva istehlak etdiyimiz kərə yağla-
rı ilə bağlı deyir

 – Mülayim məhdudlaşdırılmış rasionda-
kı yağın 1/4 hissəsi kərə yağı, 1/4 hissəsi bitki 
yağı, 3–4-cü hissələri isə yeyinti məhsulları-
nın özündə olan yağlar və kulinariya məqsə-
dilə istifadə olunan mətbəx yağları olmalıdır. 

Xatırladaq ki, Azərbaycanda kərə yağı 
beynəlxalq “Codex” standartı əsasında hazır-
lanır. Bu standart birbaşa istehlak üçün nəzər-
də tutulmuş kərə yağına aid edilir. Standarta 
əsasən, kərə yağı xüsusi olaraq süddən alın-
mış və ya süd məhsullarından hazırlanmış, 
əsasən suda – yağ emulsiya tipli formaya ma-
lik yağ məhsuludur. Kərə yağının tərkibinə 
qatılmasına icazə verilən inqrediyintlər xörək 
duzu, təhlükəsiz laktan turşusunun başlanğıc 
kulturaları və ya qoxu yaradan bakteriyalar 
və içməli sudur. Tərkibində minimum süd 
yağının miqdarı – 80 faiz m/m, maksimum su 
miqdarı – 16 faiz m/m, maksimum qeyri-yağ 
tərkibli südün quru maddəsinin miqdarı – 2 
faiz m/m olmalıdır.

 Aida xanım, alma yağı barədə nə 
deyə bilərsiniz  

– Reallıqda heç bir heyvan və bitki yağın-
da, hətta balıq yağında belə palma yağındakı 
qədər  A vitamini yoxdur. Bu yağın tərki-
bində zərərli xolesterin yoxdur. Tərkibində-
ki doymamış yağlar beynin sağlamlığında 
mühüm rol oynayır. Yağın əsas zərərli tərəfi 
onun tərkibində həm də doymuş yağların çox 
olmasıdır. Belə yağlar adətən çətin həzm olu-
nur, qan damarlarının divarlarında toplanaraq 
ürək-damar xəstəliklərinin yaranmasına sə-
bəb olur. Palma yağının əsas çatışmazlığı və 
zərəri kimi 50 faiz doymuş yağlardan ibarət 
olması göstərilir. Halbuki kərə yağında bu 
göstərici 66 faiz, kakao yağında 62 faiz təş-
kil edir. Buna görə də palma yağından bütün 

yağlar kimi, qaydasında istifadə edilməsi 
məqsədəuyğundur.

Palma yağı maye deyil, qatı halda olur. 
Saxlanma müddəti artdıqca qatılıq da çoxa-
lır. Məsələn, təzə yağ 27 dərəcə temperatur-
da əriyirsə, 1 həftəlik yağı əritmək üçün 42 
dərəcə lazım gəlir. Tərkibindəki yüksək be-
ta-karotinə görə təzə yağın rəngi narıncı olur. 
Yeyinti sənayesində 200 dərəcəyədək qızdı-
rılaraq rəngsizləşdirilmiş yağdan istifadə olu-
nur. Bu sektorda həmçinin tam təmizlənmiş, 
bir neçə dəfə rafinə olunan palma yağından 
istifadə edilir. Bu qədər təmizlənmədən son-
ra istifadə olunsa da, inkişaf etmiş ölkələrdə 
palma yağı qatılan bütün qida məhsullarının 
qablaşdırılması üzərində bu barədə qeydin 
olması tələbi var.

 Azad İstehlak ılar Birliyinin sədri 
 Eyyub Hüseynovla da müsahib olduq

 Kərə yağı adı ilə biz nə yeyirik  
– Ölkəmizdə yerli istehsal və təxminən, 

80 faiz həcmində xarici ölkələrdən kərə yağı 
idxalı mövcuddur. İdxal olunmuş kərə yağ-
ları ilə bağlı şübhələr, suallar, problem yaşa-
nır. Yerli idxalçılar bağlamanın üstünə lazımı 
informasiyaları qoymaqdansa, bir inək şəkli 
vurub kərə yağı adı altında satırlar. Onla-
rı çoxu spred – yəni bitki yağları ilə qarışıq 
məhsullardır. Xarici ölkələrdən Azərbaycana 
kərə yağı idxal olunur. 5 il öncə Zelandiya-
da konfransda olan zaman Azərbaycana kərə 
yağı göndərən zavodların birində oldum. 
Orada bir neçə firma yağ istehsal edir. “West-
gold” kərə yağını istehsal edən müəssisənin 
fermer təsərrüfatına getdim. İnəklər açıq 
havada otlayır, ilboyu yaşıl otla qidalanır-
lar. Gördüm ki, heyvanlara qış yemi verilmir 
deyə, xərc az olur və ona görə məhsul ucuz 
başa gəlir. 

 Deyə bilərikmi idxal edilən yağların 
hamısı təmizdir

– Xeyr. Xarici ölkələrdən tonlarla kərə 
yağı alıb burada kiloqramlara çevirən fir-
malar var. Həmişə mən o firmalara şübhə ilə 
baxmışam ki, burada o yağları kiloqramlara 
ayıranda nəsə problem yarana bilər. Kərə 
yağı bazarından çoxlu şikayətlər var. Qida 
Təhlükəsizliyi Agentliyi bu ilin yanvarından 
etiket məlumatları ilə tərkibin araşdırılmasını 
öz üzərinə götürüb. AQTA bu sahədə çoxlu 
araşdırma aparmalıdır ki, əhalinin narahatlığı 
aradan qalxsın. “Kənd yağı”, “nehrə yağı”, 
“nənəmin yağı” adı altında satılan yağlar 
birmənalı olaraq marqarin qatılmış yağlardır. 
Əhali buna inanmasın. Bu yağların hazırlan-
ma qaydası bizə məlumdur.

 Ke ək alma yağlarına  Bəzi 
mütəxəssislərin ikrincə, bu məhsullar 
key iyyətinə g rə digər bitki yağlarından 
ərqlənmir  Sizin ikriniz necədir

– Ölkədə palma yağları ilə bağlı problem-
lər yaşandığı barədə fikirlər çoxdur. 5 il öncə 
Braziliyada istehlakçı hüquqlarını qoruyan 
təşkilatların dünya konqresində olan zaman 
bu məsələni gündəmə gətirdim. Məlum oldu 
ki, bir çox ölkələrdə, o cümlədən Braziliyada 
palma yağı açıq satılır. Bu məsələni gündəmə 
gətirəndə məlum oldu ki, palma yağı iki cür 
olur. Biri onun toxumundan hazırlanmış, 
qida üçün tam yararlı yağ, bir də onun göv-
dəsindən hazırlanan sənaye üçün lazım olan. 
MDB-də palma yağı ucuz olduğundan bitki 
yağı bazarına ciddi təsir edə bilər. Ona görə 
MDB məkanında bu yağa qarşı ciddi media 
basqısı var ki, bazara daxil olmasın. Əslində 
palma yağı normal yağdır. 

Təəccüb edirəm ki, qida üçün Azərbay-
cana yağ gətirən firmalar nə üçün bunu açıq 
və hər yerdə satmır ki, əhalinin fikri dəyişsin. 
Qida üçün olan palma yağları hansı məhsu-
la qarışdırılırsa, üstündə yazılması zəruridir. 

Biz də görərik ki, İsveçrədə hazırlanmış 
körpə qidalarının tərkibində də bu yağdan 
var və üstündə də qeyd olunub. Bir sözlə, 
qida üçün olan palma yağına qarşı münasi-
bət MDB məkanında müsəlman ölkələrində 
istehsal olunan ucuz yağların bu bazara daxil 
olmasına qarşı olan media basqısıdır. 

 Təmiz, key iyyətli kərə yağını vizual 
se mək mümkündürmü  

– İstehlakçı kərə yağı almaq istəyirsə, 
yağı əlinə alıb sıxsın. Hansı yağ əllərinə bərk 
gələrsə, bilsin ki, o daha təmiz kərə yağıdır. 
Trans yağlarla bağlı AQTA lazımi işlər görür. 
Yağların tərkibində trans yağların miqdarı 
barədə agentlikdə rəsmi sənədlər var. AQTA 
buna nəzarət edir. Amma əhali bilməlidir ki, 
bütün marqarinlər və növləri arzuolunmaz 
yağlardır. Belə yağlardan birmənalı şəkildə 
uzaq olmaq lazımdır. 

 lkəyə gətirilən zərərli yağların qar-
şısını necə almaq olar

– İdxal edilən məhsullar AQTA tərəfin-
dən nəzarətə götürülür və standarta uyğunlu-
ğu yoxlanılır. Amma azad bazar iqtisadiyya-
tıdır. Dövlətin, hökumətin maraqları biznesi 
inkişaf etdirməkdir. İstehlakçı hüquqlarının 
zəif qorunması və bizim təhlükəli yağlar is-
tehlak etməyimizin nəticəsidir ki, aptek şə-
bəkələri başqa ölkələrə nisbətən daha çoxdur. 
Apteklərə müraciət getdikcə artır. Ona görə 
istehlakçılar ehtiyatlı olmalı, malın etiketini 
oxumalıdır. Çox zaman istehsalçılar bu eti-
ketləri gizlədirlər. Lakin, AQTA bu məsələlə-
ri araşdırır. Təbii ki, təhlükəli yağların ölkəyə 
daxil olmasının qarşısının alınması üçün 
agentlik iş aparır. Ola bilər ki, yağ təhlükə-
siz olsun, amma keyfiyyəti olmasın. Bununla 
maraqlanan qurum olmalıdır.

 Satışda olan yagların bəzi xəstəlik-
lərə yol a dığının məsuliyyətini kim daşı-
yır  İdxal ı şirkətlər, yoxsa AQTA

– Keyfiyyətsiz qida insanların sağlam-
lıqlarına ciddi təsir edir və onları səhiyyə 
müəssisələrinə yönəldir. Ona görə keyfiyyət 
məsələsi ilə məşğul olan dövlət orqanı olmalı-
dır. Başqa sözlə, İqtisadiyyat Nazirliyi yanın-
da Antiinhisar və İstehlak Bazarına Nəzarət 
Dövlət Xidmətinin tabeliyində Azərbaycan 
Standartlaşdırma İnstitutu bu məsələlərə cid-
di yanaşmalıdır. Yaxud AQTA-nın standartın-
da dəyişiklik olmalı, keyfiyyət məsələsi önə 
çəkilməlidir. Heç kəs deyə bilməz ki, insan-
lar niyə bu qədər apteklərə müraciət edirlər? 
Hansı qidadan əziyyət çəkirlər?– Çünki heç 
yerdə bununla bağlı tədqiqat aparılmır. 

Xarici ölkələrdə dərmana tələbat olmadı-
ğından bazar günü apteklər bağlıdır. Bizdə 24 
saat açıq olan apteklər var. Təəssüf ki, “niyə 
bu qədər xəstəyik, klinikalarda növbə var” – 
sualları barədə düşünən yoxdur. Təsadüfi de-
yil ki, uzunömürlülüyə görə 198 ölkə arasın-
da Azərbaycan 115-ci yerdədır. Şri- Lankada 
əhalinin tibbə əlçatanlığı, qidalanması aşağı 
səviyyədədir. Amma orta ömür uzunluğu biz-
dən yuxarıdır. Bu, ÜST-ün rəsmi məlumatı-
dır. Banqladeş əhalisi bizdən çox yaşayır. Bu 
bizi narahat etməlidir. Düşünürəm ki, ölkənin 
bir nömrəli qəzeti vasitəsilə çağırış edəm ki, 
tibbi sferalar bu məsələləri araşdırsın, qida-
mızdakı problemlər aradan qaldırılsın. 

AQTA malların təhlükəsizliyini təmin 
edir, strateji məqsədi biznesin inkişafı-
dır. Azad İstehsalçılar Birliyinin qaldırdığı 
məsələ ilə 3 il ərzində biz yalnız qəndlər 
barədə məlumatlar almışıq. İstehsal prosesin-
də qəndlərin ağardılması üçün kimyəvi mad-
dələr istifadə edən müəssisənin bağlanması-
na nail olmuşuq. Duzun yodlaşdırılmasına 
dair AQTA müəyyən işlər görüb. Lakin AQ-
TA-nın tədqiqatları zəifdir. Çünki əhaliyə 
malın adı, satıldığı yer, lazım olsa, o biznes 
qurumunun təkmilləşdirilməsi lazımdır. Biz 
biznes qurumlarının bağlanmasını yox, tək-
milləşdirilməsinin, standartlara uyğun mal 
istehsal etməsinin tərəfdarıyıq. 

Eyyub Hüseynovun fikirlərinə əlavə 
olaraq, təəssüflə deyə bilərik ki, ölkəmizdə 
hansısa məhsulun insan orqanizminə zərə-
rini araşdıracaq qədər yüksək inkişaf etmiş 
elmi-tədqiqat institutlarının olmaması nəinki 
palma yağı, digər məhsullarla bağlı analoji 
iddiaların doğruluq əmsalını müəyyənləşdir-
məyə imkan vermir. Lakin istehlak bazarına 
nəzarəti təmin etməli qurumların, ən azı, bu 
və ya digər məhsulun tərkibində palma ya-
ğının, yaxud başqa komponentin miqdarını 
müəyyən etmək imkanları olmamış deyil... 
Onda qoy cəmiyyətə doğru-düzgün cavab 
verilsin!

əri ə  al  ə e i

İmtiyazlı ailələrə  
140 mənzil

Əmək və Əhalinin Sosial Müda iəsi 
Nazirliyi tərə indən Bakı, Abşeron, 

əncə, Bərdə, Beyləqan, Oğuz, Qazax, 
Saatlı, Salyan, Tovuz, Ucar, aqatala, 
Bərdə, Xa maz, Şabran şəhər və rayon-
larında şəhid ailələrinə və müharibə ilə 
əlaqədar əlilliyi olan şəxslərə 140 mən-
zil və ərdi ev təqdim edilib

MİDA-nın Gəncə şəhərindəki yaşayış 
kompleksindən mənzillərin təqdim edilməsi 
tədbirində Əmək və əhalinin sosial müdafiəsi 
nazirinin müavini Vüsal Nəsirli bildirib ki, 
Vətən müharibəsindən sonrakı dövrdə şə-
hid ailələri və müharibə ilə əlaqədar əlilliyi 
olan şəxslərin mənzil və fərdi evlə təminatı 
proqramı 5 dəfə genişlənib. İyulun 7-də 15 
şəhər və rayonda daha 140 mənzil və fərdi 
ev verilib. 

Beləliklə, postmüharibə dövründə  
5 min, bu il 500, ümumilikdə ötən dövrdə 

13  min 800 mənzil və fərdi ev şəhid ailələ-
rinə və müharibə ilə əlaqədar əlilliyi olan 
şəxslərə təqdim olunub. Eyni zamanda, ölkə 
Prezidentinin sərəncamı ilə 2021-ci ilin əv-
vəlindən İkinci Qarabağ müharibəsi şəhidlə-
rinin ailələri və həmin müharibə ilə əlaqədar 
əlilliyi olanların da mənzillə təminatı həyata 
keçirilir. 

Gəncə Şəhər İcra Hakimiyyəti başçısı-
nın birinci müavini Səməd Tomuyev şəhid 
ailələrinin və müharibə ilə əlaqədar əlilliyi 
olan şəxslərin sosial müdafiəsi sahəsin-
də Gəncədə də mühüm işlərin aparıldığını 
diqqətə çatdırıb.

Şəhid ailələri və müharibə ilə əlaqədar 
əlilliyi olan şəxslər onlarla bağlı həyata ke-
çirilən sosial dəstək tədbirlərinə, həmçinin 
mənzil-məişət şəraitlərinin yaxşılaşdırıl-
masına, bu gün yeni mənzil və fərdi evlər-
lə təmin edildiklərinə görə Prezident İlham 
 Əliyevə minnətdarlıqlarını ifadə ediblər.

Peşə hazırlığı, təqaüd, 
sonra da iş

D vlət Məşğulluq Agentliyi son bir 
ayda 1443 şəxsi eşə hazırlığına cəlb 
edib  Onlardan 805 nə əri agentliyin 
Bakı, əncə və y ay eşə hazırlığı 
mərkəzlərində kurs ke əcək  638 nə ərə 
isə zəl tədris müəssisələrində eşə 
kursları təşkil edilib  

Əmək və Əhalinin Sosial Müdafiəsi 
Nazirliyindən aldığımız məlumatda daha 
sonra deyilir ki, kurslarda İT üzrə texni-
ki dəstək mütəxəssisi, innovativ suvarma, 
gübrələmə və dərmanlama texnologiyaları 
üzrə mütəxəssis, nəzarətçi-xəzinədar, dərzi, 
xalçaçı, elektrik aparat və cihazlarının sazla-
yıcısı, insan resursları mütəxəssisi, avtomo-
bil diaqnostikası və təmiri ustası, əməliyyat-
çı-mühasib və s. peşələr öyrədilir.

Kurs müddətində müdavimlərə mini-
mum aylıq əməkhaqqı məbləğində təqaüd 
ödənilir. Kursları uğurla bitirən şəxslərin 
məşğulluğuna da dəstək göstəriləcək.

  
al  ə e i

Günün sualı AMEA xəbərləri

Türkiyə alimləri ilə  
elektron șəbəkə dialoqu

Azərbaycan Milli Elmlər Akademiyası ilə Türkiyənin Elmi və Texnoloji Tədqiqat 
Şurasının (TÜBİTAK) Milli Akademik Şəbəkə və İnformasiya Mərkəzinin 
(ULAKBİM) nümayəndələri arasında “Zoom” platforması vasitəsilə onlayn 
görüş keçirilib.

AMEA-nın prezidenti, akademik İsa 
Həbibbəyli AMEA ilə TÜBİTAK-ın uzun 
illərdir səmərəli əməkdaşlıq etdiyini, qu-
rumun rəhbəri, professor Hasan Man-
dalla görüşləri zamanı elektron xidmətlər 
şəbəkəsinin genişləndirilməsi və digər 
istiqamətlərdə birgə əməkdaşlığa dair 
müzakirələrin aparıldığını deyib. O qeyd 
edib ki, bu gün qarşıda duran başlıca 
məqsəd yeniləşən akademiya yaratmaq-
dır, indiki hədəfimiz isə elektron xidmətlər 
şəbəkəsinin genişləndirilməsidir.

ULAKBİM-in rəhbəri Mehmet Mirat 
Satoğlu AMEA ilə əməkdaşlıqda maraqlı 
olduqlarını, Elmlər Akademiyasının qarşı-
sına qoyduğu hədəflərə çatmaq üçün zə-
ruri dəstəyi verəcəklərini bildirib. O bildirib 
ki, bu gün ölkələrimiz bütün sahələrdə sıx 
əməkdaşlıq edir və bu da elmi qurumları-
mızın bir-birinə dəstək verməsinə, birgə 
irəliləməsinə yeni üfüqlər açır.

Görüşdə AMEA Rəyasət Heyəti apa-
ratının xarici əlaqələr və beynəlxalq təşki-
latlarla iş şöbəsinin müdiri, dosent Esmira 
Əlirzayeva, “Elektron Akademiya” şöbəsi-
nin baş mütəxəssisi Aida Tağıyeva, “Elm” 
nəşriyyatının direktoru, fəlsəfə doktoru 
Səbuhi Qəhrəmanov və Ədəbiyyat İnsti-
tutunun icraçı direktoru, fəlsəfə doktoru 
Mehman Həsənli görüşün akademiyanın 
elektron mühitə inteqrasiyası baxımından 
əhəmiyyətini vurğulayıblar. 

Magistrlərin “Məzun günü”
Dünən AMEA Rəyasət Heyətinin binasında struktur rəhbərlərinin və qonaqların 
iştirakı ilə akademiya magistraturasını bitirən tələbələrin təntənəli “Məzun 
günü” keçirilib.

AMEA-nın prezidenti, akademik İsa 
Həbibbəyli məzunları təbrik edib, onlara 
gələcək fəaliyyətlərində uğurlar arzula-
yıb. Akademiyada magistratura təhsilinin 
ölkə başçısının müvafiq fərmanı ilə 2015-
ci ildə yaradıldığını deyən akademik qeyd 
edib ki, akademiyada gəncləşmə siyasə-
tinin həyata keçirilməsində magistratu-

ranın çox boyük rolu olub. Məzunların, 
təxminən, yarısı fəaliyyətlərini bu elm 
məbədində davam etdirir.

AMEA Rəyasət Heyəti aparatının elm 
və təhsil şöbəsinin müdiri, dosent Hüseyn 
Hüseynov akademiyada bu günədək 479 
magistrin məzun olduğunu, onlardan 216 
nəfərin AMEA-da elmi fəaliyyətlərini da-
vam etdirdiklərini söyləyib. Bu il 102 mə-
zundan 74-ü fərqlənmə diplomuna layiq 
görülüb. 

AMEA-nın vitse-prezidenti vəzifəsini 
icra edən, akademik Gövhər Baxşəliyeva 
və Aşqarlar Kimyası İnstitutunun baş di-
rektoru, akademik Vaqif Fərzəliyev gənc-
lərə tövsiyələrini çatdırıb, gələcək həyat-
larında uğurlar arzulayıblar.

“Xalq qəzeti”

Jurnalist Zülfüqar Hüseynzadə  
Mətbuat Șurasında anıldı

Dünən Azərbaycan Mətbuat Şurasında mərhum urnalist, Moderator
az  saytının baş redaktoru ül üqar Hüseynzadə ilə bağlı xatirə 
to lantısı ke irildi

Tədbiri giriş sözü ilə açan MŞ sədri 
Rəşad Məcid Z.Hüseynzadənin qurucu-
su və baş redaktoru olduğu “Moderator.
az” saytının 10 illiyinin qeyd edildiyi za-
manı xatırladı. O, ötən müddətdə saytın 
da Z.Hüseynzadə kimi Qarabağ niskilini 
daşıdığını, bunu yaradıcılıq müstəvisinə 
yüksək peşəkarlıqla gətirdiyini bildirdi. 
R.Məcid mərhum jurnalisti peşəsinə sa-
diq, sözün təəssübünü çəkən vətənpər-
vər həmkar olaraq dəyərləndirdi. Onun 
yoxluğunun hər kəs üçün böyük itki oldu-
ğunu vurğuladı.

MŞ İdarə Heyətinin üzvü, Bakı Dövlət 
Universitetinin jurnalistika fakültəsinin ka-
fedra müdiri, professor Qulu Məhərrəmli 
Z.Hüseynzadəni ölkəmizin hazırkı mənə-
vi-psixoloji mühitinə ən adekvat şəxslər-
dən bir kimi səciyyələndirdi. 

MŞ sədrinin müavini, Bakı Dövlət 
Universitetinin jurnalistika fakültəsinin de-
kanı Vüqar Zifəroğlu çıxışında Z.Hüseyn- 
zadənin qurucusu olduğu “Moderator.

az” saytının bundan sonra da fəaliyyət 
göstərməsinin vacibliyini dilə gətirdi.  

Medianın İnkişafı Agentliyinin şöbə 
müdiri Natiq Məmmədli də çıxışında 
Azərbaycanın media məkanında özünün 
dəst-xətti və ciddi analitik məzmunu ilə 
tanınmış “Moderator.az” saytının gələ-
cəkdə daha uğurlu fəaliyyət göstərməsi-
nin zəruriliyindən söz açdı.

Toplantıda çıxış edənlərdən tanın-
mış şair Zakir Fəxri, MŞ İdarə Heyətinin 
üzvləri - Beynəlxalq Avrasiya Mətbuat 
Fondunun rəhbəri Umud Rəhimoğlu, 
urnalistlərin Həmkarlar İttifaqının rəh-

bəri Müşfiq Ələsgərli, urnalist Ekspert 
Mərkəzinin sədri Ceyhun Musaoğlu və 
başqaları Zülfüqar Hüseynzadəni peşə-
kar media təmsilçisi, səmimi və qayğıkeş 
insan, daim dost və həmkar təəssübünü 
çəkən vətənpərvər jurnalist və ziyalı kimi 
xarakterizə etdilər, onunla bağlı xatirələri-
ni bölüşdülər.

“İsmayıllı Quşçuluq” Açıq 
Səhmdar Cəmiyyətinin 2022-ci il 
dekabrın 31-nə balans hesabatı

manatla
 Akt vlər 2022-ci il
Pul vəsa tlər  və onların ekv valentlər 57
Deb tor borclar 1262
Ke m ş llər n zərər 384790

əm  qısamüddətl  akt vlər 386109
Mallar və eht yatlar 88997
B yüdülməkdə və k kəld lməkdə olan quşlar -
Əsas vəsa tlər ( qalıq dəyər  lə ) 1453883
Quraşdırılmamış avadanlıq 16739

əm  uzunmüddətl  akt vlər 1559619
ƏMİ AKTİVLƏR 1945728
hdəl klər

Uzunmüddətl  bank kred tlər 380245
Uzun-qısa müddətl  hdəl klər -
Təs s lərlə hesablaşmalar 306902
Verg lər -
Sa r qısamüddətl  hdəl klər 1379

əm  hdəl klər 688526
Ka tal
N zamnamə ka talı 1257202

əm  ka tal 1257202
ƏMİ HDƏLİKLƏR VƏ KAPİTAL 1945728

Mən əət və zərər haqqında hesabat
Malların təqd m ed lməs ndən gəl r 178487

əm  əməl yyat xərclər 178080
Mən əət 407

Şəkidə “İpək Yolu” təntənəsi
Musiqini bəşəriyyətin mənəvi ünsiyyət 

vasitəsi hesab edənlər yanılmırlar. Hətta onu 
insanı tanrı ilə danışdıran dil adlandırırlar. 

İyulun 4-dən Azərbaycanın ən qədim şəhərlərin-
dən biri olan və Böyük İpək yolunun üzərində yerləşən 
Şəkidə keçirilən “İpək Yolu” X  Beynəlxalq Musiqi 
Festivalında Türkiyə, in, zbəkistan və Qazaxıstan-
dan gəlmiş rəqs və musiqi qruplarının, Azərbaycanın 
tanınmış teatr və musiqi kollektivlərinin təqdim etdik-
ləri çıxışlar müxtəlif ölkə və xalqları ortaq təntənədə 
qovuşdurub.  

Mədəniyyət Nazirliyi, Azərbaycan Bəstəkarlar İtti-
faqı və Şəki Şəhər İcra Hakimiyyətinin birgə təşkilat-
çılığı ilə hər il keçirilən “İpək Yolu” Beynəlxalq Musiqi 
Festivalının X  görüşünün ilk günü Azərbaycan Dövlət 
Akademik Opera və Balet Teatrının kollektivinin bəstə-
kar Firəngiz Əlizadənin “İntizar” operasını nümayiş et-
dirməsi böyük maraqla qarşılandı. Bəstəkarın müasir 
polifonik, klassik və milli çalarlarla zəngin əsəri yalnız 
parlaq ifalarla deyil, xoreoqrafik səhnə hərəkətləri ilə 
də yadda qaldı. 

 “Zəfər” muğam ansamblının konserti festivalın 
rəngarəngliyini daha da artırdı, musiqinin sərhəd tanı-
madığını göstərdi. Muğam ifaçıları tamaşaçıların kön-
lünə yol tapıb, xoş duyğular oyatdılar. 

Qonaq kollektivlərin təqdim etdiyi çıxışlar da Şəki 
şəhər sakinləri və qonaqlara əsl musiqi bayramı əhvalı 
yaşatdı. Dünyada mədəni inteqrasiyaya, mənəvi dia-
loqa töhfə verən in Xalq Respublikasının Lianşan-İy 
Muxtar Vilayəti ansamblının, daha sonra Qazaxısta-
nın Ükili bıray adına Akmola Vilayət Filarmoniyasının 
“Aynakol” folklor və “Qəkku” rəqs ansambllarının kon-
sertləri hamıda xoş ovqat yaratdı. Festival xalqımızın 
mədəni həyatına, Şəkinin sənət aləminə unudulmaz 
hadisə kimi yazıldı.  

Şəki “İpək Yolu” X  Beynəlxalq Musiqi Festivalının 
iştirakçısı, Qazaxıstan Respublikasının Akmola Vilayət 
Filarmoniyasının direktoru Nurgul Şaykenova festiva-
lın ölkəmizin çox gözəl, füsunkar bir diyarında, Şəki 
şəhərində keçirilən çox möhtəşəm tədbir olduğunu bil-
dirib. Qeyd edib ki, festivallar xalqları musiqi ətrafında 
bir yerə toplayır. Burada iştirak etmək kollektivlər üçün 
müxtəlif xalqların folklor və musiqi nümunələri, rəqsləri 
ilə yaxından tanış olmaq imkanı yaradır. 

Festivalda Türkiyə və zbəkistandan gələn kollek-
tivlərin musiqi ərməğanları da böyük maraqla qarşılan-
dı. Tamaşaçılar Safranbolu Bələdiyyəsi xalq oyunları 
qrupu və Daşkənd Vilayət Filarmoniyasının “Nurəfşan” 
ansamblının təqdimatlarından xoş təəssüratlarla ay-
rıldılar. Konsertlərdə ifa edilən oynaq, şux mahnı və 
rəqslər, ritmlər tamaşaçıların zövqünü oxşadı.  

Dünən festivalın son günündə isə Azərbaycan Döv-
lət Sərhəd Xidməti Nümunəvi Hərbi Orkestri (dirijor 
Əməkdar artist, polkovnik-leytenant Səməd Vəkilov) 
və F.Əmirov adına Dövlət Mahnı və Rəqs Ansamblının 
(bədii rəhbər və baş dirijor Xalq artisti Ağaverdi Paşa-
yev) çıxışı Şəkidə möhtəşəm təntənəyə çevrildi. 

L e y l a  Q U R B A N O V A ,   
“Xalq qəzeti”

Xüsusi təyinatlılar –  
Qələbə üçün doğulanlar

Sentyabrın 27-də müharibə 
başlananda Elvin atası Əbülfəz 
Abdurahmanova zəng edib xeyir-
dua istəyib. Bu barədə atası deyir:

“Sentyabrın 27-də səhər tezdən, 
təxminən saat 07:30-da zəng gəldi. 
Dedim: – Görəsən, belə tezdən kim-
dir zəng edən  Telefonun ekranına 
baxanda zəng edənin Elvinin oldu-
ğunu gördüm. Həmin gün mən də 
onunla danışmaq istəyirdim, oğlum 
məni qabaqladı:

– Bismillah etmişik, mənə xe-
yir-dua ver.

Mən də elə bildim ki, kreditlə ev 
alıb, yəqin onu deyir. 

–  A bala, səhər tezdən xeyir ola, 
evin təmirinəmi başlamısan  

–  Yox e, müharibə başlayıb  
Xeyir-dua verdim:
–  Allah amanında  Qələbə ilə 

qayıt, özünü qoru  – dedim.
... Elvin düşmənə qarşı döyüş-

məyi çox istəyirdi. Onun üçün hər 
şeydən öndə Vətən gəlirdi  Türklə-
rin bir sözü var: Uğrunda ölməyə-
cəyin bayrağın kölgəsinə sığınma  
Elvin də bayrağına, Vətəninə sadiq 
idi. Torpağımızı azad görmək istə-
yirdi. Bu arzu da onu Xüsusi Təyi-
natlı Qüvvələrin kursuna gətirib. 

Kursdan sonra Xüsusi Təyinatlı 
Qüvvələrin ən elitar hərbi hissəsin-
də xidmət etməyə başladı. Uğuruna 
görə, ona türklərin özəl qüvvətlər 
komutanlığının medalı da verilmiş-
di. 

Elvin torpaqlarımızın düşmən 
işğalı altında qalması ilə heç cür ba-
rışa bilmir, intiqam almağı çox arzu-
layırdı. Tovuz hadisələrindən sonra 
Elvin Xüsusi Təyinatlı Qüvvələrin 
tərkibində İsmayıllı və Quba dağla-
rında Türkiyə zabitlərinin iştirakı ilə 
təlimlərdə oldu. 

Əbülfəz Abdurahmanov deyir: 
“Sonradan bildik ki, müharibəyə 
ciddi hazırlıq gedirmiş, bu ərazilə-
rin seçilməsi isə relyefinin Qaraba-
ğın relyefinə uyğun olması ilə bağlı 

imiş. Ciddi hazırlıq keçiblər”. 
İkinci Qarabağ müharibəsində 

ilk döyüşə atılanlardan biri Elvin Ab-
durahmanov oldu. Onun sıralarında 
döyuşdüyü xüsusi təyinatlılar hücu-
mu Lələtəpə yüksəkliyi istiqamətin-
dən, Araz qırağından Vilayət postu 
və Yastı təpə yüksəkliyi tərəfdən 
başladılar. O, strateji əhəmiyyəti 
olan Kənd Horadizin azad edilmə-
sində iştirak etdi. Kənd Horadiz o 
ərazidə ən əhəmiyyətli və azad edil-
məsi çətin olan yaşayış məntəqələ-
rindən biri idi. Ətrafdakı yüksəkliklə-
rin əksəriyyəti azad edildi. Buradan 
həm Füzuli, həm də Cəbrayıl is-
tiqamətində hücumu genişləndir-
mək imkanı qazanıldı. 

Həmin döyüş barədə ehtiyatda 
olan xüsusi təyinatlı Elvin Rəsulo-
vun dedikləri: “Bu yerlər çökəklik 
və meşəlik olduğu üçün erməni 
 hərbçilərinin ən yaxşı möhkəmlən-
diyi ərazi idi. Kənd Horadizə xeyli 
qüvvə yığmışdılar. Müharibənin 
taleyini həll edən ön xəttin yarıl-
ması əməliyyatında Elvinlə birlikdə 

iştirak etdik. Elvin tapşırığın yerinə 
yetirilməsi üçün bir kəşfiyyatçı kimi 
öndə getdi. Lələtəpə istiqamətində 
düşmənin ön xəttini yararkən böyük 
fədakarlıq, qəhrəmanlıq nümayiş 
etdirdi. Düşmənin bir çox mövqelə-
rinin, Kənd Horadizin tutulmasında 
iştirak etdi, üzbəüz döyüşlərdə düş-
mənin məhv edilməsində rolu oldu.” 

Tapşırığa əsasən Füzuli ilə 
Cəbrayılın kəsişdiyi yerdəki ikinci 
Ohanyan səddi də yarılmalı, əl-
verişli mövqelər düşməndən azad 
edilməli idi. Əmrin yerinə yetirilmə-
si Elvin Abdurahmanovun xidmət 
etdiyi taborla yanaşı, “Yaşma”nın 
birinci taboruna və Cəlilabadda yer-
ləşən hərbi hissənin taboruna tap-
şırılmışdı.

Xüsusi təyinatlılarımız Cəbrayıl 
– Füzuli istiqamətində bir yüksəkliyi 
azad etdilər. Bu da düşmən işğalın-
da qalan ətrafdakı kəndlərə nəzarət 
etməyə imkan verdi.  Düşmənin 
müdafiə xəttinin ələ keçirilməsi ilə 
Cəbrayıl istiqamətində ordumuzun 
irəliləməsi təmin olundu.  

...Əbülfət kişinin sözlərinə görə, 
oktyabrın 1-də Elvinin ad günü idi. 
“Zəng edib təbrik etmək istədim. 
Tərəddüd etdim, mane ola bilərəm 
deyə, fikrimdən daşındım. Amma 
dözə bilmədim, yenə zəng vurdum, 
telefonu bağlı idi. Bir-iki dəfə qısa 
zənglər getdi, amma cavab gəlmə-
di. Balamın ad gününü təbrik etmək 
də qismət olmadı mənə. Sonra bil-
dim ki, həmin gün çox yorğun olub. 
Neçə gün ağır döyüşlərdə iştirak 
edib, rahat yata, dincələ bilməyib. 
Bununla bağlı sosial şəbəkələrdə 
videosu da yayılmışdı .

Oktyabrın 1-də döyüş yoldaşları 
Elvinin ad gününü səngərdə qeyd 
ediblər. Oktyabrın 2-də, səhər sa-
atlarında isə tabor komandiri Elvi-
nin olduğu qrupu yanına çağırıb və 
qarşıdaki təpədə yerləşən düşmən 
səngərini göstərərək tapşırıq verib:

– Səngər ələ keçirilməli, düş-
məndən təmizlənməlidir

Tapşırıq yerinə yetirilərkən Elvin 
ağır yaralanıb, 4 saat yerdə qalıb, 
yanında da yaralı əsgərlər olub. Hə-
kimlərə deyib ki, yarası ağır deyil, 
əvvəlcə ona deyil, digər yaralı əs-
gərlərə yardım etsinlər. Hətta öz-ö-
zünə sistem də qoşub. Təəssüf ki, 
həkimlər Elvinə yardım göstərmək 
istəyəndə artıq şəhid olduğunu gö-
rüblər. Elvin ad günündən bir gün 
sonra şəhadətinə qovuşub.

Onu da deyim ki, Elvinin iştirak 
etdiyi həmin əməliyyat uğurla hə-
yata keçirilib. Düşmənin ikinci mü-
dafiə xətti yarılıb. Ağır itkilər verən 
düşmən mövqelərini tərk edib, geri 
çəkilməli olub. Onun şəhadətindən 
bir gün sonra Azərbaycan Ordusu 
Cəbrayıl rayonunun Mehdili, axırlı, 
Aşağı Maralyan, Şəybəy və Quycaq 
kəndlərini, Füzuli rayonunun Aşağı 
Əbdürrəhmanlı kəndini azad edib-
lər.

Azərbaycanın ərazi bütövlüyü-
nün bərpa edilməsi uğrunda ge-
dən döyüş əməliyyatlarında iştirak 
edərək igidlik və mərdlik göstər-
diyinə, hərbi hissə qarşısında qo-
yulmuş tapşırıqların icrası zamanı 
vəzifə borcunu şərəflə yerinə yetir-
diyinə görə Azərbaycan Prezidenti 
İlham Əliyevin sərəncamına əsasən 
Elvin Abdurahmanov ölümündən 
sonra “Azərbaycan Bayrağı” ordeni 
ilə təltif edilib.

P.ƏFƏNDİYEV, 
“Xalq qəzeti” 

ŞƏ İDLƏRİMİZ

Bir telefon zənginin söylədiyi hekayət   
Bir gün palata qonşum Eldar kişiyə Sankt-Peterburqdan zəng gəldi.  Səhhəti ilə maraqlanırdılar. 

Zəng edənlə çox səmimi, mehriban hal-əhvaldan sonra fərəhlə bildirdi ki, danışan gürcü dostu 
Oleqin azərbaycanlı həyat yoldaşı Elnarə idi. Və ardınca  maraqlı bir əhvalat danışdı: 

Kutaisidə dünyaya gəlmiş Oleq (əsl adı – 
Aleksandr, soyadı – Tsxuvara) 3 yaşında olanda 
atası ağır xəstəlkdən vəfat edir. İki ildən sonra 
anası yenidən ərə gedir. Kiçik qardaşı dünyaya 
gələndən sonra Oleq özünə qarşı ögeylik hiss 
edir.   Anasının  ilk oğluna soyuq münasibəti illər 
boyu onun qəlbini üzür. Sonralar orta məktəbi bi-
tirib işləsə də, ailədəki ögeylik ona rahatlıq vermir, 
üzü gülmür.

Bir gün təsadüfən internetdə Sumqayıtdan 
olan bir azərbaycanlı qızla tanış olur. Qızın ağıllı 
söhbətləri, mühakimələri, həm də əsl müsəlman 
kimi abırlı-həyalı olması Oleqin çox xoşuna gə-
lir. Və qıza o qədər vurulur ki, artıq çoxdan yad-
laşmış   ailəsi ilə xudahafizləşib Sumqayıta gə-
lir. Uzaqdan-uzağa vurulduğu Elnarəni taparaq, 
onun xətrinə müsəlmanlığı da qəbul edib sev-
gisinə qovuşur. Azərbaycan toyu edirlər, kirayə 
mənzildə yaşamağa başlayırlar. Ancaq bir dəfə 
kirayədə qaldıqları evin sahibi onlardan mənzili 
boşaltmağı tələb edəndə Oleq çıxılmaz hala dü-
şür. Tərs kimi son vaxtlar daimi işi və qazancı da 
yox idi... 

axşı ki, yaxşılar varmış
Eldar kişi daha sonra bildirdi ki, oğlu Etibar bir 

axşam gürcü oğlunun çıxılmaz vəziyyəti barədə 
ona söhbət açır. Qəlbən çox həssas, kövrək olan 
Eldar kişi Oleqin azərbaycanlı qızla ailə qurduğu-
nu, lakin qəribçilikdə çətinliklə üzləşdiyini bilincə 
oğluna tapşırır ki, həmin adamı təcili tapıb, öz 
evlərinə gətirsin. Oleq və azərbaycanlı həyat yol-
daşı utana-utana onlara gəlirlər. Eldargilin həyət 
evinin cəmi iki otaqdan ibarət olduğunu bilincə, 
5 nəfərlik ailəni rahatsız etmək, onlarda qalmaq 
istəmirlər.   

Lakin Eldargil gənc ailəni köməksiz buraxmır-
lar. Ev sahibləri özləri bir otağa sığışaraq digər 
otağı Oleqlə Elnarənin istifadəsinə verirlər. Bütün 
ailə   onlara son dərəcə mehribanlıqla, qayğıkeş-
liklə yanaşır. Evdə hazırlanan yeməklərini də on-
larla bir ailə kimi bölüşdüklərini görən Oleq bütün 
qəlbi ilə bu ocağa bağlanır. Bir müddət işsiz qaldı-
ğına, Eldargilə əlavə yük olduğuna görə narahat-
lıq keçirən gürcü balası borclu qalmasın deyə, El-
dar kişiyə həyət-baca işlərində daim kömək edir. 
Bir müddət sonra isə Etibarın vasitəsilə özünə iş 
tapıb, ailəsini dolandırmağa başlayır. 

Bədxah ata
Bir gün gecəyarısı Eldar kişinin həyət qapısı 

aramsız döyülür. Səsə  çıxan ev sahibi içkinin tə-
sirindən ayaq üstə güclə dayanan bir nəfərin iki 
yoldaşı ilə ona hədə-qorxu gəlməyə çalışdıqları-
na əhəmiyyət verməyib, onları xoşluqla   yola sal-
maq istəyir. Amma sərxoş adam qışqırıq salaraq 
qızını aparmağa gəldiyini bildirir. 

Sən demə, həmin adam Elnarənin atası imiş, 
içkinin təsirindən gənc ailəni dağıtmaq fikrinə dü-
şübmüş. Eldar kişi çağırılmamış qonaqlara sərt 
üz göstərərək bildirir ki, onun evindən heç kəs qız 

apara bilməz. Səs-küyə oyanan Etibar atasına 
köməyə çıxır və qonşularla birgə sərxoş üçlüyü 
məhəllədən uzaqlaşdırırlar. 

Xeyirxahın is dostu olmaz
Eldar kişinin ailəsindən hər zaman mehriban-

lıq, qayğıkeşlik görən Oleq bir ildən çox onlarda 
qaldıqdan sonra başqa yerdə ev kirayələmək qə-
rarına gəlir. Belə olduqda Eldar kişi Sumqayıtın 
əşya bazarında çalışan dostu Rəfailə müraciət 
edib Oleqə həm kirayə ev həm də iş məsələsində 
kömək göstərməsini xahiş edir.     

Vəziyyətdən agah olan Rəfail Oleqgilə elə 
bazarın yaxınlığındaca çox ucuz kirayə ev verir 
və onu işlə də təmin edir. Lakin çörək itirməyən, 
Eldar kişiyə “mənim atam yoxdur, sən mənim 
atamsan” deyən Oleq onlara bir il ərzində böyük 
qayğı göstərmiş bu gözəl ailə ilə get-gəlini davam 
etdirir. Hər şey tədricən qaydasına düşür.

Sevgi qalib gəlir 
Tale onları, sanki, yenidən sınağa çəkir – düz 

7 il övladları olmur. Sevgi hər ikisi üçün hər şey-
dən üstün olduğu üçün ayrılmaq barədə qətiyyən 
düşünmürlər. Elnarə başa düşür ki, əgər Oleq 
şəhərlər, kəndlər aşaraq öz sevgisinin arxasınca 
Sumqayıta gəlibsə, bu sevgini sonacan qorumaq 
lazımdır. Oleq də elə bu cür düşünür. Və tale elə 
gətirir ki, Allahın lütfü ilə sonradan onların iki övla-
dı dünyaya gəlir – oğlanları İlyas  və   qızları Sve-
ta. Buna Oleq və Elnarə ilə bərabər, Eldar kişinin 
də ailəsi çox sevinir. 

Uşaqlar dünyaya gələndə ilk şadlıq məclislə-
ri də, sonralar onların ad günləri də Eldar kişinin 
evində sevinclə keçirilir. Və İlyas da, Sveta da dil 
açanda Eldar kişiyə “baba”, onun yoldaşı Nəzakət 
arvada isə “nənə” deyə müraciət edirlər. 

Xüsusi peşə təhsili olmasa da, bütün də-
mir-dümür sənətlərini, santexnikliyi yaxşı bacaran 
Oleq ailəsinin dolanması üçün gecə-gündüz çalı-
şır. İstirahət və bayram günlərində ailəsi ilə, özü-
nün həyatında mühüm rol oynamış Eldar kişi və 
onun oğlu Etibarla birgə şəhərə, onun yaşıllıqlara 
qərq olmuş sahil parkına, dəniz sahilinə gəzintiyə 
çıxır, taleyinə sevinirdi.

Eldən-elə, ildən-ilə    
Eldargilin nəsli əslən Güney Azərbaycandan-

dır. tən əsrin əvvəllərində İrandan Bakı ətrafı-
na köçüblər. Ailə 1934-cü idə Sovet zülmündən 
əzab çəkməli olur. Eldarın atası və anası, babası 
və nənəsi, əmi və bibiləri heç bir səbəb olmadan, 
sorğu-sualsız sürgünə göndərilir. Onların bəziləri 
sonradan  azad edilsə də, babası Mirqasım kişi 
bir daha Azərbaycana qayıda bilmir.   

Eldargil ailədə 4 bacı, 2 qardaş olublar. Atala-
rı Əhəd kişi Azərbaycan Boruyayma Zavodunun 
ən ağır sahəsində – marten sexində fəhlə olub, 
böyük ailəsini halal zəhməti ilə dolandırıb. Ailə-
nin 4-cü övladı olan Eldar santexnik və qaynaqçı 
ixtisaslarına yiyələnmiş, halal zəhməti ilə ailəsini 

dolandırmışdır. İki oğul və bir qızı atası olan El-
dar kişi övladlarına gözəl tərbiyə vermiş və hər 
birinə, ilk növbədə insan olmağı, halal dolanmağı 
tövsiyə etmişdir. Etibar polis sistemində xüsusi 
peşə sahibi kimi çalışmış, kiçik qardaşı Rəsul isə 
Vətən müharibəsi başlayan ilk gündən könüllü 
olaraq döyüşlərə atılmış, Füzulinin, Cəbrayılın, 
Laçının düşməndən azad edilməsində şücaət 
göstərmişdir.  

Amansız xəstəlik
Sumqayıtdakı xoşbəxt taleyinə və ailəsinə 

görə böyük sevinc duyan, Azərbaycanda yaşa-
maqdan zövq alan Oleq iki il əvvəl bir dəfə sinə 
ağrılarından əziyyət çəkdiyi üçün Eldar kişi onu 
tanıdığı həkimlərə göstərir, müayinə və analizlər 
aparılmasına nail olur. Ciyərlərində problem ol-
duğundan cərrahi əməliyyat aparılması məsləhət 
görülür. Azərbaycan vətəndaşı olmadığından 
əməliyyatın Gürcüstanda aparılması tövsiyə olu-
nur. 

Həmin günlərdə Eldar kişinin ailəsi Oleqin 
tezliklə sağalması qayğısına qalaraq əllərindən 
gələni edirlər. Gürcüstanda da ona pul lazım 
olacaq deyə, Eldar kişi və Etibarın dostları 2 min 
manat toplayıb onu Kutaisiyə yola salırlar. Lakin 
çox təəssüf ki, orada Oleqin anası klinikaya gec 
çatdırır və o, elə əməliyyat stolundaca, çox sev-
diyi ailəsindən, balalarından xeyli uzaqda həyatla 
vidalaşır. 

Bu acı xəbəri yalnız Elnarə xanım deyil, El-
dar kişinin ailəsi də böyük qəlb ağrısıyla qarşıla-
yır. Bir müddət sonra Elnarə burda heç kəsə yük 
olmamaq üçün Oleqin yadigarlarını da götürüb, 
Sankt-Peterburqa – anasının (o, Azərbaycanı 
sevən və dilimizi çox yaxşı bilən rusdur, son illər 
orada yaşayır) yanına yola düşür. İndi o, anası və  
uşaqları ilə Neva sahillərində yaşayır. 

axşılıq unudulmur
Məsafə uzaq olsa da, Elnarə xanım tez-tez El-

dar kişiylə – onun gənc ailəsinə hər zaman dayaq 
olmuş bu gözəl, böyük ürək sahibi olan əvəzsiz, 
xeyirxah insanla, ailəsi ilə əlaqə saxlayır,  xətir-
lərini əziz tutur. İlyasla Sveta isə telefonda Eldar 
kişinin adını eşitcək, “Baba, baba ” deyərək se-
vincdən atılıb-düşür, dil-boğaza qoymurlar. Axı, 
Eldar kişi həm də əziz, unudulmaz ataları Oleqin 
mənəvi atasıdır. Onu – sevgisi təmənnasız olan 
bu geniş ürək sahibini sevməmək olarmı ..

Rəhman ORXAN, 
Əməkdar urnalist   

Azərbaycan tolerantlığı  

Ekologiya və Təbii Sərvətlər Nazirliyi Milli Hidrometeo-
rologiya Xidmətinin verdiyi məlumata əsasən iyulun 8-də 
Bakıda və Abşeron yarımadasında günəşli olacaq. Cə-
nub küləyi əsəcək. Gecə 20-25°, gündüz 33-38° isti ola-
caq. Atmosfer təzyiqi 756 mm civə sütunundan 752 mm 
civə sütununa enəcək, nisbi rütubət gecə 65-75, gündüz 
35-45 faiz olacaq. Abşeron çimərliklərində dəniz suyunun 
temperaturu: Şimal çimərliklərində: (Sumqayıt, Novxanı, 
Pirşağı, Nardaran, Bilgəh, Zaqulba) 24-25° isti, Cənub 
çimərliklərində: (Türkan, Hövsan, Sahil, Şıx) 26-27° isti 
olacaq. Azərbaycanın rayonlarında əsasən yağmursuz 
keçəcək. Lakin gündüz bəzi dağlıq ərazilərdə qısamüddətli 
az yağış yağacağı ehtimalı var. Gecə və səhər bəzi rayon-
larda duman olacaq. Mülayim şərq küləyi əsəcək, ayrı-ayrı 
yerlərdə arabir güclənəcək. 

Havanın temperaturu gecə 20-25°, gündüz 34-39°, 
dağlarda gecə 11-16°, gündüz 20-25° isti olacaq.

Q. QASIMOV, “Xalq qəzeti”

Odlar Yurdu Universitetinin rektoru Əhməd Vəliyev və universitetin kollektivi 
Azərbaycan Respublikası Prezidenti Administrasiyasının Vətəndaşların mü-
raciətləri ilə iş şöbəsi müdirinin müavini Fikrət Əzizova qardaşı, iqtisad elmləri 
namizədi, dosent 

RAMİZ ƏZİZOVUN 
vəfatından kədərləndiklərini bildirir və dərin hüznlə başsağlığı verirlər.

ALLAH RƏHMƏT ELƏSİN

+994(51) 280-16-44

“YouTube”un 
qoruyucu ekran kilidi 

“YouTube” şirkəti smartfon və ya 
planşetdə videolara baxarkən təsadüfi 
toxunuşların qarşısını almaq üçün ekran 
kilidi funksiyası üzərində işləyir. Yeni 
funksiya ilkin mərhələdə yalnız premium 
abunəçilərə təklif olunacaq.

Bu funksiya videoya baxılan zaman 
ekran sensorunu söndürür. Beləliklə, is-
tifadəçilər təsadüfən ekrana toxunduqları 
halda belə video  davam edir. Hələ sınaq 
mərhələsində olan yenilik smartfon və 
ya planşetdən video izləməyi asanlaş-
dıracaq. O, həm android, həm də iOS 
proqramlarında sınaqdan keçirilib. Test 
mərhələsindəki istifadəçilər ekran kilidi 
funksiyasının olduqca sadə işlədiyini bil-
diriblər. 

“YouTube”un video pleyerində gö-
rünəcək nişan  ilə funksiyadan istifadə 
etmək mümkün olacaq. Digər tərəfdən, 
istifadəçilər reklamların qarşısının alın-
ması üçün də “YouTube”dan bu cür ad-
dım gözləyirlər.

Əfsanə ƏHƏDLİ, “Xalq qəzeti”

“Twitter” “Threads”ı 
məhkəməyə verir

“Twitter” “Threads” tətbiqinə görə 
“Meta”nı məhkəmə ilə hədələyib. 
Çərşənbə günü “Twitter”i təmsil edən 
vəkil Mark Zukerbergə məktub göndərərək 
“Meta”nın keçmiş “Twitter” işçilərini 
işə götürməklə onu ticarət sirlərini 
oğurlamaqda ittiham edib. 

Məktubda “Meta”nın “Twitter”in ti-
carət sirlərini və digər əqli mülkiyyətini 
qəsdən və qanunsuz olaraq mənimsədiyi 
iddia edilir. Vəkil Spiro bildirib ki, “Twitter” 
öz əqli mülkiyyət hüquqlarını ciddi şəkil-
də tətbiq etməyi hədəfləyir. O, həmçinin 
“Meta”dan “Twitter”lə bağlı ticarət sirri və 
ya digər məxfi məlumatlardan istifadəni 
dayandırmaq üçün təcili addım atmağı 
tələb edir.

“Meta” sözçüsü Andy Stone isə mək-
tubu qəti şəkildə rədd edərək, “Threads”-
də “Twitter”in heç bir əməkdaşının olma-
dığını bildirib.

Qeyd edək ki, yeni yaradılan “Threa-
ds” tətbiqi “Twitter”dən fərqli olaraq daha 
sürətlə böyüməyə başlayıb. Zukerberg 
tətbiqin ilk günündə 30 milyon istifadə-
çinin qeyd olunduğunu bildirib. Hazırda 
abunə sayı 85 milyonu ötüb. Tətbiq cümə 
axşamı “iOS App Store”da ən populyar 
ödənişsiz proqram olaraq birinci sırada 
yer alıb.

Fidan HÜQUQQIZI, “Xalq qəzeti”

Yer Günəşdən ən uzaq 
məsafədən keçib

Dünən saat 00:07-də Yer öz orbitinin afelisindən 
keçib. Nəticədə  planetimiz Günəşdən maksimum 
uzaqlaşıb. Bu haqda Şamaxı Astrofizika 
Rəsədxanası məlumat yayıb. Bildirilib ki, bu məsafə 
152 milyon 098 min 232 km-ə bərabərdir. Bu zaman 
Günəş diskinin də görünən ölçüsü ~3 faiz kiçilərək 
minimal (31′31″) qiymət alıb.

Planetin orbitinin dairədən fərqlənmə dərəcəsini orbitin 
ekssentrisiteti xarakterizə edir. Nəticədə Yerin Günəşdən 
məsafəsi sabit qalmayıb dəyişir. Yer orbitinin Günəşə ən 
yaxın nöqtəsi periheli, ən uzaq nöqtəsi isə afeli adlanır. Peri-
helidə planetin sürəti ən yüksək, afelidə isə ən aşağı qiymət 
alır.

Qeyd edək ki, Yer bu il perihelidən 4 yanvar saat 20:17-
də keçib. Bu zaman Yerlə Günəş arasındakı məsafə 147 mil-
yon 098 min 290 km olub.

Hazırladı: P. ƏFƏNDİ, “Xalq qəzeti”

Avropa birinciliyində 3 qızıl medal
Moldovanın paytaxtı Kişineuda 

keçirilən 15 və 17 yaşlı yeniyetmə 
oğlan və qızlar arasında Avropa 
birinciliyində təmsilçimiz Ravin 
Alməmmədov uğurla çıxış edərək 3 
qızıl medal qazanıb. 

“Göyəzən” Ağır Atletika Klubunun 
təmsilçisi yaşı 17-yə qədər olan oğlan-
lar arasında 73 kiloqram çəki dərəcə-
sində birdən qaldırma hərəkətində 137 
kiloqramı ram edərək birinci yeri tutub. 
Təkanla qaldırma hərəkətində 162 ki-
loqram çəkini başı üzərinə qaldıran id-
mançımız bu dəfə də rəqib tanımayıb. 

Toplam 299 kiloqram (137+162) nə-

ticə göstərən R.Alməmmədov yekun sı-
ralamada da qızıl medal qazanaraq fəx-
ri kürsünün ən yüksək pilləsinə qalxıb.

Gimnastlarımızın “Scalabis Cup” turnirində uğuru
Azərbaycan millisi Portuqaliyanın Santarem şəhərində keçirilən batut 

gimnastikası üzrə “Scalabis Cup” beynəlxalq turniri medalla başa vurub. 

Azərbaycan Gimnastika Federasi-
yasından “Xalq qəzeti”nə bildiriblər ki, 
heyətində Əli Niftəliyev, Nicat Mirzəyev, 
Mehdi Əliyev və Hüseyn Abbasovun 
mübarizə apardığı kollektiv komanda 

hesabında gümüş medal qazanıb. 
Yığmanın digər üzvləri Hüseyn Ab-

basov, İbrahim Mustafazadə və Fərhad 
Mustafayev isə finalda mübarizə apa-
rıblar. 

Türkiyədə 8 medal 

Açıq Türkiyə çempionatında Azərbaycanın yeniyetmə taekvondoçuları 8 medal 
qazanıblar.

Azərbaycan Taekvondo Federasi-
yasından “Xalq qəzeti”nə bildirblər ki, 
Ankarada keçirilən yarışda boyu 156 
santimetrədək olan taekvondoçuların 
mübarizəsində oğlanlar arasında İlyas 
Hətəmli, qızların yarışında isə Humay 
Dadaşova fəxri kürsünün ən yüksək pil-
ləsinə qalxıblar. Bütün rəqiblərini məğlub 
edən Şəms Əlizadə (160 sm) və Tamer-
lan Yaqubov (180 sm) da qalib adına layiq 
görülüblər. 

Komandamızın digər taekvondoçula-
rından Xəzər Həmidov (152 sm), Novruz 
Əliyev (160 sm), Nülufər Borji (168 sm) 
və Fatimə Həsənova (172 sm) isə turniri 
bürünc medalla başa vurublar. 

Qeyd edək ki, iyulun 9-da başa çata-
caq G-2 kateqoriyalı çempionatda gənc 
taekvondoçulardan ibarət Azərbaycan 
millisi də mübarizə aparacaq.

Leyla SABİRQIZI, “Xalq qəzeti”

Mədəniyyət xəbərləri
Uşaqların rəngli sevgisi

“Art School” incəsənət məktəbi şagirdlərinin əsərlərindən ibarət 
“Müstəqilliyimiz əbədidir” adlı sərgini Bakı Gənclər Mərkəzinə gələn sənət-
sevərlər maraqla qarşılayıblar.

Ümummilli liderimiz Heydər Əliyevin anadan olmasının 100 illiyinə həsr olun-
muş “Heydər Əliyev irsi” festivalı çərçivəsində təşkil edilən sərgidə 8-15 yaş ara-
sı gənc rəssamların 30 tablosu təqdim olunub. Tablolar ulu öndərin fəaliyyəti, 
ölkəmizin tarixi, mədəniyyətinə həsr olunub. Təqdim olunmuş rəsmlər parlaq, 
rəngarəng və dərin məzmunlu olmaları ilə diqqət çəkir.    

Qardaş xalqın nəğməkarı
Bu il 100 yaşı tamam olan dünya-

şöhrətli avar şairi Rəsul Həmzətovun 
haqqında çox yazılıb. Həmyerlimiz  
Reyhan Mirzəzadənin “Milyonların 
nəğməkarı – Rəsul Həmzətov” adlı 
yeni kitabı da bu qəbildəndir.   

Nəfis və yüksək poliqrafik üslubda 
nəşr olunan kitabda Rəsul Həmzətovun 
zəngin yaradıcılığı, nadir istedada malik 
qüdrətli poeziya sənətkarlığına mənsub-
luğu, ictimai – siyası fəaliyyəti, bəşəri 
xidmətləri, yurdumuza məhəbbəti, uzun 
illər Azərbaycanın görkəmli şəxsiyyətlə-
ri, ziyalıları, şairləri ilə dostluq, qardaşlıq 
əlaqələri, həyatının çətinliklərdən keçən 
keşməkeşli məqamlarından ətraflı bəhs 
olunur.

Dost şəhərin bayramı 

Sumqayıtla dostluq və tərəfdaşlıq əlaqələri olan Almaniyanın Lüdviqs-
hafen şəhərinin 170 illik yubileyi münasibətilə “Şəhər günü” tədbirləri ke-
çirilir. Gənclik şəhərinin nümayəndələri də həmin tədbirlərə qatılıblar.   

“Şəhər günü” tədbirləri çərçivəsində  açıq hava konserti təşkil edilib. Tədbirdə 
çıxış edən Sumqayıt Şəhər İcra Hakimiyyətinin başçısı Zakir Fərəcov Sumqa-
yıtın Lüdviqshafenlə 1977-ci ildə yaranan dostluq münasibətlərinin bu gün də 
uğurla davam etdiyini vurğulayıb. Nümayəndə heyəti adından Lüdviqshafen 
şəhərinin meri, xanım Yutta Ştaynruka xatirə hədiyyəsi təqdim edilib.

Ə.DOSTƏLİ, “Xalq qəzeti”

Yenə də günəşli  
yenə də isti...

Texnologiya yenilikləri

Proqnoz

İdman xəbərləri

Qarpızla yemiş niyə tutmur?
Həkimlər insanlara qarpızla yemişin bir yerdə deyil,  ayrılıqda yeyilməsini 

tövsiyə edirlər. Çünki bu 2 bostan məhsulu yüksək qlikemik indeksə malikdir, 
ağır şəkərin miqdarı çoxdur. 

Qarpız və yemiş ayrı-ayrılıqda bir-iki 
dilim yeyildikdə belə, qanda şəkər çox 
yüksəlir. Təsəvvür edin, eyni vaxtda 2 
şəkərli meyvə qana qlükoza sıçradır. 
Bu, həm insulin dirənçi, şəkəri, həm də 
piylənməsi olanlara böyük zərbədir.

Qarpızla yemişin böyrəklərə təsiri 
də fərqlidir. Qarpız daha çox sidikqovu-
cudur.

Kəskin qastrit və pankreatiti, böy-

rək, öd daşları olanlara da bu 2 meyvə-
ni eyni vaxtda yemək olmaz.

Hamilələr gündə hərəsindən ay-
rı-ayrılıqda bir dilim yeyə bilərlər. Qar-
pızla yemişin güclü allergik təsiri ola 
bilər. Allergiyası olanlar buna diqqət 
etsinlər.

Z.HÜSEYNLİ,  
“Xalq qəzeti”


